
ገጽ 7
ኣህጉራዊ መዓልቲ ኦቲዝም

ገጽ 4
መግቢ ዓሳን 

ኣተዓቓቕባኡን
ገጽ 6

ሓሙስ ጽግቦ

ሆስፒታል ሓዝሓዝ፡ ዝነበሮ ሕጽረታት 
ናውቲ ሕክምናን ክኢላታትን ተማሊኡሉ 
- ዝምስገን ኣገልግሎት ይህብ ከምዘሎ፡ 
ሜዲካል ዳይሬክተር ናይቲ ሆስፒታል 
ዶክተር ንጉሰ ገብረመስቀል ሓቢሩ።
እቲ ሆስፒታል ሕጽረታት ስለዝነበሮ፡ 

ተገልገልቲ ናብ ሆስፒታላት ሓሊበትን 
ኦሮታን ክኸዱ ይግደዱ ምንባሮም፡ 
እዚ ድማ ኣብ’ተን ሆስፒታላት ጻዕቂ 

ጸገም ዝስተ ማይ ከተማ ኣስመራ 
መሰረታዊ ፍታሕ ክረክብ፡ ምምሕዳር 
ዞባ ማእከልን ካልኦት ዝምልከቶም 
ሃገራውያን ኣካላትን ዘካይድዎ ዘለዉ 
- ኣብ መድረኻት ዝተኸፋፈለ ዕማም፡ 
ብጽቡቕ ይግስግስ ከምዘሎ ተሓቢሩ።
እቲ ብልዑል ሱታፌ ህዝቢ ዝሰላሰል 

ዘሎ መደብ፡ ምስራሕን ምውዳድን 
መዋህለሊ ማይ ኣጋንእ ኣብ በረኽቲ 
ቦታታት፡ ምዂዓት ካናለታት፡ ምዝርጋሕ 
ሻምብቆታት፡ ምህናጽ መከፋፈሊ 
ቦታታት፡ ከምኡ’ውን ምውዳድ 
መዐደሊ ነቚጣታት ኣብ ገለ ቦታታት 
ከም ዘጠቓልል፡ ኣብ ክፍሊ ማይ ዞባ 
ማእከል ሓላፊ ጨንፈር ጽሩይ ማይ 
ኢንጂነር ኪዳነ ክፍለማርያም ገሊጹ።
ዛጊት ኣብ ጨርሒ፡ ኣርባዕተ-ኣስመራ፡ 

ሓዝሓዝ፡ እንዳቆርቆስ፡ ቀሓውታ፡ ፎርቶን 
ዓዲ-ቀን ነፍሲ-ወከፉ ክሳብ ኣስታት 
6,800 በርሚል ዝሕዝ 21 ዓበይቲ 
ኣጋንእ ከምእተሃንጸ ዝሓበረ ኢንጂነር 
ኪዳነ፡ መስርሕ ምዝርጋሕ ዓበይቲ 
ሻምብቆታትን መከፋፈሊ ማእከላትን 
እውን ገለ ክዛዘም እንከሎ፡ ገለ ድማ ገና 

ጸገም ማይ ከተማ ኣስመራ መሰረታዊ ፍታሕ ክረክብ’ዩ
ኣብ መስርሕ ከምዘሎ ኣብሪሁ።
ንምምሕዳራት ንኡሳን ዞባታት 

ኣባሻውልን ኣርባዕተ-ኣስመራን ዘገልግል 
መስመራት ከም እተፈተነን፡ ዕዉት 
ውጽኢት ከምዝሃበን ጠቒሱ ድማ፡ ኣብ 
ዝቕጽል ክልተ ኣዋርሕ ምሉእ ብምሉእ 
ንምዝዛሙ ብውህደት ይስራሕ ከምዘሎ 
ኣረዲኡ።
ሓላፊ ፕሮጀክት ስርሓት ኣጋንእ ኣቶ 

ሰመረ ታረቀ፡ ኣብ’ቲ ስራሕ ዝሳተፉ 
ዘለዉ መንእሰያት ዘርእይዎ ዘለዉ 
ተወፋይነትን ብህዝቢ ንዝግበረሎም ዘሎ 
ምትብባዕን ብምምጓስ፡ “ናይ ምግባር 
ዓቕሚ መንእሰያትና ዘረጋገጸ - ኣድማዒ 
ስራሕ” ክብል ገሊጽዎ። 
ኣመሓደርቲ ንኡሳን ዞባታት፡ እቲ 

ዛጊት ተሰላሲሉ ዘሎ ዕማም፡ ኣብ ቀረብ 
ማይ ዝጸንሐ ጸገማት መሰረታዊ ፍታሕ 
ዝረኽበሉ እዋን ርሑቕ ከምዘይኮነ 
ዘነጽር ምዃኑ ብምሕባር፡ ህዝቢ ነቲ 
ፕሮጀክትታት ብውሕሉል ኣገባብ 
ክጥቀመሉ ኣዘኻኺሮም።
ኣብ’ቲ ስራሕ ዝሳተፉ ዘለዉ 

ሞያውያን መንእሰያት ብወገኖም፡ እቲ 

ስራሕ ክፈጥር ምጽንሑ ዝጠቐሰ 
ዶክተር ንጉሰ፡ ኣብዚ እዋን’ዚ ዘበናዊ 
መሳርሒታት ላቦራቶሪ፡ ነጸርታ ሕማም 
ቲቢ፡ ኡልትራ-ሳውንድን ኤክስ-ረይን፡ 
ከምኡ’ውን ብቑዓት ሰብ-ሞያ ስለ 
ዝተመደብሉ እቲ ጸገም ከምእተፈትሐ 
ኣረዲኡ።
እቲ ሓደስቲ መሳርሒታት፡ 

ንሕማማት ልቢ፡ ኩሊት፡ ጸላም ከብድን 

ሳንቡእን፡  ከምኡ’ውን ብመርመራ 
ደም ክፍለጥ ዝኽእል ሕማማት ዘነጽር 
ብምዃኑ፡ ተገልገልቲ ብቐረባ ጠለባቶም 
ክማልኣሎም ክኢሉ ከምዘሎ ድማ 
ገሊጹ።
ኣብ ምክትታል ሕማም ሽኮርን ጸቕጢ 

ደምን ዝነጥፍ መንእሰይ ሳሚኤል የማነ፡ 
ኣብ’ቲ ሆስፒታል ዕለታዊ ንዝመላለሱ 
ሕሙማት ሽኮርን ጸቕጢ ደምን፡ ሞያዊ 

ምኽሪን መድሃኒትን ከምዝወሃብ፡ ምስ 
ሆስፒታል ብርሃን ዓይኒ ብምርድዳእ 
እውን፡ ጥዕና ኣዒንቶም ብናጻ ክምርመሩ 
ከም እተፈቕደሎም ሓቢሩ።
ብ113 ሰብ-ሞያን ናይ ምምሕዳር 

ሰራሕተኛታትን ዕለታዊ ንጥፈታቱ 
ዘሰላስል ሆስፒታል ሓዝሓዝ፡ 24 ሰዓታት 
ውሑስ ቀረብ ማይን ኤለክትሪክን 
ከምዝረክብ ተፈሊጡ። 

ሆስፒታል ሓዝሓዝ ዝጸንሖ ሕጽረታት ተማሊኡሉ

ፕሮጀክትታት ኣብ’ቲ ዝተመደቦ ናይ 
ግዜ ገደብ ንክዛዘም’ሞ ህዝቢ ክርህዎ፡ 

ብትግሃት ይሰርሑ ከምዘለዉ ገሊጾም። 

ኣብ ንኡስ ዞባ ጊንዳዕ ዝሰላሰል ዘሎ 
ልምዓታዊ መደባት ንምዕዋት ብሓፈሻ፡ 
ሕሩም ሕዛእቲ ንምህብታም ድማ ብፍላይ፡ 
ውህደት ህዝቢን ኣካላት ሓለዋን ክሕይል፡ 
ኣማሓዳሪ’ቲ ንኡስ ዞባ ኣቶ ዑመር ያሕያ 
ሓጅ ጸዊዑ።
ኣብ’ቲ ንኡስ ዞባ ምስ ዝነጥፉ ኣካላት 

መንግስቲ ኣብ ዘካየዶ ርክብ፡ ኣቶ ዑመር፡ 
ማይን ሓመድን ንምዕቃብ ብኮም ደረጃ 
ዝካየድ ዘሎ ምስራሕን ምጽጋንን ዛላታትን 
ከትሪታትን፡ ኣብ ምርጋእ ኣከባቢ ጽቡቕ 
ውጽኢት ይህብ ከምዘሎ ጠቒሱ፡ ውህደት 
ዓቕሚታት ንውጽኢታውነት ስራሕ 
መሰረታዊ ብምዃኑ ልዑል ኣቓልቦ 
ክወሃቦ ኣዘኻኺሩ።
ካብ ከበሳ ዝወርድ ወሓይዝ ብግቡእ 

ኣብ ጥቕሚ ንኽውዕል፡ ኣብ’ዚ ዓመት’ዚ 
ዓግማትን ጀሪፋትን ብማሽነሪ ንምጽጋን 
መደብ ከምዘሎ ጠቒሱ ድማ፡ ነዚ ተግባራዊ 
ንምግባር ምስ ዝምልከቶም ኣካላት 
ምርድዳእ ይካየድ ከምዘሎ ሓቢሩ።
ተሳተፍቲ ብወገኖም፡ ኣብ ኩለን 

ምምሕዳራት ከባቢ ንመጋሃጫ ጥሪት 
ዝኸውን ቦታ ክፍቀድ ተላብዮም። 

ጊንዳዕ - ንድሕነት 
ሕሩም ሕዛእቲ 
ክስራሕ ተሓቲቱ

ስ/ ዮውሃንስ መብራህቱ

ስ/ ዮውሃንስ መብራህቱ

ገጽ 3
ንእንስሳታት ዝመስሉ 

ሮቦታት?

ገጽ 9
ሮናልዶ . . .

ሎሚ   ኣብ ERI-TV
ሰዓት                 መደብ

12፡00	 	 ዶክሜንታሪ               
12፡30 		 ዜና ትግርኛ
12፡55	 	 ጉዳይ ኣብ ዘተ   
13፡30	 	 ዜና ዓረብ
13፡40	 	 ሄራር                
14፡20	 	 ዕላል ጥበባት           
14፡55	 	 ሙ/ድራማ   
16፡25	 	 doc/film      
17፡25	 	 ናትራን
19፡30	 	 መደብ ህጻናት ፊዮሪና
20፡00		 ዜና ትግረ
20፡10	 	 ተኸታታሊ ፊልም ንጣብ ዝኽሪ ዘመን መበል 16 ክፋል
21፡00	 	 ዜና ትግርኛ
21፡25	 	 ምኽሪ ሞያውያን ብቐጥታ        
22፡00		 ዜና ዓረብ 
22፡10	 	 ሙ/ድራማ
22፡30		 ዜና እንግሊዝ

ኣገደስቲ ቴሌፎናት
ሆስፒታል ሓሊበት

18 54 00
ሆስፒታል ኦሮታ
20 19 17

ፖሊስ ኤርትራ
12 77 99

ኮርፖሬሽን ኤለትሪክ
ሲቲ

12 22 22
ፋርማችያ ቁ. 1

127565
መጥፋእቲ ሓዊ

202099
ማሕበር ቀይሕ መስቀል

154633

ብዘይካ ሰኑይ መዓልታዊ እትሕተም ጋዜጣ

ምስጋና ተዓገስ
ሰገን ሰረቐ

ኣስቴር ካሕሳይ

ኤደን ሃብተኣብ
ሳራ ኣለም

ሰማያዊት ሓይለኣብ

ለይ-ኣውት

ሳምራዊት መለስ

ዋና ኣሰናዳኢ  
ኣስፍሃ ተኽለማርያም

ሚኒስትሪ ሕርሻ፡ ካብ ዞባታት ደቡብ፡ 
ሰሜናውን ደቡባውን ቀይሕ ባሕሪ 
ንዝመጹ 35 ክኢላታት ምክልኻል ብቚሊ፡ 
ኣብ ውሁድ ንጥፈታት ምክልኻል ባልዕ 
ብሓፈሻ፡ ኣብ ሳጋሚ ባርኖስ ቀውዒ ድማ 
ብፍላይ ዘተኰረ ስልጠና - ኣብ ከተማ 
መንደፈራ ሂቡ።
ኣብቲ ካብ 27 ክሳብ 31 መጋቢት 

ዝተዋህበ ስልጠና፡ ኣብ ሚኒስትሪ ሕርሻ 
ሓላፊ ኣሃዱ ምክልኻል ሳገምቲ ባልዓት 
ኣቶ ቴድሮስ ስዩም፡ ሳጋሚ ባርኖስ 
ቀውዒ፡ ኣብ ዝሓለፈ ቀረባ ዓመታት፡ 
ኣብ 40 ሃገራት ኣፍሪቃ - እንተላይ ኣብ 
ጐረባብትና፡ ኣብ ሕርሻታት ከቢድ ሃስያ 
ከምዘውረደ ብምሕባር፡ እቲ ስልጠና፡ 
ባህርያትን ኣገባብ ምክልኻልን ናይ’ቲ 
ባልዕ ብምልላይ፡ ውሁድ ስጉምትታት 
ንኽወስዱ ዝዓለመ ምዃኑ ኣገንዚቡ።
መበቈሉ ኣብ ሰሜንን ደቡብን ኣመሪካ 

ዝኾነ ሳጋሚ ባርኖስ ቀውዒ፡ ኣብ እዋኑ 
ምቊጽጻር እንተዘይተገይሩሉ ኣብ 
ኣዝርእቲ ዓቢ ጉድኣት ከምዘውርድ 
ዝገለጸ ኣቶ ቴድሮስ፡ ነዚ ብምግንዛብ 
ንክኢላታትን ሓረስቶትን ዝሕግዝ 

ሚኒስትሪ ሕርሻ፡ ኣብ ምክልኻል ባልዓት ዘተኰረ ስልጠና ሂቡ

ኣስተምህሮታት ይወሃብ ከምዘሎ ሓቢሩ።
ኣብ’ቲ ትምህርቲ፡ ንኣቃውማን 

ምልክታትን ናይ’ቲ ባርኖስ፡ ዝያዳ 
ዘጥቅዖም ዓይነታት ኣዝርእቲ፡ ከምኡ’ውን 
ኣማዕቢልዎ ዘሎ ንጸረ-ባልዕ መድሃኒት 

ናይ ምጽዋር ዓቕሚ ብዝምልከት ሰፊሕ 
መብርሂ ተዋሂቡ።
ኣመሓዳሪ ዞባ ደቡብ ኣቶ ኤፍረም 

ገብረክርስቶስ፡ እቲ ስልጠና ኣዝዩ ኣገዳስን 
እዋናውን ምዃኑ ብምሕባር፡ ድሮ 

እውን ምምሕዳራት ምስ ክኢላታት 
ሕርሻን ሓረስቶትን ብምውህሃድ፡ ጥቡቕ 
ምክትታልን ኮለላታትን የካይዱ ከምዘለዉ 
ገሊጹ።
ኣብ ዝሓለፈ ቀረባ ሳምንቲ፡ ካብ ዞባታት 

ዓንሰባ፡ ማእከልን ጋሽ-ባርካን ዝተዋጽኡ 
ክኢላታት ሕርሻ፡ ከምኡ’ውን ሓረስቶት 
ዞባ ዓንሰባ ዝተሳተፍዎ ተመሳሳሊ ስልጠና 
- ኣብ ከተማ ከረን ከምእተዋህበ ይዝከር።

ኣብ ንኡሳን ዞባታት መደፈራን 
ዓሰብን፡ 310 መንእሰያት ብዝተፈላለዩ 
ሞያታት ከም ዝሰልጠኑ ወኪላት ኤሪና 
ሓቢሮም።
ብመሰረት’ቲ ሓበሬታ፡ ኣብ ንኡስ ዞባ 

መንደፈራ 263 ተመሃሮ፡ ኣብ ንኡስ ዞባ 
ዓሰብ ድማ 47 መንእሰያት፡ ብግራፊክስ፡ 
ኤዲቲን ስነ-ጽባቐ ጸጉሪ-ርእሲን ካልእን፡ 
ብግብርን ክለሰ ሓሳብን ሰልጢኖም 
ኣለዉ።
ኣብ መንደፈራ ኣብ ዝተገብረ ስነ-

ስርዓት ምምራቕ፡ ሓላፊ ሃማመተኤ 
ዞባ ደቡብ፡ መንእሰይ ግርማይ ገብሩ፡ 
እቲ ስልጠና ኣካል ናይቲ ዓቕሚታት 
መንእሰያት ንምህናጽን ንቕሓቶም 
ንምብራኽን ብስሩዕ ዝስራሓሉ ዘሎ 
መደባት ምዃኑ ገሊጹ።
ኣመሓዳሪ ንኡስ ዞባ መንደፈራ 

ኣቶ ህስቅያስ ውህበት ድማ፡ ሰልጠንቲ 

ዝወሰድዎ ትምህርቲ ከም መበገሲ 
ወሲዶም፡ ብስራሕ ከማዕብልዎን 
ህይወቶም ኣብ ምምሕያሽ ብግቡእ 
ክጥቀሙሉን ተላብዩ።
ኣብ ከተማ ዓሰብ ኣብ ዝተኻየደ 

ተመሳሳሊ ስነ-ስርዓት ድማ፡ ሓላፊ 
ሃማመተኤ ኣብ ዞባ ደቡባዊ ቀይሕ 
ባሕሪ፡ መንእሰይ ዑስማን ዓብዱልቃድር፡ 
ማሕበር ንዓቕሚታት መንእሰያት ብሞያን 
ፍልጠትን ምድራዕ ልዑል ቈላሕታ ሂቡ 
ዝሰርሓሉ ዘሎ ምዃኑ ጠቒሱ፡ ኣብ 
ዝስዕባ ኣዋርሕ እውን ንብርክት ዝበሉ 
መንእሰያት ሞያዊ ስልጠናታት ክዋሃብ 
ምዃኑ ሓቢሩ። 
ኣብቲ ኣጋጣሚ፡ ሰልጠንቲ 

ብዝተማህርዎ ሞያታት ንኽነጥፉ 
ዝሕግዞም ንብረትን ገንዘብን፡ ብመልክዕ 
ልቓሕ ተዋሂብዎም። 

***

ልዕሊ 300 መንእሰያት ብዝተፈላለየ ሞያ ሰልጢኖም

ስ/ ፊልሞን ትካቦ

ስ/ የዕብዮ ባህታ



ሓዳስ   ኤርትራ 5 ሚያዝያ 2018 -  ገጽ 3  መበል 27 ዓመት  ቁ.186

ሃይለ ዳኒኤል 

ኣብ ጀርመን ዝመደበሩ ‘ፈስቶ’ ዝስሙ 
ናይ ቴክኖሎጂ ትካል፡ ንሳሬት ትመስል 
ሮቦት እትርከቦም ብዙሓት ንኻልኦት 
እንስሳታት ዝመስሉ ሮቦታት ከም ዝሰርሐ 
ሓቢሩ።
እታ ‘ባዮኒክ ዊል-ቦት’ ዝብል ስም 

ተዋሂቡዋ ዘሎ ሮቦት፡ ብባህርይ እቲ ኣብ 
ምድረ-በዳ ሞሮኮ ዝርከብ ብ ‘ፍሊክ-ፍላክ’ 
ዝፍለጥ ዓሌት ሳሬት እያ ተዳልያ ዘላ። እታ 
ሳሬት ዝያዳ እትፍለጠሉ፡ እቲ ካብ ጸላእታ 
ንምህዳም ወይ ንምጥቃዕ እትጥቀመሉ 
ፍሉይ ናይ ምንክብላል ክእለታ እዩ። እታ 
ሮቦት ከኣ ልክዕ ከም ናይ ሳሬት ፍሊክ-

ንእንስሳታት ዝመስሉ ሮቦታት?
ፍላክ ተጨቢጣ ከተንከባልል ትኽእል። 
ባዮኒክ ዊል-ቦት እናኣንከባለለት 

ክትከይድ እንተዀይና፡ ሽድሽተ ካብ 
ኣእጋራ ከም ዝጭበጡ ትገብር። 
ብድሕሪ’ዚ ክልተ ኣእጋር ብኽልቲኡ 
ጐድንታት ይወጽኡ እሞ ኣብ ግዜ 
ምንክብላል ኣንፈታ ንምሕላውን ኣብ 
ኩርኳሕ መንገዲ ድማ ንቕድሚት ብዘይ 
ጸገም ንኸተንከባልልን ይሕግዙ። 
ትካል ፈስቶ ከም ዝሕብሮ፡ እታ 

ሮቦት ኣብ እትንከባለለሉ እዋን ፍጥነታ 
ብዕጽፊ ከም ዝውስኽ እዩ። በቶም ክልተ 
ዘይተዓጽፉ ኣእጋር ተሓጊዛ ድማ ክሳብ 

ናይ ሓምሽተ ሚእታዊት ትሪ ዘለዎ 
ዓቐበት ብዘይ ጸገም ክትድይብ ትኽእል። 
ነዛ ሮቦት ንምንቅስቓስ ዘኽእሉ ኣብ 
መላግቦ ኣብራኽን ኣብ ውሽጢ ነብሳን፡ 
15 ሞቶረታት ኣብ ውሽጢ ተገጢሞሙላ 
ኣለዉ። 
ሳሬት ፍሊክ-ፍላክ ብሳየንሳዊ ኣጸዋውዓ 

ድማ ‘ሰረበኑስ ረቸንበርጊ’ ኣብ 2015 
ኣብ ሞሮኮ ዝርከብ ‘አርግ ቸቢ’ ተባሂሉ 
ዝፍለጥ ምድረ-በዳ እያ ተረኺባ።
እቲ ኩባንያ ኣብ መሸከል እተፈላለዩ 

እንስሳታት ዘማዕብሎም ዘሎ ጭፍራ 
ሮቦታት እዞም ዝሶቡ እዮም፣ ጽምብላሊዕ፡ 
መለግላጋይ ዓሳ ወይ ጀሊ-ፊሽ፡ ‘ፐንጒን-
ካንጋሩ’፡ መራሕ-ማይ ወይ ድራጎን-
ፍላይን ካልኦትን ይርከብዎም።
 እቲ ትካል ኣብዚ ሰሙን’ዚ ብዘይካ 

ባዮኒክ ዊል-ቦት ካልእ ባዮኒክ ፍላዪንግ-
ፎክስ ዝሰመያ ንመንካዕ ፍሩታ (fruit 
bat) እትመስል ሮቦት እያ። እታ ሮቦት 
ዘለዋ ውርዲ ክንፊ (ካብ ጫፍ ንጫፍ) 
228 ሰንቲሜትር ይበጽሕ። ንውሓታ ከኣ 
87 ሰንቲሜትር ምዃኑን ዘለዋ ክብደት 
ድማ ካብ 600 ግራም ከም ዘይሓልፍ 

እዩ እቲ ትካል ዝሕብር።
እቲ ዘለዋ ኣዝዩ ፈኲስን ዝተራቐቐን 

ንድፊ ተሓጊዛ ኣብ ኣየር ከም ድልየታ 
ልክዕ ከም ዝበሩ እንስሳታት ንኸተንሳፍፍ 
ይሕግዛ ማለት እዩ። እቲ ንምብራር 
ክጠቕማ ተባሂሉ እተገጥመላ ሽፋን 
ኣዝዩ ረቂቕን ፈኲስን እዩ። ከም ድሌቱ 
ክምጠጥን ክግተርን ስለ ዝኽእል ድማ 
ዋላ እቲ ኣኽናፍ ይተዓጸፍ ናይ ምጭዳድ 
ይኹን ምዕጻፍ ምልክታት ኣየርእይን። 
ባዮኒክ ፍላዪንግ-ፎክስ፡ ኣብ ግዜ በረራ 

ብዘይካ እቲ ካብቲ ዝቈጻጸራ ዘሎ ሰብ 
ዝመጽኣ መልእኽቲ በቲ ዘለዋ ሓውሲ-

ኦቶኖምያዊ ዝዀነ ኣሰራርሓ ክትዝወር 
ትኽእል እያ። እዚ ማለት ድማ ኣብ 
ቅድሚኣ ዝዀነ ንሓደጋ ዝዕድም ወይ 
ዝጋርዳ ነገር ምስ ዝህሉ ባዕላ ኣንፈታ 
ትቕይር። እቲ ትካል ከም ዝገልጾ፡ 
ዝበዝሕ ክፋል ናይቲ ኣብ ግዜ በረራ 
ዝህሉ ቁጽጽር ባዕላ እታ ሮቦት ከም 
እተካይዶ እዩ።
ኣብ መወዳእታ ትካል ፈስቶ፡ ኣብ 

መጻኢ ነዚ ጀሚርዎ ዘሎ ምምዕባል 
ዝተራቐቑ ሮቦታት ብዝተዓጻጸፈ ሓይሊ 
ክጽዕረሉ ምዃኑ ገሊጹ።

ኣብ ከተማ ኮፐንሃገን ዝርከብ ቤተ-
ምኮራ ዝርከቡ ተመራመርቲ ንዓለምናን 
ንምዕባለ ወዲ ሰብን ናብ ካልእ ምዕራፍ 
ከሰጋግር ዝክእል ኣብ ቅማረ ብርቂ ርኽበት 
ከመዝግቡ ከም ዝቐረቡ ሓቢሮም።
እቶም ካብ ‘ኒልስ ቦህር ኢንስቲቱት 

ኣካዳሚክስ’ን ማይክሮሶፍትን ዝተዋጽኡ 
ጉጅለ፡ እቲ ነቲ ክሳብ’ዚ እዋን’ዚ 
ንምምዕባሉ ዘይከኣል መሲሉ ዝጸንሐ 
ምስራሕ ኳንተም ኮምፕዩተር መፍትሒ 
ከም ዝረኸቡ እዮም ዝገልጹ ዘለዉ። 
ርኽበታቶም ኣብ ፈተነ ውዒሉ ከም 

ማይክሮሶፍት ንውድድር ምስራሕ ኳንተም 
ኮምፕዩተር ተጸንቢርዎ

ዝሰርሕ ርግጸኛታት እንተዀይኖም ከኣ 
እቲ ርኽበት ንኩባንያ ማይክሮሶፍት ኣብ 
ቅድሚት ንኽስራዕ ከኽእሎ እዩ።
እዚ ዝዀነሉ ምክንያት ኣብዚ ሕጂ 

እዋን ከም ጉግል፡ ኣይቢኤምን ካልኦትን 
ዝኣመሰላ ኩባንያታት ኣብ ምምዕባል 
ኳንተም ኮምፕዩተራት ንቕድሚት 

ሰጒመን ብምህላወን እዩ። እዚ ማለት 
ድማ ኩባንያ ማይክሮሶፍት ባዕሉ 
ዘማዕበላ ኳንተም ኮምፕዩተር ክሰርሕ ምስ 
ዝኽእል ነቲ ብውሑዳት ኩባንያታት 
ጥራይ ተዓብሊሉ ዝጸንሐ ውድድር 
ክጽምበሮ እዩ። በዚ ከይኰነ ኣይተርፍን፡ 
እቲ ኩባንያ ብዘይካ ምስቲ ኣብ 

ኮፐንሃገን ዘሎ ቤተ-ምኮራ ምስ ካልኦት 
ኣብ ሕቡራት መንግስታት ኣመሪካ፡ 
ኣውስትራልያን ሆላንድን ዝመደበቶም 
ጉጅለ ተመራመርቲ ተሓባቢሩ ዝሰርሕ 
ዘሎ። 
ኩባንያ ማይክሮሶፍት ካብቶም 

መቐናቕንቱ ዝዀኑ ኩባንያታት ፍልይ 
ዘብሎ፡ እቲ ዝጥቀመሉ ዘሎ ሜላ ኣብ 
ምፍጣር ‘ኩቢትስ’ ብትሕተ-ኣቶማውያን 
ንጣራት እዩ። ትሕተ-ኣቶማውያን 
ንጣራት ብኢጣያዊ ተመራመርቲ ኤቶረ 
ማጆራና ኣብ 1930ታት ዝተረኽበ እዩ።
እዚ ነታ እትስራሕ ኳንተም ኮምፕዩተር 

ካብ ናይቶም ብመቐናቕንቱ ማዕቢለን 
ወይ ኣብ ምምዕባል ዝርከባ ኳንተም 
ኮምፕዩተራት ዘሎ ርጉእነት ናይ ኩቢትስ 
ንላዕሊ ርጉእ ኩቢትስ ንክህልዎ ከኽእሎ 
እዩ። ምኽንያቱ እቲ ካልኦት ኩባንያታት 
ዝኽተላኦ ዘለዋ ሜላ ዘየተኣማምንን 
ብቐሊሉ ጌጋታት ዝፍጸመሉን ስለ ዝዀነ 
እዩ። እቲ ናይ ማይክሮሶፍት ሜላ ምሉእ 
ብምሉእ ዕዉት ምስ ዝኸውን ኣዝያ 

ብልጽቲ ኳንተም ኮምፕዩተር ክትከውን 
ምዃና እዮም ኣማዕበልታ ዝገልጹ።
ኣብዚ ሕጂ እዋን ኣብ ቴክኖሎጂ 

ዝነጥፋ ብዙሓት ዓበይቲ ኩባንያታት ነቲ 
ብሱፐር ኮምፕዩተራት ክቕመር ወይ 
ልዕሊ ዓቕመን ዝዀነ ስረሓት ንምቅላል 
ናብ ምምዕባል ኳንተም ኮምፕዩተራት 
ተጸሚደን ምህላወን እዩ ዝግለጽ። ነዚ 
ቴክኖሎጂ ኮምፕዩተር ምሉእ ብምሉእ 
ውዱእ ገይራ ዘቕረበት ኩባንያ ድማ ኣብ 
ዓለም ንዘለዋ ጽልዋ ብተዓጻጻፊ ክሰፍሕ 
ምዃኑ ዘየማትእ እዩ። እታ እትስራሕ 
ኳንተም ኮምፕዩተር፡ ንተመራመርቲ 
ክሊማ ኣብ ምፍታሕ ግድላት ዓለማዊ 
ዋዒ፡ ንሊቃውንቲ ስነ-ፍልጠት ከኣ ኣብ 
ምምዕባል ሓደስቲ ልዕለ-ኣተሓላለፍቲ 
ወይ ሱፐርኮንዳክተርስ ነገራትን 
ንምስጢራት ህዋ ድማ ንምፍላጥ . . 
. ወዘተረፈ ክትሕግዝ ምዃና እዩ እቲ 
ተስፋ። 

ኣብ ከይዝ ዌስተርን ሪዘርቭ ዩኒቨርሲቲ 
ዝመደበሮም ተመራመርቲ፡ ኣዝያ ረቃቕ 
ርእሲ ኸበሮ የማዕብሉ ከም ዘለዉ 
ሓቢሮም። ንሳቶም ከም ዝገለጽዎ፡ እታ 
ርእሲ ኸበሮ እትሰዶን እትቕበሎን 
ሓበሬታታት ብመንገዲ ራድዮ ፍሪኴንሲ 
ኰይኑ፡ እቲ ዓቕሙ ድማ ካብ ንሕና ደቂ-
ሰባት ክንሰምዖ እንኽእል ንላዕሊ ምዃኑ 
እዩ።
እታ ርእሲ ኸበሮ ዓቐና፡ ትሕቲ ዓሰርተ 

ናይ ትሪልዮን (1012) ግዜ ዝንእስ ኰይኑ 
ካብ ከበሮ እዝኒ ሰብ ድማ ብልዕሊ 100 
ሽሕ ግዜ ከም እትረቅቕ ተፈሊጡ ኣሎ። 
እዚ ምዕባለታት ዝያዳ ነቲ ኣብ 

ምምዕባል ብኣዝዩ ትሑት ጸዓት ክሰርሑ 

ዝኽእሉ ናይ መራኸቢታትን ሃወስቲን 
መሳርሒታት ኣብ ዝቕጽል ግዜ ኣዝዮም 
ዝተራቐቑን ብዓቐን ድማ ዝነኣሱን ገይርካ 
ንምስራሕ ዝዓለመ እዩ። 
እዛ ኣብ ምምዕባል ዘላ ርእሲ ኸበሮ፡ 

ክሳብ ~110dB ኣብ ራድዮ ፍሪኴንሲ 
ድማ ክሳብ 120MHz ዝበጽሕ 
ምንብድባድ ዘለዎ ድምጺታት ክትሰምዕ 
ትኽእል። 
ወዲ-ሰብ ክሰምዖ ዝኽእል ድምጺ 

ብደሲ-በል ምስ ዝዕቀን ካብ 60 ክሳብ 
100 ደሲ-በል ወይ ካብ 10Hz ክሳብ 
10kHz ዘለዉ ድምጺታት ክሰምዕ 
ይኽእል። ካብዚ ንላዕሊ ምስ ዝዀኑ 
ግን ናይ ምስማዕ ሓይሉ እናደኸመ 

ወይ ነቶም ድምጽታት ከለልዮም ወይ 
ክሰምዖ ኣይክእልን ማለት እዩ። እንተዀነ፡ 
ኣብ ከም በዓል ድሙን በሉጋ እተባህሉ 
ዓሳ-ነባሪን ኣእዛን ዝያዳ ሰባት ንኣዝዮም 
ልዑል ምንብድባድ ዘለዎም ድምጺታት 
ክሰምዑ ይኽእሉ። እዛ መሳርሒት ድማ 
ነቲ ሰባት ክሰምዕዎ ዘይክእሉ ድምጺታት 
ኣኪባ ናብ እዝንና ከተብጽሕ ክትክእል 
እያ ማለት እዩ።
እዛ ርእሲ ኸበሮ እትወስዶ መጠን 

ጸዓት ካብ ሓደ ፒኮ-ዋት (pW, 10̂ -12 
Watt) ክሳብ ሓደ ናኖ-ዋት (nW, 10̂ -9 
Watt) ከም ዝበጽሕ እቶም ዘማዕብልዋ 
ዘለዉ ተመራመርቲ ይገልጹ።

ምንጪ፥ scitechdaily.com

ኣዝያ ደቃቕ ርእሲ ኸበሮ?

# ተመራመርቲ ስነ-ቅሪት ሓድሽ 
ዝበልዎ ስእሊ ናይ ርእሲ ፈርዖን 
ተወቒሩ ከም ዝረኸቡ ሓቢሮም። 
እቶም ተመራመርቲ፡ እቲ ኣብ ጸፊሕ 
እምኒ እተወቕረ ርእሲ እታ ሓንቲ ካብ 
ውሑዳት ደቂ-ኣንስትዮ ፈርዖናት ናይ 
ዝዀነት ሃትሸፕሱት ምዃኑ እውን 
ገሊጾም ኣለዉ።
# ኣብ ከባቢታት ማእከላይ ባሕሪ 

ዝቕመጡ ሰባት ዝውቱር ኣመጋግባ፡ 
ነዊሕ ዕድመ ኣብ ምንባር ተራ ከም 

ዘለዎ ተመራመርቲ ገሊጾም ኣለዉ። 
ንዝርዝራቱ ዝመጽእ ሰሙን ኣብዛ ዓምዲ 
ተጸበዩ።
# ኣዝየን ልዑል ዝዀነ ምዕባለ ዘርእያ 

ከተማታት ዓለምና 40 እየን ተባሂሉ። 
እቲ ብUN ዝተኣከበ ዳታ ከም ዝሕብሮ 
ኣፍሪቃውያን ከተማታት እቲ ዝለዓለ 
ዕብየት ዘመዝግባ ዘለዋ ኰይነን፡ ከተማታት 
ቻይና እውን ዓመታዊ ናይ ሽዱሽተ 
ሚእታዊት መጠነ ዕብየት የመዝግባ ከም 
ዘለዋ እዩ ዝግለጽ። 

ሓጸርቲ ዜናታት ሳይ-ቴክ ...

ኣብዚ እዋን’ዚ፡ ኣብ መግቢ ዓሳን 
መኣዛታቱን ዘሎ ኣፍልጦ ዓብዩ - 
ብዛዕባ ኣበርክቶኡ ኣብ ደቂ-ሰባት 
- ብዙሓት ርኽበታትን ምዕባለታትን 
እኳ እንተተመዝገቡ፣ ዝበዝሐ ህዝቢ 
ዓለም ብሕጽረት መኣዛዊ መግቢ ይሳቐ 
ከምዘሎን፡ ከም ሳዕቤኑ ንዝኽሰቱ ሕማማት 
ተቓሊዑ ከምዝርከብን፡ ተመራመርቲ 
ዝሰማምዕሉ ዘለዉ ሓቂ እዩ። ሕጽረት 
መኣዛ ንኹሉ ኣካል ሕብረተ-ሰብ ዝጸሉ 
ደኣ ይኹን እምበር፡ ቀንዲ ተጠቃዕቲ 
ናይ’ዚስ፡ ህጻናት፡ ነብሰ-ጾራት ኣዴታትን 
ኣረጋውያንን እዮም።
ሕጽረት መኣዛዊ መግቢ ክበሃል 

እንከሎ፡ ዋሕዲ ናይ እንበልዖ መግቢ 
ገይሮም ዝወስድዎ ውሑዳት ኣይኮኑን። 
እቲ ቅኑዕ ኣገላልጻ ሕጽረት መኣዛዊ 
መግቢ ግን፡ ዋሕዲ እንበልዖ መግቢ 
ዘይኮነ፣ ዋሕዲ ዝተመጣጠነ መኣዛታት 
ኣብ’ቲ እንበልዖ መግቢ ማለት ኢዩ። 
ዝተመጣጠነ መኣዛታት ኣብ መግቢ 
ክንብል እንከለናኸ፡ እንታይ ማለት ኢዩ? 
ሓደ ሰብ ንህይወት ኣገደስቲ ዝኾኑ 
ሽዱሽተ መሰረታዊያን መኣዛታት ምስ 
ዝረክብ፡ ጥዕናኡ ዝተሓለወ ይኸውን። 
እዞም ሽዱሽተ መኣዛታት ዝበሃሉ 
ድማ፡  ካርቦሃይድረይት፡ ስብሒ፡ ፕሮቲን፡ 
ማዕድን፡ ቪታሚንን ማይን ኮይኖም፡ ኣብ 
ኣካላትና ነናቶም ኣበርክቶ ኣለዎም። 
ስለ’ዚ መዓልታዊ እንወስዶ መግቢ 
ነዞም ሽዱሽተ መሰረታውያን መኣዛታት 
ዘጠቓልል ምስ ዝኸውን ዝተመጣጠነ 
መግቢ ወሲድና ክንብል ንኽእል እሞ፡ 
ውሑስን ምሉእ ጥዕናን ድማ ንውንን።
ዓሳ እምበኣር፡ ሓደ ዓይነት መግቢ 

ኮይኑ ምንጪ ዝተፈላለዩ መኣዛታት 
- ከም ፕሮቲን፡ ስብሒ፡ ማዕድንን 
ቫይታሚንን ስለዘጠቓልል፡ ዝተመጣጠነ 
መግቢ እዩ ክብሃል ይከኣል። ብሰንኪ 
ሕጽረት መኣዛዊ መግቢ ኣብ ዝሳቐዩ 
ህጻናትን ነብሰ-ጾራትን ዝተኻየደ 
መጽናዕቲ ከምዘነጽሮ፡ መብዛሕትኦም 
ግዳያት ብዋሕዲ ናይ ሓደ ካብ ቀንዲ 
መኣዛዊ መግቢ ዝኾነ ፕሮቲን ይሳቐዩ 
ምህላዎም ኢዩ። ዋላ’ኳ ፕሮቲን ካብ ጸባ፡ 
ስጋ፡ እንቋቑሖን ስጋ ደርሆን ብልዑል 
ዓቐን ክርከብ ዝከኣል እንተኾነ፣ ብዋጋ 
ክቡራት ብምዃኖም ኩሉ ሕብረተሰብ 
ብቐሊሉ ኣይጥቀመሎምን እዩ። ዝበዝሐ 
ክፋል ዓለምና (3/4) ብማይ ዝተሸፈነ 
ብምዃኑ፡ ከም ዓሳታት ዝኣመሰሉ 
ዝበዝሐ ህይወታውያን ዝነብርሉ እዩ። 

መግቢ ዓሳን ኣተዓቓቕባኡን
ከምኡ ስለዝኾነ ድማ፡ ዓሳ ብቐሊሉ 
ክንረኽቦ እንኽእል፣ ዝለዓለ መጠን 
ፕሮቲን (20-25%) ስለዘለዎን ብተዛማዲ 
ብዋጋ ዝሓሰረ ብምዃኑን፡ ተመራጺ 
መግቢ ከምዝኾነ ብዙሓት ተመራመርቲ 
መግቢ ዓለም ይሰማምዕሉ።
ዓሳ ምንጪ ፕሮቲን፡ ስብሒ፡ 

ቫይታሚንን ማዕድንን ኢዩ። መጠንን 
ዓይነትን ፕሮቲን ዓሳ ዝበለጸ ኣብ ርእሲ 
ምዃኑ፣ ብማዕድናት ሓጺን ኣዮዲን 
ብመንጽር ካልኦት ዓይነታት መግቢ 
ዝሃብተመ ምዃኑ ይፍለጥ። ብሓፈሻ 
ንኣሽቱ ዓሳ ምስ ዓጽሞም ምስ እንምገቦም 
ድሓን ዝኾነ መጠን ትሕዝቶ ካልሲዩምን 
ፎስፎሮስን ክንረክብ ንኽእል።ስለ’ዚ ዓሳ 
ምስ’ዚ ኩሉ መኣዛዊ ብልጫታቱ ዝበለጸ 
መግቢ ከምዝኾነ ክንርዳእ ንኽእል። 
ኣብዚ ቀረባ ግዜ ዝተፈላለዩ ተመራመርቲ 
መግብን ጥዕናን ብዘካየድዎ መጽናዕቲ፡ 
ስጋ ዓሳ ምስ እነዘውትር ካብ ሕማም 
ልቢ (cardiovascular disease) ምስኡ 
ዝተኣሳሰሩ ሕማማት ከም ሽኮር (diabetes)፡ 
ጸቕጢ-ደምን (hypertantion) ካልኦትን 
ከምዝከላኸል ኣረጋጊጾምዎ ኣለዉ። 
መግቢ ዓሳ ምንጪ ኩሎም መኣዛታት 
መግቢ ስለዝኾነ እምበኣር፡ ኣፍልጦ 
ማሕበረሰብ ዓለም ብሓፈሻ ብፍላይ 
ድማ ኣብተን ብሕጽረት መኣዛዊ መግቢ 
ዝሳቐያ ዘለዋ ዘይማዕበላን ኣብ ምምዕባል 
ዝርከባን ሃገራት፡ ብዝተኻእለ መጠን 
ክድፋኣሉ ዝግብኦ ዓይነት መግቢ ኢዩ። 
እዚ ይኹን’ምበር፡ ዓሳ ዘይከም ካልኦት 

ዓይነት መግቢታት ቀልጢፉ ናይ 
ምብልሻው ባህሪ ስለዘለዎ፡ ካብ መጀመሪያ 
ካብ ባሕሪ ዝግፈፈሉ ግዜ ኣትሒዙ ክሳብ 
ተዘርጊሑ ኣብ ኣህለኽቲ ወይ ኣብ 
ዓማዊል ዝበጽሓሉ ግዜ፡ ሓያል ጥንቃቐ 
ይሓትት። ምኽንያቱ ዓሳ ኣብ ውሽጣዊ 
ኣካላቱ ብርእሰ-ባዕላዊ (autolytic)፣ 
ማይክሮ-ባዮሎጂካልን (microbiological)፡ 
ከሚካልን (chemical) ኣካላዊ ብርሰት 
(decomposition) ብቐሊሉ ስለዝገብር 
ኢዩ። ከም ውጽኢቱ ድማ፡ ውሕስነቱ 
ዘይተረጋገጸ ዓሳ ኣብ ደቂ-ሰባትን 
እንሰሳታትን ንዝተፈላለዩ ጎዳእቲ 
ሕማማት ከቃልዕ ይኽእል። ስለ’ዚ ዓሳ 
ክተባባዕን ክድፋኣሉን ዘለዎ ንኡድ 
ምንጪ መኣዛታት ኢዩ ክንብል እንከለና፡ 
ግቡእ ዝኾነ ኣፍልጦ ናይ ኣተዓቓቕባን 
ኣጠቓቕማን ምስ ዝህልወና ጥራይ 
ኢዩ።

ዕቃበ ዓሳ ክንብል እንከለና፡ 
መጀመርታ ዝመጽእ ሙቐት ወይ ረስኒ 
(temperature) ኢዩ። ምኽንያቱ ሙቐት 
ምስ ምብልሻው (spoilage) ብቐጥታ 
ኢዮም ዝጸላለዉ።ንኣብነት ሓደ ዓሳ ኣብ 
ልዑል መጠን ሙቐት ዘለዎ ቦታ ምስ 
እነቐምጦ፡ ነቶም ኣብ ውሽጢ ኣካላቱ 
ዘለዉ ናይ ምብልሻው ታህዋስያን 
ቀልጢፎም ንኽራብሑ ባይታ ስለዝህቦም፡ 
ከም ውጽኢቱ ድማ መጠን ምብልሻው 
ይዓቢ። እቲ ቀንዲ ጠንቂ ምብልሻው 
መግቢ ዓሳ፡ ምቅላዕ ንልዑል ረስኒ ኢዩ። 
ስለ’ዚ መግቢ ባሕሪ ኣብ ዝሰማምዖ ረስኒ 
ወይ ሙቐት ምስ ዝዕቀብ ብዓይነቱን 
መኣዛዊ ትሕዝትኡን ንጹህን ብሉጽን 
ስለዝኸውን፡ ነዊሕ ግዜ ናይ ምጽናሕ 
ተኽእሎኡ ይዳቢ። መጠን ምብልሻው 
ኣብ ሙቐት ስለዝምርኮስ እምበኣር፡ ዓሳ 
ኣብ ዝሑል ቦታ ክዕቀብ ይግባእ። 
ክልተ ዓይነት ሙቐታዊ ኣተዓቓቕባ 

ኣለዉ። ንሳቶም ድማ ልዑል መጠን 
ሙቐታዊ ኣተዓቓቕባን ትሑት መጠን 
ሙቐታዊ ኣተዓቓቕባን ድማ ይበሃሉ። 
ልዑል መጠን ሙቐታዊ ኣተዓቓቕባ 
ምንቃጽ ዓሳ ብጸሓይ፡ ጸሓያዊ ጸዓት፡ 
ብትኪ ወዘተ ከጠቓልል እንከሎ፡ ትሑት 
መጠን ሙቐት ኣተዓቓቕባ ድማ፡ 
ዝሑል መኽዘን፡ ናይ በረድ መኽዘን 
ወዘተ የጠቓልል። እቲ ዝቐለለን ዝሓሰረን 
መብዛሕትኦም ገፈፍቲ ዓሳ ዝጥቀምሉ 
ኣገባብ ኣተዓቓቕባ ብትሑት መጠን 
ሙቐት ወይ ብበረድ ዝካየድ መስርሕ 
ምዕቃብ እዩ። 
ኣገባብ ኣተዓቓቕባ መግቢ ባሕሪ ኣብ 

በረድ መኽዘን
ዓሳ ብበረድ ዝሒሉ ናብ ከባቢ -25 

ዲግሪ ሴ.ግ ምስ ወረደ፣ ምንቅስቓስ 
ታህዋስያንን ንጥፈታት ኢንዛይምን ደው 
ስለዝብል፣ ዕንወት ፕሮቲን ኣብ ኣካላት፣ 
ምቅጻል ስብሒ ብኦክስጅንን ምቅይያር 
ተፈጥሮኣዊ ሕብርን ይጎድል። ከም 
ውጽኢቱ ድማ ዓሳ ከይተባላሸወ ነዊሕ 
ክጸንሕን ክዕቀብን ይኽእል። መጠን 
ምዝሓል መግቢ ዓሳ ብኣርባዕተ ነገራት 
ይጽለው።
• ብቕዓትን ዓይነትን መዝሓሊ
• ቅርጽን ግዝፍን ዓሳ
• ናይ መጀመርታ መጠን ሙቐት 

ናይቲ ዓሳ ቅድሚ ኣብ መዝሓሊ 
ምእታው
• ዓይነት መዐሸጊ ናይቲ ዓሳ
መጀመርያ ዓሳ ኣብ ትሕቲ -7 ዲግሪ 

ሰ.ግሬድ ንኣስታት ክልተ ሰዓታት ከም 
ዝዝሕል ይግበር። እዚ ድማ ነቶም 
ደቀቕቲ ታህዋሲያንን ኢንዛይምን 
ንጥፈታቶም ደው ንኽብል ወይ 
ድማ ንኽጎድል ዓቢ ተራ ይጻወት። 
ብድሕሪ’ዚ ፈሳሲ ናይቲ ዓሳ መታን 
ከይሃፍፍ ኣብ -20 ክሳብ -25 ዲግሪ 
ሰ.ግ መጠን ዛሕሊ ዘለዎ መዐቀቢ ክፍሊ 
ንተስዓ መዓልታት ዓሺግና ነቐምጦ። 
እዚ ድማ ነቲ እንደልዮ ዓይነት መግቢ 
ባሕሪ ን12 ኣዋርሕ ብዘይዝኾነ ጸገም 
ክጸንሕ የኽእሎ።
ኣብዚ ግን ምምዝባል ናይ ሙቐት 

ክህሉ የብሉን ጥራይ ዘይኮነ፡ እቲ መስርሕ 

ምዝሓል ንገዛእ ርእሱ ቅልጡፍ ክኸውን 
ኣለዎ። ምኽንያቱ እቲ መስርሕ ምዝሓል 
ዝሕቱል ምስ ዝኸውን ገለ ክፋል ናይቲ 
ኣብ ውሽጢ ዓሳ ዝርከብ ማያዊ ክፋል 
ዓበይቲ ናይ በረድ ክሪስታል ይፍጠር’ሞ፡ 
ነቲ ዘይበረደ ስጋ ናይቲ ዓሳ ጉድኣት 
የውርደሉ። ብተወሳኺ ኣብቲ ጌና ዛሕሊ 
ዘይበጸሖ ማያዊ ክፋል ናይቲ ዓሳ ዝርከቡ 
ታህዋስያን ንጥፈታቶም ስለዝቕጽሉ፡ 
ኣብ መስርሕ ምብልሻው ናይቲ ዓሳ 
ዓቢ ተራ ይጻወቱ። ቅልጡፍ ምዝሓልን 
ምምዝባል ናይ ሙቐትን ምስ ዘይህሉ 

ግን፡ ብቕዓቱ ዝተሓለወ ዓሳ ብግቡእ 
ክዕቀብ ይከኣል። 

ጥቕሚ በረድ ኣብ ምዕቃብ መግቢ 
ዓሳ

ደቂ-ሰባት ንበረድ ንልዕሊ 3000 
ዓመታት ኣብ ምዕቃብ መግቢ ክጥቀምሉ 
ከምዝጸንሑ ዝተፈላለዩ ተመራመርቲ 
ይዛረቡ። ዋዒ ናይ ማይ ካብ 25 
ዲግሪ ሴ.ግ ናብ 0 ዲግሪ ሴ.ግ ምስ 
ዝወርድ፡ ማይ ካብ ፈሳሲ ናብ ደረቕ 
ወይ ክሪስታል ክቕየር ይጅምር። ኣብ 
መስርሕ ክሪስታል፡ ማይ ንኣስታት 10 
ሚእታዊት ኣቢሉ ዝኸውን ምስፍሕፋሕ 
ኣብ ቅርጺን፡ ለውጢ ወይ ምቅይያር ኣብ 
ሞለክዩላዊ  ቅርጺ የካይድ’ሞ፣ እቲ ኣብ 
ውሽጢ ዝጸንሕ መጠን ዋዒ ምስ ሃፈፈ፣ 
በረድ ይቐውም። ኣብዚ ሕጂ እዋን 
ኣገዳስነት በረድ ኣብ ምዕቃብ መግቢ 
ተራእዩ ብኣዝዩ ዝተራቐቐ መሳርሒ 
ብናይ ኤሌክትሪክ  ወይ ድማ ብናይ 
ጸሓያዊ ጸዓት ዝሰርሓ ማሺናት ናይ 
በረድን ንዕአን ዝፈልጥ ክኢላዊ ዓቕሚ 
ሰብን ኢዩ ዝስራሕ ዘሎ።
በረድ መግቢ ንምዕቃብ ክንጥቀመሉ 

እንተደኣ ኮይንና፣ ካብ ጽሩይ ማይ 
ክንሰርሖን ኣብ ጽሬቱ ዝተሓለወ ቦታ 
ክንዕቅቦን ይግባእ። እዚ ድማ ነቲ ክንዕቅቦ 
ንደሊ ዘለና መግቢ ካብ ዝተፈላለዩ 
መግቢ ዘባላሽዉ ታህዋስያን ብቐሊሉ ካብ 
ምቅላዕ የድሕኖ። በረድ ኣብ ምዕቃብ 
መግቢ ብፍላይ ድማ መግቢ ዓሳ ዓቢ 
ተራ ኣለዎ። እዚ ማለት ዳርጋ ኩሉ ናይ 
ባክተሪያን ናይ ኢንዛይምን ንጥፈታት 
ደው ከምዝብል ስለዝገብሮ እዩ። ኣብ 
መጠን ዋዒ ናይቲ ዓሳን መጠን ዋዒ 
ዓሳ ዝዕቀበሉ ቦታን ምርኩስ ብምግባር፡ 
1 ኪ.ግ በረድ ን3 ኪ.ግ ዓሳ ክዕቅብ 
ከም ዝኽእል ዝተፈላለዩ መጽናዕታዊ 
ጽሑፋት የመልክቱ።

ኣብ ኣገባብ ኣተዓቓቕባ ዓሳ 
ብበረድ ምስ ንርኢ ድማ፡ ብቐጸላዊ 
መልክዕ ክንሰርዖ ይግባእ። እዚ ማለት 
መጀመርታ እነቐምጦ በረድ ክኸውን 
እንከሎ፣ ድሓር ኣብ ልዕሊ እቲ በረድ 
ዓሳ ንገብረሉ። ቀጺልና በረድ፣ ድሓር 
ዓሳ ብልዕሊኡ ድማ በረድ እናበልና 
ኣብ መወዳእታ በረድ ገይርና ንዛዝሞ። 
እዚ ድማ በረድ ምስ ዓሳ ናይ ምልጋብ 
ባይታ ይፍጠረሉ’ሞ፡ መጠን ዋዒ ናይ 
ዓሳ ስሒቡ ከም ዝወጽእ ይገብሮ። 
ከም ውጽኢቱ እቲ በረድ ይመክኽ’ሞ 
ብተዘዋዋሪ እቲ ዓሳ ብግቡእ ከም 
ዝዝሕል ይገብር። 
ገለ ካብ ጥቕምታት በረድ 

ንምጥቃስ፦
• ብተዛማዲ ብዋጋ ሕሱር 
• ካብን ናብን ንኸተጓዓዕዞ ቀሊልን 

ምቹእን
• ንምስርሑ እውን ብተዛማዲ ቀሊል 

ኢዩ
ኣበርክቶ በረድን ማይ-ጨውን ኣብ 

ምዕቃብ ዓሳ፦
ማይ ጨው ሓደ ካብቶም ካብ ነዊሕ 

ግዜ ኣትሒዙ ክሳብ ሕጂ ወዲ-ሰብ 
ክጥቀመሎም ዝጸንሐን ዘሎን ኣገባባት 
ምዕቃብ መግቢ ዓሳ ኢዩ። ዋላ’ኳ ናይ 
ያታዊ ኣገባብ ይኹን’ምበር፡ ኣብ ምዕቃብ 
መግቢ ዓሳ ኣዝዩ ውጽኢታዊ ምዃኑ ኢዩ 
ዝንገረሉ። ከምቲ ዝተፈላለዩ መጽናዕታዊ 
ጽሑፋት ዘረጋግጽዎ ድማ፡ ጨው ኣብ 
ምዝሕታል ንጥፈታት ታህዋስያን ማይ 
ዓቢ ኣበርክቶ ከምዘለዎ ኢዩ ዝንገር። 
ከም ውጽኢቱ ድማ ተኽእሎ ናይ 
ባክተርያ ኣብ ምጥቃዕ እቲ ዓሳ ኣዝዩ 
ይጎድል። ማይ ጨው ክንብል እንከለና፡ 
ብ1 ኪ.ግ ጥረ ጨው ኣብ 4 ሊትሮ ማይ 
ምስ ሓቐቐ ኢዩ።
በረድ-ማይ ጨው ድማ ኣብ ምጉዳል 

ናይ ባክተሪያን፡ ምብልሻው ናይ ዓሳ 
ብናይ ኢንዛየም ንጥፈታትን ኣበርክቶኡ 
ዓቢ ምዃኑ ኢዮም ዝተፈላለዩ 
ተመራመርቲ ስነ-መግቢ ዝሕብሩ። ኣብ 
ኣገባብ ኣጠቓቕማኡ ድማ መጀመሪያ 
ነቲ ዓሳ ኣብቲ ብ1 ኪ.ግ ጥረ ጨው ኣብ 
4 ኪ.ግ ማይ ዝሓቐቐ ማይ ንኣስታት 
30 ደቒቕ ንኣልኮ። ብድሕሪ’ዚ ነቲ ዓሳ 
ካብቲ ማይ ጨው ኣውጺእና ኣብ በረድ 
ንቐብሮ። ክሳብ ንጥቀመሉ ድማ ኣብኡ 
ይጸንሕ። ብከም’ዚ ኣገባብ፡ መግብና ካብ 
ዝየፈላለዩ  ባክተርያን ካልኦት ተጓዳእቲ 
ታህዋስያንን ናጻ ይኸውን’ሞ፡ መግብና 
ዘተኣማምን ንጥዕናና ድማ ውሑስ 
ከምዝኸውን ይገብሮ።

ጸጋታት ባሕሪ
ዓወት ጀማል

“እሞ ምስ እዚ ወዲ ፍቕሪ 
ኣይነበረክን ማለት እዩ።” 
“ንሱ ንዓይ ጥራይ እዩ ዝምልከት። 

ጓል ድማ ሓንቲ ዕድል እያ ዘላታ። 
እታ ዕድላ ድማ ክትጥቀመላ ኣለዋ። 
ሰሚዕካ ካልኣይ መዓልቲ ብዛዕባ እዚ 
ጕዳይ ከይተልዕል።”
“ጸገም የለን ዊንታ ሓፍተይ። 

እዚ ዝበልክዮ ናይ ውልቅኺ እዩ። 
ንስኺ ብውልቅኺ እንተረቢሕኪ 
ንሕና ንረብሕ። ንስኺ እንተተጎዲእኪ 
ድማ ንሕና ንጕዳእ። ስለዝዀነ 
እየ እዚ ሕጂ ትገብርዮ ዘለኺ 
ከይጐድኣኪ ዝዛረበኪ ዘለኹ። እዚ 
ሰብ ብኹልንትንኡ ዘዕግብ መንእሰይ 
ምዃኑ ግን ክስቈረኪ ኣለዎ። ናይዚ 
ወዲ መስጣ’ውን ክወርደኪ ይኽእል 
እዩ። ስለዚ ዊንታ ሓፍተይ፡ ኣነ ከም 
ሰብ ምስዚ ሰብ ክትውድኢ ደስ 
ምበለኒ። ካብቲ ኣብ ካልእ ሃገር ዘሎ 
ሰብ፡ እዚ ኣብ ሃገርክን እትፈልጥዮን 
ሰብ ዝያዳ ከተኣማምነኪ ኣለዎ።”
“ዎ! በቃ ይኣኽለካ። ኣነ መራጺት 

ስለዝዀንኩ ምርጫይ ጥራይ 
ኣኽብረለይ። ዳግማይ እንተሓቲቱካ 
ድማ፡ ‘ይቕረ በለለይ’ ኢላትካ በሎ። 
እምበር ኣነ ወሲነ እየ።” ኣብ ደረቕ 
ዘረባኣ ነቐጸት። 
ንኣቤል ግድን ክረኽቦ ሰለዝነበረኒ 

ረኺበዮ። ካባይ እወታዊ መልሲ ይጽበ 
ምንባሩ ፍሉጥ እዩ። ግን እወታዊ 
መልሲ ኣየስማዕክዎን። 
“ይቕረታ ኣቤል፡ ዝለኣኽካኒ ክሰልጥ 

ዘይምኽኣሉ ሕማቕ ይስማዓኒ። 
ኣቕቢጻ እያ። ዋላ ሓንቲ’ውን 
ከተዘራርበኒ ኣይከኣለትን። እቲ ልክዕ 
ነገር ግን ነጊረያ እየ።”
“የቐንየለይ ኣሸጊረካ። ኣነ እውን 

እቲ በደል ብኣይ ወገን ዘይምዃኑ 
ጽቡቕ ይስማዓኒ። ኣይከውንን 
እንተኢላ ግን ጻዕዳ ይጽንሓያ። ሓሳብ 
ልባ ሰሚሩ ድማ እቲ ትብህጎ ክትረክብ 
በዓል ምሉእ ተስፋ እየ። ኣብ ሕማቕ 
ወዲቓ ክርእያ ዝደሊ ኣይኰንኩን። 
ኣሽንካኳይዶ ንእተፍቅሮ ዋላ’ውን 
ንእትጸልኦ ኣብ ሕማቕ ወዲቑ 
ክትርእዮ ጽቡቕ ስለዘይኰነ ጽቡቓ 
እምነ።” ብምባል ብህድኣት መለሰይ። 
ተመሳጊንና ድማ ተፈላለና።
ጕዳይ ሓብተይ ተወዲኡ። ናብቲ 

እትሓልሞ ሃገረ ሱዳን ድማ ከደት። 
ርክብና ምስ ሓብተይ፡ ከምቲ ምስ በዓል 
ቤታ ክዀና ዝተላለየቶ ብኢንተርነት 
ኰነ። ነገር ሓብቲ ድማ ብዛዕባ ህይወታ 
ምሕታት ኣየቋረጽኩን። ሓብተይ ከኣ፡ 
‘ንራኸብ ኢና’ ‘ቀሪቡ እዩ ክመጸኒ’ 
እናበለት ሓደ ዓመት ሓለፈ። ኵሉ 
ጽቡቕ ከጓንፋ ድማ ናይ ወትሩ 
ጸሎተይ ነበረ። 
ድሕሪ ናይ ሓደ ዓመትን ሽዱሽተ 

ወርሕን መገሻ፡ ሓብተይ ሃንደበት 
ክትመጽእ ምዃና ሓበረትና። ከምቲ 

ፈይስ ቡክ

ብሰላም ዘፋነናያ ድማ ብሰላም 
ክትምለሰና ጸለና። ሓብተይ ናብ ዓዳ 
ብሰላም ተመሊሳ። ድሕሪ ናይ ክልተ 
መዓልቲ ዕረፍቲ፡ “ዊንታ ሓብተይ 
ብመጀመርታ እንቋዕ ብደሓን መጻእኪ። 
ካልእ እቲ ጕዳይ ከ ኣይሰለጠን ድዩ? 
ማለት ዝጠዓመኪ ኣይትመስልን” 
እናፈራህኩ ሓተትኩዋ። ሓብተይ 
እቲ ዝነበረ ወጅሃ ተደምሲሱ ኣብ ገጻ 
ማዳ ተሰኪማ’ያ መጺኣ። 
“ኣወዳት ትእመኑ ዲኹም?” 

ሓተተትኒ ብዙሕ ከይተገደሰት። 
ሕማቕ ኣጓኒፍዋ ክኸውን 

ስለዝገመትኩ፡ “ንእመን ኣለና 
ዘይንእመን ድማ ኣለና” እናፈራህኩ 
መለስኩላ። ቀጺለ፡ “ግን ደሓን ዲኺ?” 
ኣዒንተይ ኣብ መላእ ኣካላ ኣዘርኩ።
“እሞ ካብቶም ዘይእመኑ ኣወዳት 

ሓደ እየ ተላልየ። ከምቲ ዝተጸበኹዎ 
ኣይኰነን። ኵሉ መደባተይ ኣፍሪሱለይ 
እዩ። ግን ድማ መምሃሪ ኰይኑኒ ኣሎ. 
.” ኣበርቲዓ ኣስተንፈሰት።
“ከመይ ከመይ ድዩ እቲ ጕዳይ?”
“እንድዒ፡ ከምቲ ዝበልኩኻ፡ ኣብዚ 

ከለኹ ‘ኵሉ ዝግበር ክገብረልኪ እየ’፡ 
‘መጺአ ተመርዕየ ክወስደኪ እየ’ ይብል 
ከምዘይነበረ ኣብ ሱዳን ምስ ከድኩ፡ 
ነገሩ ነደኺ ማይ ውረድላ ኰይኑ። 
በቃ ጠሊሙኒ። ክልተ መዓልቲ 
ንመንቀሳቐሲ ዝዀና ገንዘብ ምስ 
ሰደደ ብድሕሪኡ ደሃይ ኣጥፊኡ።”
“እሞ እዚ ዅሉ ግዜ ደኣ ብኸመይ 

ሓሊፍክዮ?” 
“ኣብ ናይ ገዛ ስራሕ እናሰራሕኩ። 

ከምኡ’ውን ኣብቲ ቦታ ዝተላለኽወን 
መሓዙት፡ ኣብ ደገ ዝነበራ ኣሕዋት 
እናሓገዛኒ እየ እዚ ግዜ ኣሕሊፈዮ።” 
ርእሳ ነቕነቐት። 
“እዚ ጕዳይ ቅድሚ ምኻድኪ 

ተዘራሪብናሉ ኔርና ኢና፡ ዊንታ 
ሓብተይ። ሕጂ እንቋዕ ጥራይ 
ብደሓን መጻእኪ እምበር ዝግበር ነገር 
የለን። ናይ ኢድኪ ኢያ ረኺባትኪ። 
ኣብዚ ዝነበረ ኣፍቃሪኺ ረጊጽኪ 
ኢኺ ከይድኪ። መስጣ ፈቃር ልቢ 
ድማ እዚ እዩ።” 
“እርደኣኒ። ኣብ ሕጂ ኰይነ ክሓስቦ 

እንከለኹ ከመይ ዓይነት ሓሳብ ሓሲበ 
እገርመኒ እዩ። ንቕኑዕ ኣፍቃሪየይ 
ከምዝበደልኩዎ ይርደኣኒ እዩ። ግን 
ተማሂረ መጺአ ኣለኹ። ድሕሪ 
ጽባሕ ሰንበት ብሓደ ክንከይድ ኢና 
ተቛጺርና ኣለና።” 
“ምስ መን ተቛጺርኩም” ገጸይ 

ኣሲረ ሓተትኩ።
“ምስ ኣቤል። ደዊሉ ነይሩ 

ንሰንበት ሰዓት 10፡00 ቅድሚ ቐትሪ 
ኣብ ሃዋኪል ክንራኸብ ተቛጺርና 
ኣለና። በዓልቲ ምልእቲ ተስፋ እየ 
ዝነበረ ፍቕርና ናብ ዝነበሮ ክምለስ። 
ምሳኻ ኸ ብድሕሪኡ ተራኺብኩም 
ትፈልጡዶ?” ሓተተትኒ ኣብ ገጻ 
ተስፋ እናተነበ። 
“ጽቡቕ እምበር ክንደይ ድኣ 

ነፊዕኪ ደዊልክሉ።” ተገረምኩ።
“ሓቂ ንምዝራብ ህርፋን ገንዘብ 

እንተዘይኰይኑ ንኣቤል ኣመና እየ 
ዘፍቅሮ። ተስፋ እገብር ድማ ፍቕርና 
ናብ ዝነበሮ ተመሊሱ ብሓባር 
ክንነብር።”
“ናይ ብሓቂ ካብ ጌጋኺ ዝተመሃርኪ 

ኢኺ ትመስሊ። ጽቡቕ ውሳነ’ዩ። 
ብድሕረኺ ሳሕቲ ንራኸብ ኢና። 
ግን ስለዝስከፎ ብዙሕ ጠቢቐ ሰላም 
ይብሎ ኣይነበርኩን። ስለዚ፡ ሰንበት 
ብሓባር ምኻድና’ዩ። ኣዝዩ ደስ ዘብል 
ውሳነ ወሲንኪ ኣለኺ።”
“እወ ጌጋ ክፍጠር ባህርያዊ ኢዩ። 

ካብ ጌጋኻ ምምሃር ድማ ልቦና እዩ። 
ስለዚ ተጋግየ እንተበልኩዎ ዘሸግር 
ኣይኰነን። ስለዚ ሰንበት ብሓባር ናብ 
ሃዋኪል ክንከይድ ኢና” ኣብ ገጸ 
ተስፋ እናተነባ ተዛረበት።
ሓብተይ ካብ ዝሓለፈ ጌጋኣ 

ተማሂራ ምርኣየይ ኣሓጐሰኒ። ምስ’ቲ 
ናይ ብሓቂ ዘፍቅራ ተራኺባ ዳግማይ 
ፍቕሮም ህይወት ክዘርእ ድማ ክቱር 
ድሌት ኣሕዲረ፡ ንሰንበት ብዓቢ 
ህንጥዩነት ተጸበኹዋ። 
ሰንበት ከም ቆጸራና ምስ ሓብተይ 

እናዕለልና ከባቢ ሰዓት 9፡40 ኣብ 
መዘናግዒ ሃዋኪል በጻሕና። መርዓ 
ስለዝነበረ ድማ ነቲ ዝነበረ ፍሱህ 
ሃዋሁው እናተዓዘብና፡ ኣቤል ቀዲሙና 
መጺኡ ከይከውን ነቶም መርዓውቲ 
ገዲፍና፡ ናብቶም ኮፍ ኢሎም ዝነበሩ 
ምቁማት ጀመርና። 
ካብቶም ኮፍ ኢሎም ዝነበሩ 

ኣይነበረን። ኣብ ሓደ ብሕት ዝበለ 
ቦታ ኮፍ ኢልና ክንጽበዮ ድማ ሓደ 
ጸግዒ ሓዝና። ገለ ሓደ ደቒቕ ኮፍ ምስ 
በልና፡ ሓብተይ ‘እውይ’ ኢላ ርእሳ 
ሓዘት። ብስንባደ ድማ፡ “እሂ ዊንታ 
ሓብተይ እንታይ ኴንኪ።” ኢለ ርእሳ 
ኣቕኒዐ ሓተተኩዋ። ክትምልሰለይ ግን 
ኣይከኣለትን። ካብ ኣዒንታ ንብዓት 
ክዛሪ ጀመረ። ዝዀነቶ ሓርቢቱኒ። 
ደጋጊመ ሓተትኩዋ። መልሲ ግን 
ወይከ!!
“ንኺድ” በለትኒ ኣብ ኣዒንታ 

ዝነበረ ንብዓት እናሓበሰት።
“ዊንታ ሓብተይ፡ ክንረኽቦ እባ 

ሓንሳብ ንጸበ” ኩነታታ ገሪሙኑ ነቲ 
ናይቲ ከባቢ ኩነታት ገዲፈ ናብኣ 
ጥራይ ኣተኰርኩ።
“ኣነስ ረኺበዮ’የ ንዓናይ ጥራይ!” 

ርእሳ ሒዛ ተዛረበት።
“ኣበይ ኣሎ” ከባቢየይ ክቆጻጸር 

ጀመርኩ። 
“እንሀለካ፡ ምስታ መርዓት ይምርዖ 

ኣሎ?” ናብቶም መርዓውቲ 
ኣመልከተትለይ። 
ኣቤል ምስ መርዓቱ ተሓቛቚፉ 

ይሰኣል ነበረ። ዝብሎ ኣይነበረንን። 
ከም ሓብተይ ርእሰይ ሒዘ ደው 
ኢለ። እዚ መርዓ እዚ ናይ ሓብተይ 
ዘይምዃኑ ጽቡቕ ኣይተሰማዓንን። 
ንእኡ እትበቕዖ ረኺቡ ምምርዓዉ 
ድማ ኣሐጐሰኒ። ንገለ ደቓይቕ ደሪቐ 
ጠመትኩ። ኵሉ ሰብ ድማ ኣብ 
ሕጉስ መንፈስ ነበረ። ኣነን ሓብተይን 
ግን ብኣንጻሩ። 

“ዊንታይ ሓብተይ ሕጂ ንኺድ፡ 
ርሑስ ጋማ ንበሎ።” ብስክፍታ 
ሓተትኩ።
“ኣይብሎን’የ። ነዚስ ክብሎ!” 

ብሓይሊ ተዛረበት።
“ዊንታይ ንሱ እንታይ ዘይገበረ። 

እቲ ጕድለት ናትኪ’ዩ። ንስኺ 
ኣብዚ ግዜ እዚ በዓልቲ ሓዳሩ ኴንኪ 
ምሃለኺ። ግን ምርጫኺ ኣይነበረን። 
ስለዚ ርሑስ ጋማ ምባልኪ ጽቡቕ ነገር 
እዩ። ንሱ ኸኣ ንዓኺ ምስ ቀበጸ ነዛ 
ሰብ እዚኣ ከምዝተመርዓወ ዝጠፍኣኪ 
ኣይመስለንን። ሓቀይ? ስለዚ. . .”
“እወ ሓቅኻ ግን ህይወተይ ባዕለይ 

እየ ኣበላሽየ። ሕጂ ከኣ፡ ከምቲ ዝበልካዮ 
ንሱ ስለዘይበደለኒ፡ ንኺድ ርሑስ ጋማ 
ንበሎ” ካብቲ ዝነበረቶ ብድድ በለት። 
ተመራሪሕና ድማ ናብ መርዓውቲ 
ኣበልና።
ኣቤል ንዊንታ ሓብተይ ምስ ርኣየ 

“ዌ ዊንቱ፡ እንቋዕ ብደሓን መጻእኪ። 
እዛ ትርእይያ ዘለኺ፡ መርዓተይ 
ብርኽቲ ትበሃል ተላለይያ” ብምባል 
ኣላለየን። ምሳይ እውን ጽቡቕ ሰላምታ 
ገበረ። ‘ርሑስ ጋማ’ ኢልናዮም ከኣ፡ 

ካብ ቀጽሪ መናፈሻ ሃዋኪል ወጻእና።
ዊንታ፡ “ኣነ ሕማቕ ውሳነ እየ 

ወሲነ። ንዓይ ክጽበ ኢለ’ውን ተስፋ 
ኣይሃብኩዎን። ሕጂ ግን ኣዝዩ ደስ 
ዘብል ናቱ ውሳነ እዩ ወሲዱ ዘሎ። እዛ 
ሓፍትና ከኣ ንኣቡ ምርካባ ዓቢ ጸጋ 
እዩ። ካብ ድሕሪ ሕጂ ከምዚ ዓይነት 
ጌጋ ከይጋገ ዓቢ ትምህርቲ ኰይኑኒ 
ኣሎ…” ብምባል ተናሰሐት። ኣነ’ውን 
ብናይ ኣቤል መርዓን ናይ ሓብተይ 
ለውጥን ተሓጐስኩ። ካብዛ መዓልቲ 
እዚኣ ድማ፡ ሓብተይ መስተውዓሊት፡ 
ንሂወት ብጥንቃቐ ትነብራ፡ ንኻልኦት 
ከምዚ ናታ ጌጋ ከይገብራ እትምዕድ 
ሓብቲ ኰይና ኣላ። ኣብ ሂወት 
ትውስኖ ውሳነ ብስምዒት ተደፋፊእካ 
ዘይኰነ፡ ሓሲብካን ኣስተውዒልካን ምስ 
ዝኸውን፡ ነቲ ዝመጽእ ክትቅበሎ’ውን 
ዘሸግር ኣይኰነን። ስለዚ፡ ኣብ ሂወት 
ቅድሚ ሓደ ስጕምቲ ምውሳድና፡ 
መስተውዓልቲ ንዅን፡ ንዝወሃበና 
ምኽሪ መዛኑን ፈተውትን’ውን ዕሽሽ 
ኣይንበሎ።

መም ያቆብ መርሃዊ

ካልኣይን ናይ መወዳእታን ክፋል

ሩፍታ
ጸጋብርሃን ጐይትኦም

ካርቱን ስነ-ጥበብ ድዩ?  

ሓሙስ ጽግቦ
ሓሙስ ጽግቦ  
ኣይኮነን ሰብ 

ዑፍ’ኳ ትጸግቦ።
እናተባህለ ካብ ጥንቲ ኣትሒዙ ክዝየምስ 

ንሰምዕ ንኸውን ኢና። ምኽንያቱ በቲ 
ያታዊ ሸነኻቱ እንተርኢናዮ ናቱ ኣመጻጽኣን 
ትርጉምን መልእኽትን  ስለዘለዎ፡ ኣብ 
ሕብረተ-ሰብና ኣብ ግዜ ሕማማት  ሓሙስ 
መዓልቲ   “ሓሙስጽግቦ”  እናተባህለት’ያ 
ትጽዋዕ። ከምኡ ዝተብሃለሉ ምኽንያት 
ድማ ናቱ ኣመጻጽኣን መልእኽትን ክህልዎ 
ግድን’ዩ። ግዜ ሕማማት ብምዃኑ ፡በቲ 
መንፈሳዊ ሸነኻቱ ድማ ክግለጽን ክትርጎምን 
ይከኣል። እዚ ደርፊ’ዚ ደርሆ ኢላቶ’ውን 
እዩ ዝብሃል። ምኽንያቱ፡ ንሳ ንባዕላ ጸጊባ 
ብምውዓላ። ደድሕሪኣ ከኣ ጐራዙ 
ደጊመናኦ።
ጸዓዱ እንተኾኑ እውን “ላስት ሱፐር” 

ብምባል ይገልጹዋ እዮም። ኣብ’ዛ መዓልቲ 
እዚኣ ክርስቶስን ሃዋርያቱን ድራር  
ዝተደረሩላ፡ ናይ ደስደስን ፍስሃን ምሸት 
ብምንባራ መንቀሊ ናይ’ዚ ያታዊ ወግዒ 
ጸወታ ክኸውን ይኽእል’ዩ። ሓሙስ ጽግቦ 
ማለት ቃል ብቓሉ ብትርጉም ትሕዝቶኡ፡ 
ንዕፍታ ጽጋብ ናይ’ታ መዓልቲ ዝውክል 
ኮይኑ፡ ከም ምልክት ጽጋብ ፡  ፍትሒ፡ ሓቂ ፡
ራሕሲ፡ ልግሲ፡ ተስፋ. . ወዘተ ይውክል።
ብኻልእ መዳይ ኣብ’ዛ መዓልቲ ጥጥቖ 

ጠጢቕካ’ዩ ዝበዓል። ኣዴታትና ነቲ በረኸት 
ፍርያት መሬተን ዝኾነ  ዝተፈላለየ ዓይነት 
ኣእኻል ከም ዕፉን፡ መሸላ፡ ኣዳጉራ ብቑራዕ  
ጠጢቐን ይውዕላ። መዓልቲ ጥጥቖ 
ብምዃኑ ድማ ሰብኣይ፡ ሰበይቲ ከምኡ 
እውን ቈልዑ ምሉእ መዓልቲ ክሰሃልዎ 
ይውዕሉ። ብዘይካ ጥጥቖ ካልእ ብዙሕ 
ኣይብላዕን። እቲ ምጥጣቕ ካብን ናብን 
ቦታ ዝፈላለ’ኳ እንተኾነ፡ እተን ኣብ  ሓደ 
ከባቢ ዝነብራ ኣንስቲ፡ ከካብ ገዝአን እንተስ 
ብሕፍኒ፡ ብምለሊኽ፡ ታኒካ፡ ብዕሲ እኽሊ 
ብምውጻእ፡ ኣብ ቅርዓት (ባይቶ) ወይ ድማ 
ኣብ ገገዝአን ጥጥቖ ኣብሲለን ይውዕላ። 
ምኽንያቱ ሓሙስ ጽግቦ መዓልቲ ጽጋብን 
ሓጎስን ስለዝኾነ። ንዝኾነ ሓላፍ መንገዲ 
ይኹን፡ ወዲ ዓዲ ድማ ካብ’ቲ  ሽሻይ 
ሓሙስ ጽግቦ ዝኾነ ጥጥቖ፡ ሓፊኑ ንኽቋደስ 

ወጢጠን የላግሰኦ። ኣብ ሓሙስ ጽግቦ ብላዕ 
እናተባሃልካ ጥላለትን በረኸትን ረጊጽካ 
ኣይሕለፍን። በብዝሓለፍካዮ እናጠዓምካን 
እናቆንጠርካን ምስጋና እናሃብካ ምኻድ ከኣ 
ልሙድ’ዩ። ኣብ ሓሙስ ጽግቦ ኣዴታትና 
ኣብ ባይቶ ይኹን ምድሪ-ቤት ገዛን 
ገበላን  ከም ምልክት ሃብትን ጽጋብን ኣብ 
መሬት ክኽስክስኦን ክዘርኣኦን ይውዕላ። 
ዘይከምተን ካልኦት ናይ ጭንቅን መዓትን 
(ናይ ሕማማት) መዓልታት፡ ኣዴታት ምስ 
ደቀን ኣዝየን ተሓጒሰን ዝውዕላላ ፍትሕትን 
ብርኽትን  መዓልቲ’ያ። ብፍላይ ቈልዑ ኣብ 
ጥቓ እቲ ባይቶ ኮይኖም በብዘለውዎ ምሉእ 
መዓልቲ ደጋጊሞም ክደርፉ ይውዕሉ።

ሓሙስ ጽግቦ
ሓሙስ ጽግቦ 
ዑፍ’ኳ ትጸግቦ።

በብዝኸድዎ ኩርባን ገበላን ጥጥቖ ኣብ 
ጁባኦም ቋጺሮም፡ ብኢዶም እናቘሓሙን 
እናተሓዳደጉን ብቃና ጥበባዊ ትሕዝቶ 
መዛሙሮም ክደርፉ ይውዕሉ። ካብ’ቲ 
ገገዝኦም ዘምጽእዎ ጥጥቖ ይጠዓዓሙ 
እዮም። ምልክት ናይ ፍቕርን ስኒትን ዕለት 
ብምዃኑ። ካብ እዋን ጾም ማለት ጾመርብዓ 
ዘዘውትርኦ’ኳ እንተኾና፡ ብፍላይ ኣዋልድ 
ኣብ’ዛ መዓልቲ ብፍሉይ ብምትእኽኻብ፡ 
ዘይለፍዐ መጽዓን፡ ምራን ቀደም ወይ 
ገመድ ኣብ ዓቢ ገረብ ብምእሳር ሰለል 
ክብላ ይውዕላ። ኣብ ግዜ ሰለል፡ ሓደ 
ኣርባዕተ ሽዱሽተ ዝኾና ጭፍራ ኣዋልድ 
ነታ ኣብ ሰለል ተሰቒላ ዘላ ጐርዞ፡ ብድሕሪት 
ኮይነን እናፈነዋ፡ ሰለል ይጻወታ። በብሪጋ 
ስለ ዝጻውታ ድማ ብፍጹም ኣይበኣሳን። 
ተርትአን ሓልየን እታ ሓንቲ ምስ ወረደት 
እታ ሓንቲ ተሰቒላ ሰለል ትብል። ንዓኣ 
እውን ከምኡ። ኩለን ኮይነን ሰለል የብላኣ። 
ኣብ’ዚ እዋን’ዚ በቲ ሕልሚ ዝጥዕም ቃና 
ጐረሮአን ከም’ዚ እናበላ ክደርፋ ይውዕላ።

ሰለል ትብል ኣላ 
ጓል’ቦይ ሓደራ።
ሰለል ትብል ኣላ 
ጓል’ቦይ ዓብደላ።
ሰለል ትብል ኣላ 
ተሰቒላ ኣብ ሳግላ።
ሰለል ትብል ኣላ 

ተሰቒላ ኣብ ዓላ።
ሰለል ትብል ዋዕሮ 
ተሰቒላ ኣብ ዳዕሮ።
ኣብ’ቲ ንዮ ማዕዶ
ሰለል ትብል ጎርዞ።

ሰለል ትብል ኣላ
ኣብ መቒዕ ኣጽሊላ ።

ሓሙስ ጽግቦ
ዑፍ’ኳ ትጸግቦ።
ቀዳም ስዑር 

ተኣሲረ ይውዕል።
ዓርቢ ስቕለት 

ልበይ ተሰቕለት።
ፋሲካ ፋሲካ

ከብደይ መሊኣ ስጋ።
እናበላ ብዝተፈላልዩ ጥበብ ግጥምን ልቢ 

ዝስርስር ዜማን  እናመላለሳ ጸሓይ ክሳብ 
ትዓርበለን ክጻወትኦ ምውዓለን’ዩ። ኣብ ሰለል፡ 
ሰለል በሃሊት ‘ማይ’ዶ ጸባ?’ ምስ ተባህለት 
እንተደኺማ ወይ ሸለውለው ብምባል ልባ 
ከተጥፍእ ምስ ትጅምር “ማይ ማይ”ብምባል 
ከም ትወርድ ትኸውን፡ እቲ ጸወታ እውን 
ከምኡ ይቕጽል። ዕላማ ጸወታአን ትርጉም 
ክህልዎ ግድነት‘ዩ። ብዓቢኡ ንገድልን ፈተነን 
ጾመርብዓ ከም ጽላሎት ክትሓልፈለን’ሞ 
ናብ ፍስሃን ጠጥዒ ስዕረት ፋስካን ቀልጢፍካ 
ንምእታው ክኸውን እንከሎ፡ ብኻልእ መዳይ  
ከኣ ንምዝናይ ወይ ንምዝንጋዕ  ዝዓለመ’ዩ። 
ኣብ’ዚ እዋን’ዚ ማለት ኣብ ግዜ ሰለል ሓሙስ 
ጽግቦ ዝብላኦን ዝገብራኦን ነገራት እንተሃልዩ፡ 
ጥበብ ግጥምን ጣዕሚ ዜማን ብምቕያር፡

ኣጆኻትኩም ጸመዎትየ
ፋሲካ ኣተወትየ።

ኣጆኻትክን ጸመወትየ 
ኣውድኣመት ኣተወትየ።
ኣጀኻትክን ኣጆኻትኩም
ፋሲካ ኣትያትኩም።

ታይ ተረፋ
ታይ ተረፋ 

ኣብ’ዛ ቅድሚት ተወቲፋ።
ናይ ሞራል ቃላት ማለት “ካብ 

ሓሙስጽግቦ ፋሲካስ ኣትያ ዝተረፋ የብሉን 
በዲህኩማ ኢኹም” ዝመልእኽቱ ከም  
ዋዛ ሰው እናበላ ብመልእኽቲ ጥበባተን 
ይሕብራን ይደርፋን። ብፍላይ እናደረፋ 
ብቕድሚአን ዓበይቲ ምስ ዝርእያ መታን 
ከስምዕኦምን ክዳለዉን  ድምጸን ክብ ኣቢለን 
ብትዕድልቲ ነጋሪት ጥበባተን ተጠሊዐን 
ይነግራ። ካብ ሓበሬታን ወይ መልእኽቲ 
ትሕዝቶታት ደርፍታተን ተገንዚቦም፡ ናብ 
ብርሃነ ትንሳኤ ከም ዝቐረቡ ቆብ ብምባል፡ 
ጽንዓትን ሓቦን ሰኒቖም ክሳብ ግዜ ጾመ 
ፍትሓት ብሓቦ ንኽጽበዩ የዘኻኽርኦም። 
ኣብቲ ዝገብርኦ ውሕልነት ዝሓለፎ  ናይ 
ፈጠራ ጥበባት ደርፍታተን፡ ጣቕዒት ወይ 
ከበሮ ኣይጥቀማን እየን። ናይ ቃንዛን ስቅያትን 
ግዜ ስለዝኾነ። ኣብ ሓሙስ ጽግቦ ዝተዋዕለ 
ጽጋብ ወግዕታት ጥጥቖ ክሓድር ስለዘይብሉ፡ 
ኣማስይኡ ከም ዝውዳእ ይግበር። ምኽንያቱ 
ዓርቢ እታ ዝዓበየትን ናይ መወዳእታን  
ተራር ጾም ስለዝኾነት። ዘዝመጽአ ሰብ ሻማ 
ሻማ ብምባል ከብዱ ክሳብ ዝንፋሕን ዒፍ 
ክሳብ ዝብሎን እናሓፈሰ ይበልዕ። ኣመና ዓቢ 
እንተዘይ ኮይኑ፡ ዋላ ኣብ ቅድሚ ሰባት ከም 
ገለ ኢሉ ጥራጥ እንተመለቖ እፋፍ የብሉን። 
ኪኖ ግዝያዊ ስሒቕካ ምሕላፍ ካልእ  ዋራት 
ስለዘየለ። ብዓብይኡ፡ መተንፈሲ ወይ’ውን 
ምልክት መጉስዕ ጽጋብ ሓሙስ ጽግቦ 
ስለዝኾነ። ከም’ዚ ክብሃል ከሎ ግን ብቐንዱ 
ከም መዓልቲ ራሕስን ጥላለት ተስፋን 
ስለዝቑጸር’ዩ። ልምዲ “ሓሙስ ጽግቦ” 
ብፍላይ ኣብ ገለ ከባቢታት ሃገርና እቲ 
ተፈታዊ ጥበባት ላህመት ወግዕታቱ ኣመና 
ከየህሰሰ ክሳብ ሕጂ ይግበርን ይጽምበልን’ዩ።       

ካርቱን፡ ሓደ ካብ’ቶም ዓቢ ጻዕሪ ጥበብ 
ዝሓልፎም ስርሓት ስነ-ጥበብ’ዩ። ንዓኡ 
ከተዳሉ ድማ፡ ሓያል ናይ ምምሃዝን 
ምምንጫውን ጥርዚ ጸዓት የድልየካ። 
ንሓይሊ ዕዮ ጥበባዊ ስርሓትካ ከኣ፡ ዝያዳ 
ኣጕሊሑ ከም ዘርኢ ይገብር። ብሓፈሻ 
ግን፡ ካርቱን ኣካል ስነ-ጥበብ ኮይኑ፡ ከም 
ቃል’ውን ዝተፈላለየ ትርጕም ስለዘለዎ፡
ብብዙሕ መንገዲ ክግለጽ ዝኽእል ጥበብ 
ስእሊ’ዩ። ብሕጽር ዝበለ ግን፡ ብዘይ ዝኾነ 
ቃል፡ ነቲ ዘልዓሎ (ዝደለዮ) ዕላማ መልእኽቱ 
ዘመሓላልፍ ተዛራቢ ወይ ተነባቢ ዓቢ 
ክፋል ስነ-ጥበብ’ዩ። ካርቱን፡  ኣኒመሽን፡ 
ኮሚክ፡ ሲርየስ እናተባህለ ዝግለጽ’ኳ 
እንተኾነ ብሓፈሻ ግን “ቪዥዋል ኣርት” 
ከምኡ’ውን  “ኢላስትረሽን ኣርት” ተባሂሉ 
ክግለጽ ይከኣል። ቪዥዋል ኣርት ዝብሃሉ 
እቶም ብዓይንና ተዓዚብና ክንፈልዮም 
እንኽል ህያው ስእልታት ክኾኑ ከለዉ 
፡ ኢላስትረሽን ግን፡ ነቶም ዝተሳእሉ 
ካርቱናት ምስ ምሉእ መግለጺኦም  ወይ 
መብርሂኦምን ክስኣሉ ከለዉ፡ኢላስትረሽን 
ተባሂሎም ክግለጹ ይኽእሉ ። ካርቱናት 
ብዕላማ ኣብ መጽሔት፡ ጋዜጣ፡ መጻሕፍትን 
ዝስኣሉ ዓቢ ትርጉም ዘመሓላልፉ ዓይነት 
ጥበባት እዮም። ብሓፈሻ ካርቱናት 
ንትምህርቲ፡ ንምዝንጋዕ፡ ንምስሓቕ . 
. . ተባሂሎም ስለዝስኣሉ ፖለትካዊ፡
ቁጠባዊ፡ ባህላዊ፡ ማሕበራዊ  ትሕዝቶታት 
መልእኽቲ ዘመሓላልፉ ሓበርቲ፡ ተነበይቲ 
እዮም።
  ካርቱናት እንክትርእዮም ገሊኦም 

ፍሽኽ የብሉኻ፡ ገለ የሕዝንኻ፡ ገለ ድማ 
ሂወት እናማእዘኑ ተንካፊ ስምዒት ዘለዎም 
እዮም። ገለ ሰባት ካርቱናት  ርእይ 
ኣቢልካ ዝጐሓፉ ወይ ዝድርበዩ  ኮይኑ’ዩ 
ዝስምዖም። ደጋጊምካ እንክትርእዮም ከኣ 
እናሰሓቕካ ትዘናግዓሎምን ትማሃረሎምን። 
ካርቱናት ውጽኢት ብዙሕ ጻዕሪ እዮም። 
ብኣጠቓላሊ ግን ካርቱናት ምስሊ ሰብ 
ምስኣል ዘይኮነ፡ እቲ (ቪዥዋል ኢመጅ)
ከንፈር፡ኣፍንጫ፡ኣፍ፡ዓይኒ፡እዝኒ፡ገጽ፡
መሓውር፡ ኣእዳው፡ ከብዲ. . . እንታይ 
ዓይነት ስምዒትን ሃዋህውን ከንጻባርቕ ከም 
ዝኽእል ስምዒት ኣተሓሳስባ  ናይ’ቲ ትስእሎ 
ዘለኻ፡ ኤክስፕረሽን ወሳኒ’ዩ። ንኣብነት 
ትብዓት፡ ፍርሒ፡ ሓጐስ፡ ተስፋ ምቝራጽ፡
ምጽማም፡ ሓዘን፡ ጣዕሳ፡ ሞራል ትርኢታዊ 
ናይ’ቲ እትስእሎ ሰብ ወይ ነገራት ብልክዕ 
ክትውክሎ ኣለካ። ሓደ እዋን ሓደ “ኣኪራ 
ኩራ ሳዋ” ዝብሃል ጃፓናዊ ስነ-ጥበበኛ፡
ምስ መርበብ “film making com” ኣብ 
ዝገበሮ ቃለ-መጠይቕ  “ስለምንታይ ኢኻ 
ካርቱኒስት ዘይኮንካ” ተባሂሉ ምስ ተሓተተ፡     
“መርመራ ስለዘይሓለፍኩ”ብምባል 
መልሲ ሂቡ ነይሩ። ምኽንያቱ ጥበብ 
ካርቱን ቀሊል ስራሕ ስለዘይኮነ። እቶም 
ኣብ ዝተፈላለየ መጽሄት፡ ፕሮፋይላት፡
መጻሕፍትን እንዕዘቦም ካርቱናት 
ንልምድታት፡ ባህርያት፡ ኣከዳድና፡ ኣናባብራ 
ቅርጺ ናይ’ቶም ካርቱናትን ንመላእ እቲ 
ሕብረተ-ሰብ ዝውክሉ እዮም። ንኣብነት 
ንሓንቲ ሓሳባዊት  ካርቱን  ስእሊ፡ እቲ 
ዱኳ፡ ፍንጃል፡ መሽረፈት፡ መሽረቕረቕ፡
መንከሽከሽ፡ መገንፈል፡ ስራጋላ፡ መጎጎ፡ 
ጊባቦ፡ ታኒካ፡ ዕትሮ፡ ቆቢዕ፡ ቀሸም፡ ገበላ... 
ወዘተ ነቲ ሃዋህውን ናይ’ቲ ስእሊ መቐረት 

ይውስኹሉ። ስእሊ ክንዲ ሽሕ ቃላት ከም 
ዝብሃል ከኣ ኣፍ ኣውጺኦም ባዕሎም ክዛረቡ 
ትዕዘብ። ጽሑፋዊ ካርቱን ኣዝዩ ሓጺርን 
ግጥማዊ መልክዕ ዝሓዘን’ዩ። ንኣብነት 
ብሓደ ፍሉጥ ኣርቲስት ሃገርና ዝተሳእለት 
ካርቱን ዛንታ ምስ እነንብብ፡ ሓንቲ ኣደ 
ንእኽልቲ ጓለን ካብ ትምህርቲ ተፈዲሳ 
ገዛ ምስ  ኣተወት፡ ሃንደበት ዝተዛረብኣ 
ዘረባ  ምስ እንርኢ፡ “ኣንቲ ቘልዓ ተሎ 
ተዛረቢ፡ እዛ  ሓልፈያ ትብልያ  ዘለኺ 
መርመራ ኣየነይተን’ያ” በላ። ብሕጽር 
ዝበለ ካብ’ዛ  ካርቱን ስቶሪ ማለት ዛንታ’ዛ 
ስእሊ እንርድኦ ሓሳብ እንተሃልዩ፡ እተን 
ሰበይቲ ብዋዒ ጓለን ይጠራጠራ ብምንባረን 
እየን፡ ኣየነይተን መርመራ ኢኺ ሓሊፍኪ 
ብምባል ናይ ትምህርቲዶ? ናይ ጥዕና 
ብማለት ካብ ሕማም ኤች ኣይ ቪ ናጻ 
ምዃናን ዘይምዃናን ከረጋግጻ ዝሓተታ።
 ኣብ ሃገርና እውን፡ ብዙሓት ንኣሽቱን 

ዓበይትን ኣርቲስትስ ፈርዮም እዮም። 
ንኣብነት  እቶም ብብሩኖ፡ ኣባሓጎይ፡ ሙሴ፡ 
ስዊት. . . ዝተሳእሉ ካርቱናት ከም ህያው 
ኣብነታት ምጥቃስ ይከኣል። ዋላ’ኳ ኣብ 
ሃገርና እንተዘይተለምዱ፡ ናይ ካርቱን 
ፊልም (ኣኒመሽን) ሓሓሊፉ  ይስርሑ 
እዮም። ኣብ ገለ ካብ ሃገራዊ ጽምብላትና 
እውን  ሓሓሊፉ ይርአ ነይሩ’ዩ። ብሓፈሻ 
ግን፡ ካርቱናት ከም ኣካል ስነ-ጥበብ ንዓወት፡ 
ክሳራ፡ ንጅግንነት፡ ንጥዕና፡ ትምህርቲ፡ 
ንወፍሪ፡ ንተንኮል፡ ንዕብየት፡ ንጭካነ፡ ርህራሀ፡ 
ትዕቢት፡ ንፍቕሪ፡ ኮታ ንኹሉ ማሕበራዊ 
ሂወት መልእኽቱ ዘመሓላልፍ  ዕዮ እዩ። 
ካርቱናት ደረጃታት ዕድመ ከይፈለዩ 
ንዓበይቲ፡ መንእሰያት ከምኡ’ውን ቈልዑ 
ከይበሉ ንኹሎም ቀጸላታት ሕብረተ-
ሰብ ብማዕረ ስምዒት መልእኽቶምን 
ሓሳባቶምን ዘመሓላልፉ ድንቂ ስርሓት 
ስነ-ጥበብ እዮም።      

ደሃይ-ሕትመት
፨ 09 መጋቢት ኣብ ሰዓታት ድሕሪ ቐትሪ፡ ብ151 ገጻትን 16 ምዕራፋትን  ዝቖመት፡ ኣብ ሓቀኛ 

ታሪኽ ዝተመርኰሰት ብመንእሰይ ሄለን ርስቶም ዝተደርሰት፡ ‘ከምዚ ድዩ ምንባር’ ዘርእስታ ሓዳስ 
ልቢ-ወለዳዊት መጽሓፍ፡ ኣብ ኣዳራሽ ፓላሶሪባ ከተማ ከረን ኣፍቀርቲ ንባብን ዕዱማት ኣጋይሽን ኣብ 
ዝተረኽቡሉ ኣጋጣሚ ተመሪቓ።
 “ክትጽሕፍ ምሕሳብ ኣዝዩ ቀሊል’ዩ፡ ኣብ መስርሕ ምስ እትኣቱ ግን፡ ብዙሕ ብድሆታት’ዩ ዘለዎ” 

ዝበለት ደራሲት ሄለን ርስቶም፡ ሕጽረት ባጀት፣ ዕድመ፣ ጸቕጢ መዘናን ዘይምቹእነት ግዜን ሰጊራ ቦኽሪ 
መጽሓፋ ብምሕታማ ሓጐስ ከም ዝስማዓ ብምግላጽ፡ ንኹሎም ኣብ ቦኽሪ መጽሓፋ ዝተሓባበርዋን 
ዘተባብዕዋን ልባዊ ምስጋና ኣቕሪባ።
                                  ሃብተገርግሽ ሃብተማርያም
                                   ኣ/ዜ/ዞ/ዓንሰባ (ከረን)

፨ ዓርቢ 23 መጋቢት 2018ዓ.ም ሰዓት 6፡00 ድሕሪ ቐትሪ ኣብ ኣዳራሽ 
ሆቴል እምባ ሶይራ ብፍጹም እምሃ ዝተጻሕፈት “The secertary General 
of the United nation” ዘርእስታ፡ 331 ገጻት እትውንን ብቋንቋ እንግሊዝ 
ዝተደርሰት ሓዳስ ኖቮላዊት  መጽሓፍ፡ ዕዱማት ኣጋይሽ፡ ስነ-ጥበበኛታት፡ 
ስፖርታውያን፡ ቤተ-ሰብ ደራስን መሓዙትን ኣብ ዝተረኽብሉ ኣጋጣሚ 
ተጸምቢላ።
ደራሲ ፍጹም እምሃ፡ ”ሓፋሽ ይንቃሕ፡ ይወደብ፡ ይተዓጠቕ” ዝብል ኣምርን 

ፍልስፍና ህዝባዊ ግንባርን፡ ኣብ ዓለም ንዝኽሰት ፖለቲካዊ ወጥሪ ናብ ሰላማዊ 
ምህንድስና ከምዝመርሕን ከምዝቕይርን ብምሕባር፡ ናይ ሎሚ ወለዶ ነዚ 
ዓቢ ክብሪ ዘለዎ ሓይልን ምንጭን ሓሳባት፡ ናብ ኣካዳምያዊ ክእለታዊ 
ጠባይን፡ ፈጠራውነትን ኣሰንዮም ብዕትቡነት ክላበስዎ ብምትሕስሳብ፡ ዘለዎም 
ውሁብ ክብርታት ዋናታት ታሪኽ ኤርትራ ብምዃን፡ ሃገራውን ዓለም 
ለኻውን ሓሳባት ንምምንጫው ከም ተወሳኺ ካብ’ዛ መጽሓፍ ክርከብ ከም 
ዝከኣል ገሊጹ።

ባህልን 
ስነ-ጥበብን

ኣብርሃም ዘርአ

ዓንዶም ግርማይ

ሃገራዊ ማሕበር ኣእምሮኣውን 
ምዕባለኣውን ስንኲላን ኤርትራ 
(ሃማኣምስኤ)፡ ነዚ ኣብዚ እዋን ዝፍለጠሉ 
ዘሎ ኣብ ካልኣይ ጉባኤኡ 29 ሕዳር 
2014 ዝጸደቐ መለለዪ ስሙ ቅድሚ 
ምሓዙ፡ ከም ማሕበር ኣብ ዓመተ 2006 
ክበጋገስ እንከሎ ዝነበሮ መጸውዒ ስም፡ 
“ሃገራዊ ማሕበር ኦቲዝምን ዳውን 
ሲንድሮምን ኤርትራ” (ሃማኦዳሲኤ) 
ዝብል እዩ ነይሩ።    

ናይ ቅድም ሃገራዊ ማሕበር ኦቲዝምን 
ዳውን ሲንድሮምን ኤርትራ፡ ናይ ሎሚ 
ማሕበር ኣእምሮኣውን ምዕባለኣውን 
ስንኲላን ኤርትራ (ሃማኣምስኤ)፡ ግዱሳት 
ወለድን ካልኦት ዜጋታትን ብዘንቀልዎ 
ሓሳብን ግብራዊ ተበግሶታትን ኣብ ዓመተ 
2006 እዩ ተመስሪቱ። ብሓልዮትን 
ምትሕብባርን ሚኒስትሪታት ዕዮን 
ሰብኣዊ ድሕነትን፡ ጥዕናን ትምህርቲን 
ከም ማሕበር እውን ክቐውም በቒዑ። 
እቲ ማሕበር፡ በቲ ኣቐዲሙ ዝጸንሖ 
መጸውዒኡ ማለት ሃገራዊ ማሕበር 
ኦቲዝምን ዳውን ሲንድሮምን ኤርትራ 
(ሃማኦዳሲኤ)፡ ወግዓዊ ተፈላጥነት 
ዝረኸበሉ ግዜ ግን፡ 24 ሰነ 2009 እዩ። 
ቀዳማይን መስራቲን ጉባኤኡ ድማ፡ 
ብ25 ሕዳር 2010 ብዓወት ኣቃኒዑ። 
ብመሰረት መሰጋገሪ ሲቪላዊ ሕጊ 
ኤርትራ ዓንቀጻት፡ 404–482 ዝህቦ 
መሰልን ግዴታን ዝቘመ ዘይመኽሰባዊ፡ 
ዘይመንግስታውን ነጻን ድማ እዩ። እቲ 
ማሕበር ኣብ መስራቲ ጉባኤኡ ማለት 
25 ሕዳር 2010፡ 22 ዓንቀጻት ዝሓዘ 
ቅዋም ኣጽዲቑ’ዩ ተበጊሱ። ልክዕ 
እዩ ክብገስ እንከሎ፡ ሕጽረት ክኢላዊ 
ዓቕሚ ሰብን ድሩትነት ጸጋታትን እኳ 
እንተነበሮ፡ በብግዚኡ ዓቕሚ ኣባላት 
እናወሰኸን ኣብ ርእሲኡ ካብ ውሽጢን 
ወጻኢን ወለንተኛታት ተሓጋገዝቲ 
ወገናት እናተጸንበርዎ ስለ ዝቐጸለ ግን፡ 
ኣብዚ እዋን ኣብ ደረጃ ምጉልዕላዕ 
በጺሑ ይርከብ። 
ቀንዲ ዕላማን ተልእኾን ሃገራዊ 

ማሕበር ኣእምሮኣውን ምዕባለኣውን 

ኣህጉራዊ መዓልቲ ኦቲዝም
ስንኲላን ኤርትራ (ሃማኣምስኤ)፡ ነቲ 
ኣብ ሕብረተ-ሰብ ሱር ሰዲዱ ዝጸንሐ 
ድሑር ኣመለኻኽታ ብዛዕባ ኣእምሮኣዊ 
ስንክልናን ካልኦት ተዛመድቲ ጸገማትን 
ከም ንፍሉያት ስድራ-ቤታት ጥራሕ 
ዝምልከትን፡ ምስ መርገም፡ ቁጠዐ 
ፈጣሪ፡ ምቕርሳስ፡ ዕድል፡ … ዝኣመሰሉ 
ኣተኣሳሲርካ ምርኣይ ንዝጸንሐ 
ግጒይ ኣመለኻኽታ ወይ መረዳእታ፡ 
ብትምህርትን ጐስጓስን ኣቢልካ ቅኑዕ 
ርድኢትን ኣፍልጦን ሕብረተ-ሰብ 
ከም ዝዓቢ ምግባር እዩ። በዚ መሰረት 
እምበኣር፡ ኣብ ሃገርና ንዝርከቡ ምስ’ዚ 
ስንክልና ንዝነብሩ ዜጋታት ኣብ 
ህይወቶም ምምሕያሻት ክህልዎምን 
ዝሓሸ ዕድላትን ብምፍጣር ድማ፡ 
መሰላቶም ምሕላውን ምእንትኦም 
ምጥባቕን እዩ። ከምኡ’ውን ንጸገማቶም 
ኣብ ግምት ዘእተዉ ኣገልግሎታት 
ንክረኽቡ ምጽዓርን፡ … ዝብሉ ብግብሪ 
ክስርሓሎም ዝግብኦም ዕላማታት ዝሓቘፈ 
እውን ይርከብዎ። ነዞም ዕላማታት ኣብ 
ሽቶኦም ንምብጻሕ ድማ፡ ማሕበር 
ዕማማቱ ኣብ ቅዋሙ ብዝርዝር ኣነጺሩ 
ይርከብ። ነቲ ዕማማት  እተተግብር 
ሓሙሽተ ዝኣባላታ ኣካያዲት ኣካልን 
ሰለስተ ተቘጻጻሪት ኣካልን መሪጹ። 
ስምን ባህሪን ማሕበር ምርኩስ ብምግባር፡ 
ንዅሉ ዕላማ’ቲ ማሕበር ንዝቕበሉ 
ግዱሳት ወገናት እውን፡ እቲ ማዕጾ ክፉት 
እዩ። ኣብ መስርሕ ምጽንባር ኣባልነት 
ማሕበር ሰለስተ ኣገባባት ኣለዉዎ። 
እቶም ኣገባባት ከኣ፡ ቀዋሚ ኣባልነት፣ 
ወለዲ/ሞግዚት ምስ ኣእምሮኣውን ወይ 
ምዕባለኣውን ስንክልና ናይ ዝነብሩ 
ሰባት፣ ናይ ተሓጋጋዝቲ ኣባላት ከምኡ 
ድማ፡ ናይ ክብሪ ኣባላትን ተባሂሎም 
ይጥቀሱ።
ኣህጉራዊ መዓልቲ ኦቲዝም 2 

ሚያዝያ 2018 ኣብ ሃገርና፡ “ምስ 
ኦቲዝም ዝነብራ ደቀንስትዮ ነሐይል” 
(Empowering Women and Girls 
with Autism) ኣብ ትሕቲ ዝብል ቴማ፡ 
ብክብ ዝበለ መዓርግ ተዘኪራ ውዒላ። 
ኣብ’ቲ ኣብ ኣስመራ ኤክስፖ ኣዳራሽ 
ጂ-3 ዝተኻየደ ጽምብል ዝኽሪ’ታ 
ዕለት፡ ሓላፊ መሰረታዊ ትምህርቲ ዞባ 
ማእከል፡ መምህር ሰርጹ ተኽላይ ካብ 
ቤት ጽሕፈት ኤውሮጳዊ ሕብረት ኣብ 
ኤርትራ ወይዘሮ ሉዝ ዮሴፍ፡ ሓለፍቲ 
ንኡሳን ዞባታት፡ ዳይረክተራት ኣብያተ 
ትምህርቲ፡ መምህራን ዞባ ማእከል፡ 
ወለዲን ኣለይቲን ናይቶም ባህርያዊ 
ስንክልና ዘለዎም ወገናትን ብርክት 
ዝበሉ ዕዱማትን ተረኺቦም ነይሮም። 

ኣብ መኽፈቲ ዝኽሪ’ታ ዕለት ኣቦ 
መንበር ሃገራዊ ማሕበር ኣእምሮኣውን 
ምዕባለኣውን ስንኲላን ኤርትራ 
(ሃማኣምስኤ)፡ ሌ/ኮ ብርሃነ በኹረጽዮን 
ኣብ ዘስመዖ ናይ መኽፈቲ ቃል፡ 
ንዝኽሪ ኣህጉራዊ መዓልቲ ኦቲዝም 
ንምኽባር ኣብ’ቲ ኣዳራሽ ዝተኣከበ 
ህዝቢ፡ ብስም ማሕበር ክብ ዝበለ 
ምስጋናኡ ኣቕሪቡ። ኣብ 21 መጋቢት 
2018 እውን፡ “What I can bring to 
Community” ብዝብል ቴማ ኣህጉራዊ 
መዓልቲ ዳውን ሲንድሮም፡ ብክብ ዝበለ 
መዓርግ ተዘኪራ ከም ዝወዓለት ገሊጹ። 
ክልቲአን ኣህጉራውያን ዕለታት፡ ኣብ 
ጥሉልን ትስፉውን ዝመስል ወቕቲ 
ኣዝመራ ምዝካረን ድማ ፍሉይ ከም 

ዝገብረን ጠቒሱ።
ንሱ ቀጺሉ፡ ማሕበር ንመዓልቲ 

ኦቲዝም ንምዝካር ኣብ ዝተበገሰሉ 
እዋን፡ ሓንቲ ቤት ትምህርቲ ብምምራጽ፡ 
ኣብ’ታ ዝተሓርየት ቤት ትምህርቲ ነቲ 
ብምኽንያት’ታ ዕለት ከካይዶ ዝወጠኖ 
መደብ ከሰላስሎ መደብ ሓንጺጹ 
ምንባሩ ኣረዲኡ። ኣብ መንጎ ግን፡ 
መማህራን ውሁድ ትምህርቲ ዞባ 
ማእከል እቲ መደብ ብሰፊሑ ክካየድ 
ሰፊሕ ቦታ ክምረጽ ከም ዘለዎ ሓደ 
ተበግሶ ኣንቂሎም። ምስ ማሕበር 
ብምርድዳእ ዝኽሪ’ታ ዕለት ኣብ ቀጽሪ 
ኤክስፖ ክካየድ ምምራጹ ድማ፡ ንሶም 
ብዘቕረብዎ ሓሳብ ምዃኑ ኣነጺሩ። 
ሌ/ኮ ብርሃነ ኣስዒቡ፡ “ኣብ 

ኣእምሮኣውን ምዕባለኣውን ስንኲላን 
ሓድሽ ምዕራፍ ክኸሰት።” ተባሂሉ፡ 
ኣብ ሃገርና ብዓይነቱ ናይ ፈለማ 
ዝዀነ እቶም ምስ ባህርያዊ ስንክልና 

(ኣእምሮኣውን ምዕባለኣውን ስንኲላን) 
ዝነብሩ ተማሃሮ ዝሳተፍዎ ኣብ ውሽጢ’ዛ 
ሰሙን ዝካየድ ስፖርታዊ ውድድር ቅነ 
ተማሃሮ ተወዲቡ ምህላዉ ኣረዲኡ። 
ኣብ’ቲ ንባህርያዊ ስነ-ኣእምሮኣዊ 
ስንክልና ከሳትፍ ተበጊሱ ዘሎ ሓድሽ 
መደብ ስፖርታዊ ቅነ ተማሃሮ፡ ብወገን 
ወለዲ ዕዙዝ ተሳትፎ ክህልዎ ኣብ’ቲ 
ኣጋጣሚ ተማሕጺኑ። ንወደብቲን 
ኣካየድቲ እቲ መደብ’ውን ሞጒሱ። እቲ 
ዝካየድ ስፖርታዊ ቅነ ተማሃሮ፡ ንዕቑር 
ዓቕሚ ኣእምሮኣውን ምዕባለኣውን 
ስንኲላን ንምፍታሕ ሓጋዚ ከም 
ዝኸውን ብምእማን ድማ፡ ካብ መንጎ 
እቶም ዝተፈላለየ ባህርያዊ ኣእምሮኣዊ 
ስንክልና ዘለዎም ወገናት ብኣብነት 

ክጥቀሱ ዝኽእሉ ፍሉይ ክእለት ዘለዎም 
ክርከብዎም ከም ዝኽእሉ ኣሚቱ። እቲ 
ንጥፈታት ስፖርታዊ ቅነ (ኣእምሮኣውን 
ምዕባለኣውን ስንኲላን) ኣብ ኣስመራ 
ከይተሓጽረ፡ ጠመተ ተዋሂብዎ ኣብ 
ዓውደ ኣዋርሕ ዝምልከተን ኣካላት ሰፊሩ፡ 
ኣብ ሃገራውን ኣህጉራውን መድረኻት 
ከይተረፈ ጥጡሕ ባይታ ክፍጠረሉ ከም 
ዝግባእ እውን ኣተሓሳሲቡ።  
ኣቦ መንበር ሃገራዊ ማሕበር 

ኣእምሮኣውን ምዕባለኣውን ስንኲላን 
ኤርትራ ሌ/ኮ ብርሃነ በኹረጽዮን 
ኣብ መወዳእታ፡ ኣብ ዝኽሪታት 
ኣህጉራውያን መዓልታት ኦቲዝምን 
ዳውን-ሲንድሮምን ነፍሲ ወከፍ ዜጋ 
ትርጉም እተን ዕለታት ተረዲኡ ኣብ 
ጎድኒ’ቶም ምስ ባህሪያዊ ስንክልና ናይ 
ኣእምሮ ዝነብሩ ወገናቱ ደው ብምባል፡ 
ግብራዊ ሓልዮቱ ከርኢ ድርኺት 
ግዴታዊ ሓላፍነት ከማዕብል ጸዊዑ። 
ነዚ መዓልቲ ኦቲዝም ብዅለንትናዊ 
ኣገባባት ብምዕሩግ ደረጃ ንኽዝከር 
ልዑል ኣስተዋጽኦ ዝገበሩ ኵሎም 
ኣካላት ብሓፈሻ፡ ንዕማም ማሕበር 
ንምስልሳል ቆይመን ኣበርክቶአን 
ኣብ ምዕዛዝ ዝርከባ ክለባት ስነ-ጥበብ፡ 
መምህራን፡ ስነ-ልቦና፡ ጥዕና… ድማ 
ብፍላይ መጒሱ። ምስ ማሕበር ዝግበር 
ኵሉ መዳያዊ ምትሕግጋዛት ዕድመ፡ 
ትሕዝቶ፡ ጾታ፡ ሃይማኖት፡ … ዘይፈሊ 
ብምዃኑ ኸኣ፡ ማሕበር ዕድለኛ ምዃኑ 
እውን ኣስሚርሉ። 
ዝኽሪ ዓለማዊ መዓልቲ ኦቲዝም 

ንምንታይ ዕላማ? ንዝብል ሕቶ 
ንምብራህ፡ ሕብረተሰብ ብዛዕባ ምስ 
ኦቲዝም ዝነብሩ ውልቀሰባት ብሓፈሻ፡ 
ኣብ ቈልዑ ድማ ብፍላይ፡ ንዘለዎም 
ኣፍልጦ ንምዕማቝን ንምዕባይን 

ተባሂሉ ዝግበር ኣጋጣሚ እዩ። ብዓለም 
ደረጃ ክረአ ከሎ፡ ደቀንስትዮ ብዙሕ 
ግዜ ንኣካላዊ፡ ስነ-ኣእምሮኣዊ፡ ጾታዊን 
ቁጠባዊን ጸገማት ዝያዳ ደቂ-ተባዕትዮ 
ተጠቃዕቲ እየን። ካብኡ ናብኡ 
ስንክልና ዘለወን ደቀንስትዮ ብሓፈሻ፡ 
ኣእምሮኣውን ምዕባለኣውን ስንክልና 
ዘለወን ድማ ብፍላይ፡ በዞም ክብ ኢሎም 
ዝተጠቕሱ ጸገማት ብቐሊሉ ተጠቃዕቲ 
እየን።
ኣብቲ ኣጋጣሚ፥ 
• ኦቲዝም እንታይ’ዩ? 
• ጠንቂ ኦቲዝም እንታይ’ዩ?
• ዝርግሐ ኦቲዝም ከመይ 

ይመስል?
• ቀንዲ ጠባያት ወይ ባህርያት 

ኦቲዝም እንታይ’ዮም?
• ምስ ኦቲዝም ዝነብሩ ቈልዑ ጸገማት 

ጥዕና ኣለዎምዶ?
• ብድሆታት ኦቲዝም ዘለዎም 

ቈልዑ… ሕቶታት ኣልዒሎም ሰፊሕ 
መብርሂ ዝሓዘለ መጽናዕታዊ ጽሑፍ፡ 
ብኽልተ ግዱሳት ኣባላት ሰብ ሞያ 
ጥዕና ቀሪቡ። 
ኣብቲ ኣጋጣሚ ኣብ ርእሲ’ቶም 

ብማሕበር ዝተዳለዉ ዝተፈላለዩ 
መደባትን መዘናግዒታትን ስነ-ጥበበኛ 
ዮናስ ምሕረትኣብ (ማይናስ) እውን፡ 
ኣብ’ቲ ኣጋጣሚ ተረኺቡ ነይሩ። “ኣነኸ 
ነዞም ምስ ባህርያዊ ስንክልና ናይ ኣእምሮ 
ዝነብሩ ኣሕዋተይን ደቀይን ንምሕጓስን 
ንምድሳትን ብዓቕመይን በቲ ዝኽእሎ 
ሞያን እጃመይ ዘየበርክተሉ ምኽንያት 
እንታይዶ ኣሎኒ’ዩ።” ብምባል፡ ንኣስታት 
ፍርቂ ሰዓት ድሙቕ ስነ-ጥበባዊ ፍርያቱ 
ብምቕራብ ኣዘናጊዑ።   
ኣህጉራዊ መዓልቲ ኦቲዝም፡ ብደረጃ 

ዓለም ሎሚ ዓመት ንመበል 12 ግዜኣ 
ክትዝከር እንከላ፡ ኣብ ሃገርና ካብ 2015 
ጀሚራ ብጽብብ ዝበለ ኣገባብ ክትዝከር 
ዝጀመረት ትኹን’ምበር፡ ወለዲን 
ኣለይቲን ስድራ ቤት ምስቲ ባህርያዊ 
ስንክልና ኦተስቲክ ዝነብሩ ወገናት፡ 
መምህራን፡ ሓለፍቲ ዝተፈላለያ ትካላት 
መንግስቲ፡ ዕዱማት… ብምዕዳም 
ብሰፊሑን ብፍሉይን ኣገባብ ክትዝከር 
ምግባር ግን፡ እዛ ናይ ሎሚ ዓመት ናይ 
ፈለማ እያ። ከም ውጽኢቱ ልዕሊ 600 
ሰባት ተሳቲፎም።   
ድሕሪ ምዝዛም ወግዓዊ ስነ-ስርዓት 

ዝኽሪ’ታ ዕለትን እቶም ምስ ኦተስቲክ 
ዝነብሩ ወገናት፡ ብወለዶምን ኣለይቶምን 
ተሰንዮም ኣብ’ቲ ኣብ ውሽጢ ቀጽሪ 
ኤክስፖ ንመዘናግዒን መጻወቲን  
ህጻናት ተባሂሉ ዝተደኰነ ቀጽሪ ህጻናት 
እናተዘዋወሩ ብሓጐስ ተጻዊቶምን 
ተዘናጊዖምን።   

***

ሌ/ኮ ብርሃነ ቦኹረጽዮን

ስ/ ሮቤል መረስዕ

ኤርምያስ ገብረልዑል ermileul@gmail.com

መደብ ጸወታ
ሎሚ

ግጥም ሻምፕዮን ጋንታታት ሱፐር 

ዲቪዥን ኤ ዞባ ማእከል

ኩባንያ ሰምበል - ገዛባንዳ

ኣልታሕሪር - ኣርባዕተ ኣስመራ

ኣስመራ ቢራ - ቲራቮሎ

ካብ ፍርቂ መዓልቲ ጀሚረን ኣብ 
ስታድዩም ኣስመራ ክገጥማ እየን፣ 

ዩሮፓ ሊግ

ኣርሰናል - ሲኤስኬ ሞስኮ

ኣትለ. ማድሪድ - ስፖርቲን ሊዝበን

ላዝዮ - ሬድ ቡል ሳልዝበርግ

ሌፕዚግ - ማርሴ

ኩሉ ጸወታታት ካብ 10፡05 ጀሚሩ 
ክካየድ እዩ፣

ደያኑ ‘ባች’ ተቐቢሎም
ኣብ ዞባ ዓንሰባ ንጸወታ ኵዕሶ እግሪ 

ዝዳንዩ ኢንተርናሽናል ተሓጋገዝቲ ዳኛ 
በኺት ዑመርን ሱሌማን ሳልሕን ካብ ፊፋ 
ዝተላእከሎም ባች ናይ 2018፡ ምስ ምጅማር 
ዞባዊ ሊግ ዞባ ዓንሰባ ተቐቢሎም፣

ኣብቲ ዝሓለፈ ሰንበት ኣብ ስታድዩም 
ጆኮ ዝተኻየደ ናይ መኽፈቲ ሊግ ስነስርዓት፡ 
እቶም ደያኑ ካብ ኢድ ፕረዚደንት ሃገራዊ 
ፈደረሽን ኵዕሶ እግሪ ኤርትራ ኣቶ ኢሳያስ 

ኣብርሃም ተቐቢሎ፣ 
ብመሰረት ሃገራዊ ፈደረሽን ኵዕሶ እግሪ 

ዘውጽኦ እማመ፡ ኩሎም ኢንተርናሽናል 
ደያኑን ተሓጋገዝቶምን፡ እቲ ካብ ፊፋ 
ዝተላእከሎም ዓመታዊ ባች መምስ 
ምጅማር ነናይ ዞባኦም ሊግ ክቕበሉ እዮም፣ 
ኣቐዲሙ ኣብ ዞባ ማእከል ዝተኻየደ 
ምዕዳል ምስ ምጅማር ሱፐር ዲቪዥን ኤ 
ዞባ ማእከል ከምዝተሰላሰለ ይዝከር፣

ቅንጥብጣብ+ ሓላዊ ልዳት ክለብ ፖርቶ ኢከር 
ካሲያስ፡ ኣብ ናይ ጸወታ ኵዕሶ እግሪ 
ዘመኑ መበል 1000 ጸወታኡ ኣካይዱ፣ 
ኣብ 1999 ምስ ክለብ ሪያል ማድሪድ 
ናይ ፕሮፈሽናል ጸወታ ኵዕሶ እግሪ 
ጉዕዞኡ ዝጀመረ ካሲያስ፡ ዝሓለፈ ሰኑይ 
እዩ ክለቡ ፖርቶ ብበለንሰንሰስ 2ብ0 ኣብ 
ዝተረትዐትሉ ግጥም ነቲ ናይ ምስላፍ 
ኣሃዝ በጺሕዎ፣ ብሓፈሻ 23 ዓበይቲ ጽዋእ 
ዘልዓለ እዚ ወዲ 36 ዓመት ሓላዊ ልዳት፡ 
ምስ ሃገሩ እስጳኛ ንውድድር ዋንጫ ዓለም 

2010 ዘልዓለሉ ከምኡ ድማ ድሕሪ ሓደ 
ዓመት ናይ ጸወታ ግዚኡ (ኣብ 2000 
ምዃኑ እዩ) ምስ ሪያል ማድሪድ ዘልዓላ 
ዋንጫ ሻምፕዮንስ ሊግ ኤውሮጳ እተን 
ተጠቀስቲ ዓወታቱ እየን፣ ማልያ ሪያል 
ማድሪድ ወድዩ 725 ጸወታታት ዘካየደ 
ካሲያስ፡ ምስ ሃገራዊት ጋንታ እስጳኛ 167 
ግዜ ብምስላፍ ክብረወሰን ኣብ ርእሲ 
ምሓዙ፡ ኣብዚ ሕጂ እዋን እውን ብክለብ 

ሊቨርፑል ይህደን ምህላዉ ይንገር፣ 
+ ብክለባት ሊቨርፑልን ቸልሲን 

ክህደን ዝጸንሐ ፈራን ቶረስ ምስ ቫለንስያ 
ክሳብ 2021 ዘንጽሖ ሓድሽ ተወሳኺ 
ውዕል ከቲሙ፣ ኣቐዲሙ ኣቓልቦ 
ክለባት ሪያል ማድሪድን ባርሴሎናን 
ስሒቡ ዝነበረ ቶረስ፡ ኣብዚ ሓድሽ ውዕሉ፡ 
ካብ ቫለንስያ እንተደኣ ወጺኡ እትዕድጎ 
ክለብ 88 ሚልዮን ፓውንድ ክትከፍል 

ደንደንን ኣዱሊስን ነጥቢ ተማቒለንዝሓለፈ ሰንበት ብሰንኪ ዝናብ 
ዝተቛረጸ ግጥም ክለባት ደንደንን 
ኣዱሊስን  ትማሊ ኣብ ዝቐጸለሉ፡ 
ክልቲአን ክለባት ማዕረ ብምፍልላየን 
ነጥቢ ተማቒለን፣

እዚ ግጥም ዝሓለፈ ሰንበት ኣብ 
መበል 24 ደቒቕ ይቋረጽ ደኣ እምበር፡ 
ሸቶ ስለዘየአንገደ ትማሊ ምሉእ ግዜ 
እየን ተጻዊተን፣ 

እዘን ዓቢ ኣተኩሮ ዝተገብረለን 
ጋንታታት፡ ከም ትጽቢት ሓያለ 
ተዓዘብቲ ካብ መጀመርታኡ እዩ ሓያል 
ተዋዳዳርነት ተራእይዎ፣ ኣብ መጀመርታ 
ደቓይቕ ናይቲ ግጥም፡ ኣጥቃዒ ክለብ 
ደንደን ሮቤል ኪዳነ ናብ ልዳት ኣዱሊስ  
ዝወርወራ ልዕሊ ወርወር ዝወጸት ፈተነ 
ተጠቃሲት ነይራ፣ እዚ ተጻዋታይ’ዚ በዚ 
ኣይተዓግተን ብተደጋጋሚ ንተኸላኸልቲ 
ኣዱሊስ ከጨንቕ እዩ ተራእዩ፣  

ብኣንጻሩ፡ ኣዱሊስ ኣብ መበል 13 
ደቒቕ ሳምሶም ገብረዋህድ ካብ ፍርቂ 
ሜዳ ተቓሊሱ ናብ ልዳት ደንደን 
ተጸጊዑ ናብ ወዲ ጋንታኡ ንዝለኣኻ 
ኵዕሶ  ጥሕሻ ተኽለወይኒ ምስ ሰኪዔት 
ኣራኺብዋ፣በዚ ድማ ኣዱሊስ  1ብ0 
መሪሕነት ሓዘት፣

እዛ ሸቶ ንኽልቲአን ጋንታታት 
ዘበራበረት እንክትመስል ጸወታ ዝበለጸ 
ምንቅስቓስ ክረኣዮ ጀመረ - ብፍላይ 
ብወገን ተጻወትቲ ደንደን፣

ኣብ መበል 17 ደቒቕ ሮቤል ኪዳነ 
ዝፈተና ሓላዊ ልዳት ኣዱሊስ ስዩም 
ቦኽረጼን ዘምከናን ትጥቀስ፣ 

ኣዱሊስ እውን ኣብ  መበል 34 
ደቒቕ ተጻዋታያ ሳምሶም ገብረዋህድ 

ብውልቃዊ ክእለቱ ናብ ልዳት ኣንጻር 
ጋንታኡ ዘብጽሓን ወዲ ጋንታኡ ዳዊት 
ሃብተ ናብ ሸቶ ክቕይራ ዘይከኣለን ድማ 
ትጥቀስ፣

ጸወታ ድማ ናብ ዕረፍቲ ብመሪሕነት 
ኣዱሊስ 1ብ0 ኣምርሐ፣

ኣብ ዝሰዓበ 45 ደቒቕ ጸወታ 
ብኽልቲአን ወገን ሓያል ቅልስ እዩ 
ተራእይዎ፣ ደንደን  ተደጋጋሚ 
ፈተነታት ድሕሪ ምክያድ ፍጹም ቅላዕ 
ረኺባ፣ ብመገዲ ሚኪኤል ዘርአ  ድማ 
ማዕረ እትገብራ ሸቶ ኣመዝጊባ፣

ግጥም ሻምፕዮን ጋንታታት ሱፐር 
ዲቪዥን ኤ ዞባ ማእከል ሎሚ እውን 
ካብ ፍርቂ መዓልቲ ጀሚሩ ብዝካየዱ 
ጸወታታት ክቕጽል እዩ፣

ስፖርታዊ 
ውድድራት ከተማ 
መንደፈራ ቀጺሉ
ሻምፕዮን ቅድድም ብሽክለታ ንኡስ 

ዞባ መንደፈራ ንኻልኣይ ሰሙን ክቕጽል 
እንከሎ፡ ውድድር ኵዕሶ ሰኪዔት ትሕቲ 
18 ዓመት ድማ ፈሊሙ፣

ብቐዳም ኣብ ሰዓታት ቅድሚ ቀትሪ፡ 
ንኽልቲኡ ጾታታት ዘጣመረ ግጥማት 
ኵዕሶ ሰኪዔት እዩ ተኻይዱ፣ ፈለማ 
ጸወታአን ዘካየዳ ጋንታታት ደቀንስትዮ፡ 
ሲንባን ፎርቶ እየን ነይረን፣ ካብ ፈለማ 
ናይ’ቲ ጸወታ፡ ጋንታ ፎርቶ ዓብላሊት 
ኮይና ብምቕራብ፡ ንዝረኸበቶ ዕድላት 
ናብ ውጽኢት ክትቅይሮ ጀመረት፣ 
ብፍላይ ኣብርሀት ወልዳይ ብእተንጻባርቖ 
ዝነበረት ብቕዓት ንጋንታኣ ዓቢ 
ኣበርክቶ ነይርዋ፣ ሲንባ ንዓብላልነት ናይ 
መጋጥምታ ንምምካት ሓያል ጻዕሪ’ኳ 
እንተገበረት፡ ካብ ስዕረት ክትናገፍ ግን 
ኣይከኣለትን፣ ጸወታ ብዓወት ፎርቶ 
33ብ18 ተዛዚሙ፣

ስዒበን ጸወታአን ዘካየዳ ጋንታታት 
ደቀንስትዮ፡ ፍሬናን ባስኬት እየን ነይረን፣ 
ኣብ’ቲ ተመጣጣኒ ብቕዓት ዝነበሮ ቅልስ፡ 
ብዓወት ባስኬት 17ብ11ተፈጸሙ፣

ጋንታታት ደቂ-ተባዕትዮ ፎርቶን 
ፍሬናን ኣብ ዘካየዳኦ ግጥም፡ ፎርቶ 
42ብ31 ተዓዊታ፣ ብተመሳሳሊ ኣብ 
መንጎ ሲንባን ባስኬትን ኣብ ዝተኻየደ 
ናይ’ታ መዓልቲ ናይ መወዳእታ ጸወታ፡ 
ባስኬት 55ብ18 ተዓዊታ፣

ብዘይካዚ ኣብ መንጎ ኣርባዕተ 
ዲቪዝዮናት ኣብ ዝተኻየደ ናይ 
ብሽክለታ ቅድድም ካብ ራብዓይ 
ዲቪዝዮን፡  ኣማኒኤል ርእሶም፡ ደበሳይ 
ፍረወንጌል፡ ናትናኤል ገብረብርሃን 
ክዕወቱ እንከለዉ፡ ካብ ሳልሳይ ዲቪዝዮን 
ከኣ መድሃኔ ተኽለ፡ ዳንኤል ቴድሮስን 
ሓበን ኪዳነን ቀዳሞት ሰለስተ ኮይኖም፣

ኣብ ውድድር ካልኣይ ዲቪዝዮን 
ዩኤል ኣስመሮም፡ ናትናኤል ዮናስ ካብ 
ዓዲ-ባሪ፡ ሴም ግርማይ ካብ ኩዶፈላሲ 
ዕዉታት ክኾኑ እንከለዉ፡ ኣብ ናይ 
ደቂ ኣንስትዮ ውድድር ከኣ ልእልቲ 
በረኸት፡ ሃና ምሕረትኣብን ኣርሴማ 
ሃብተሚካኤልን ተዓዊተን፣

ኣብ መወዳእታ ውድድሮም ዘሰላሰሉ 
ተቐዳደምቲ ቀዳማይ ድቪዝዮን 
እዮም፣ 52 ኪሎ ሜተር ንምሽፋን ኣብ 
ዘካየድዎ ጉዕዞ፡ ፈለማ ዝሑል ጸወታ 
እዮም ኣርእዮም፣ ምስ ግዜ ግና ዓባይ 
ጉጅለ ኣብ ክልተ ዓበይቲ ጉጅለታት 
ክትመቓቐል ተራእያ፣ 

ድሕሪ ናይ መወዳእታ ደወል፡ ካብ 
ቀዳማይ ጉጅለ ኣብ ዝተኻየደ ቮላታ፡ 
ተቐዳዳማይ የውሃንስ መንግስት ኣብ 
ፈላሚ ናይ መድረኽ ዓወቱ ክጓናጸፍ 
እንከሎ፡ ንዕኡ ስዒቦም ሕንጻጽ ዝረገጹ 
ድማ ኬቨን ሙሴ እምኒ ሓይሊን 
ቢንያም መኮነን ካብ ዓዲ ሓረ እዮም፣

ኑር ጀማል

ዘገድድ ስምምዕ እውን ኣካይዱ ይርከብ፣ 
ሊቨርፑል፡ ቶረስ ምስ ሃገራዊት ጋንታ 
እስጳኛ ናይ ትሕቲ 19 ዓመት ግጥም 
ኮነ ልምምድ ኣብ ዘካይደሉ ዝነበረ እዋን 
ብተደጋጋሚ ኣባላታ ብምስዳድ ንብቕዓቱ 
ትከታተል ምንባራ ይንገር፣ ቶረስ፡ ኣብዚ 
ዓመተ ስፖርት’ዚ 10 ጸወታታት ምስ 
ቫለንስያ ኣካይዱ ይርከብ፣

+ ብመሰረት ጋዜጣታት ዓዲ እንግሊዝ፡ 
ሓላዊ ልዳት ክለብ ማንቸስተር ዩናይትድ 
ዴቪድ ደ ሂያ፡ ንሓሙሽተ ተወሰኽቲ 
ዓመታት ኣብ ሜዳ ኦልድትራፎርድ 
ዘጽንሖ ሓድሽ ውዕል ክኽትም ኣብ 
ጥርዚ ምብጽሑ ተሓቢሩ፣ ብክለብ 
ሪያል ማድሪድ ብተደጋጋሚ ክጥመት 
ዝጸንሐን ጻውዒት ዝቐረበሉን ደ ሂያ፡ 
ሰሙናዊ 350,000 ፓውንድ እናተኸፍሎ 
ኣብ ልዳት ማን ዩናይትድ ክዓዪ ክለቡ 
ናይ ስምምዕ ወረቐት ኣቕሪባትሉ 
ምህላዋ እተን ምንጭታት ይውስኻ፣ 
ኣብ 2011 ካብ ኣትለቲኮ ማድሪድ 
ናብ ማን ዩናይትድ ዝተሰጋገረ ደ ሂያ፡ 
ናብ እስጳኛ ክምለስ ይደናደን ምንባሩ 
ይዝከር፣ ቅድሚ ውድድር ዋንጫ ዓለም 
2018 ምጅማሩ ክታሙ ከንብር ብማን 
ዩናይትድ ይሕተት ዘሎ ደ ሂያ፡ እንተደኣ 
እዚ ስምምዕ ኣብ ወረቐት ሰፊሩ፡ ድሕሪ 
ኣሌክሲ ሳንቸዝ ካልኣይ ልዑል መሃያ 
ዝቕበል ተጻዋታይ ማን ዩናይትድ 
ክኸውን እዩ፣

+ ህቡብ ተጻዋታይ ኵዕሶ እግሪ 
ሽወደን ዝላታን ኢብራሂሞቪች፡ ካብ 
ቻይናውያን ክለባት ንዝተቐረበሉ ናይ 
70 ሚልዮን ፓውንድ ዓመታዊ መሃያ 
ነጺጉ ናብ ኤልኤ ጋላክሲ ከምዝተጸንበረ 
ኣፍሊጡ፣ እዚ ሽወደናዊ ተጻዋታይ፡ ምስ 
ማንቸስተር ዩናይትድ ዝጸንሖ ውዕል 
ንኽዛዘም ኣስታት ሰለስተ ወርሒ ምስ 
ተረፎ እዩ ብምርድዳእ ክልቲአን ክለባት 
ናብ ኤል ኤ ጋላክሲ ክሰጋገር ክኢሉ፣

+ ዝሓለፈ ዓመት፡ ኣብ ፕሪመር 
ሊግ እንግሊዝ ዝነጥፋ ክለባት ንወኪላት 
ተጻወትቲ ልዕሊ 211 ሚልዮን ፓውንድ 
ምኽፋለን ተሓቢሩ፣ እዚ መጠን ገንዘብ 
ድማ ምስ ቅድሚኡ እንክወዳደር ናይ 37 
ሚልዮን ፓውንድ ወሰኽ ምርኣዩ ቢቢሲ 
ኣፍሊጡ፣ ካብ ባሕቲ ለካቲት 2017 
ክሳብ 31 ጥሪ 2018 ኣብ ዘሎ ግዜ፡ ክለባት 
ሊቨርፑልን ቸልሲን ብተኸታታሊ 26.8 
ከምኡ ድማ 25.1 ሚልዮን ፓውንድ ኣብ 
ምስግጋር ተጻወትቲ ንወከልቲ ብምኽፋለን 
ላዕለዋይ ኢድ ሒዘን ይርከባ፣ ማን ሲቲ 
23.5 ሚልዮን ፓውንድ፡ ማን ዩናይትድ 
18 ሚልዮን ፓውንድ፡ ዋትፎርድ 13.4 
ሚልዮን ፓውንድ፡ ኤቨርተን 12.1 
ሚልዮን ፓውንድ ከምኡ ድማ ኣርሰናል 
10.6 ሚልዮን ፓውንድ ብምኽፋለን 
ክሳብ ሻሙናይ ተሰሪዐን፣

ሮናልዶ . . .

ሎሚ ምሸት . . .

ሎሚ ምሸት ግጥማት ዩሮፓ 
ሊግ ክቕጽል እዩ፣ ኣርሰናል ንኮኾብ 
ተጻዋታያ ፔኽ ኣቡመያንግ ኣብዚ 
ግጥም (ኣቐዲሙ ምስ ክለቡ ዝነበረት 
ዶርትመንድ ኣብዚ ዓመተ ስፖርት’ዚ 
ብምጽዋቱ) ከተሰልፎ ኣይትኽእልን፣ 
ብተወሳኺ ዳኒ ወልበክ እውን ምስላፉ 
ኣጠራጣሪ እዩ ዘሎ፣ እንተ ንነዊሕ እዋን 
ካብ ጸወታ ርሒቑ ዝነበረ ኣሌክሳንደር 
ላካዘት ግና ነዚ ግጥም እዚ ድልዊ 
ኣሎ፣ 

ብወገን እታ ናብ ሜዳ ኢማራትስ 
እትጓዓዝ ሲኤስኪኤ ሞስኮ፡ ቪክቶር 
ቫሲን ብሰንኪ ማህሰይቲ ኣይክጻወትን 
እዩ፣ ክሪል ናብኪን ከኣ ብመቕጻዕቲ እዚ 
ግጥም ክሓልፎ እዩ፣

ሪያል ማድሪድ፡ ኣብ ዝሓለፈ ሳልሳቲ 
ኣብ ዝሰርዐቶ ልምምድ ብቕዲ ‘ባይስክል 
ኪክ’ ብውልቁ ልምምድ ዘካየደ ሮናልዶ፡ 
ንልምምዱ ናብ ግብሪ ቀየረ - ብቕድሚ 
ትማሊ ኣብ ዝተኻየደ ግጥም ቀዳማይ 
እግሪ ርብዒ ፍጻመ ሻምፕዮንስ ሊግ 
ኤውሮጳ ኣንጻር እታ ንምዱብ ግዚኣ 
ብ10 ተጻወትቲ ዝፈጸመት ጁቬንቱስ፣

ኣብቲ ሪያል ማድሪድ፡ ካብ ሮናልዶ 
ክልተ ሸቶታት ካብ ማርሴሎ ድማ ሓንቲ 
ሸቶ ብምርካባ ብድምር ውጽኢት 3ብ0 
ንጁቬንቱስ ዘዕነወትሉ ግጥም፡ ኮኾብ 
ተጻዋታይ ሪያል ማድሪድ ሮናልዶ ኣብ 
ታሪኽ ናይዚ ውድድር ድንቂ ዝተባህለት 
ሸቶ ብምምዝጋቡ ስሙ መሊሱ ኾሊዑ፣

ኣብ ዝሓለፈ 13 ጸወታታት (ምስ 
ክለቡን ሃገሩን) 25 ሸቶታት ዘቑጸረ 
ሮናልዶ፡ ብሓፈሻ ንብዝሒ ሸቶታቱ ናይዚ 
ውድድር’ዚ ናብ 119 ከደይብ ክኢሉ 
ኣሎ፣ ወዲ 33 ዓመት ሮናልዶ፡ ኣብ 

ዝሓለፈ ትሸዓተ ጸወታታት 19 ሸቶታት 
ንሪያል ማድሪድ ኣበርኪቱ ይርከብ፣

ሓያለ መራኸቢ ብዙሃን ስፖርት፡ 
ሪያል ማድሪድ፡ በቲ ዓወት ናብ ዝቕጽል 
መድረኽ ናይ ምሕላፋ ተኽእሎ ምዕዛዙ 
ክገልጻ እንከለዋ፡ ዓንተር ክለባት ኢጣልያ 
ዝኾነትን ኣብ መበል 66 ደቒቕ ከኣ 
ብዲባላ ብኻልኣይ ብጫ ካርድ ዝኸሰረትን 
ጁቬ ግና ድሕሪ 1996 ኢዳ ከተንብረላ 
ንዝወጠነት ጽዋእ ሻምፕዮንስ ሊግ 
ኤውሮጳ ከተማዕድዋ ዝተገደደት ምምሳላ 
ኣጋዊሐን፣ ልዕሊ ኹሉ፡ ነታ ልዑል ጥበብ 
ሮናልዶ ዝተሓወሳ ኵዕሶ ዘዝሮቐ ወዲ 40 
ዓመት ሓላዊ ልዳት ቡፎን፡ ነዛ ዋንጫ 
ኢዱ ከየንበረላ ካብ ጸወታ ኵዕሶ እግሪ 
ክፋኖ ከምዝኽእል ግምተን ሂበን፣

ሪያል ማድሪድ በቲ ዓወት ሓደ እግራ 
ናብ ዝቕጽል መድረኽ ምሕላፋ ኪንዮ 
ምርግጋጻ፡ ድሕሪ 56 ዓመታት ኣብ ሜዳ 
ጁቬንቱስ ዝተዓወተትሉ ግጥማ እውን 

ኮይኑ ተመዝጊቡላ ይርከብ፣
ግጥም ካልኣይ እግሪ’ዘን ጋንታታት 

ዝመጽእ ረቡዕ ኣብ ሜዳ በርናቡ ክካየድ 
እዩ፣ ቅድሚኡ (ጽባሕ ሰንበት)፡ ሪያል 
ማድሪድ ምስ ኣትለቲኮ ማድሪድ ግጥም 
ደርቢ ክህልዋ እዩ፣ ጁቬ ከኣ ቀዳም 
ምስታ ኣብ ታሕተዋይ ደረጃ ውድድር 
ሰረ’ኣ ኢጣልያ እትርከብ በነቬንቶ 
ክትፈታተን እያ፣ 

እዚ ከምዚ’ሉ እንከሎ፡ ንማንቸስተር 
ዩናይትድ ዝገለፈት ሰቭያ ኣብ ሜዳኣ 
ብባየር ሙኒኽ 2ብ1 ተረቲዓ፣ ሰቪያ፡ 
ኣብ መበል 32 ደቒቕ ብመገዲ ሰራብያ 
መሪሕነት ሒዛ፣ ድሕሪ ሓሙሽተ 
ደቓይቕ ጂሰስ ናቫስ ናብ ገዛእ ልዳቱ 
ብዘቑጸራ ሸቶ ባየር ሙኒክ ተመዓራረየት፣ 
ቲያጎ ኣልካንትራ ድማ ኣብ መበል 68 
ደቒቕ ሙኒክ 2ብ1 ንኽትዕወት ዘኽኣለት 
ሸቶ ኣመዝጊቡ፣

** ** **

ሰኑይ 26 መጋቢት፡ ኣነን ካልኣየይን ምስ 
መማህራን ኮለጅ ስነ-ጥበባትን ማሕበራዊ 
ስነ-ፍልጠትን፡ ካብ ኣስመራ ናብ ዓዲ-
ቐይሕ ሚኒ-ባስ ብዝዓይነታ ኣውቶቡስ 
ሰዓት 7፡30 ናይ ንግሆ ተበጊስና። መስመር 
ኣስመራ - ዓዲ-ቐይሕ ካብ ዘይረግጾ ነዊሕ 
ዓመታት ገይረ ብምንባረይ፡ የማነ-ጸጋመይ 
ንምዕዛብ ቁሊሕ-ምሊሕ ከብዝሕ ግድን’ዩ 
ኮይኑኒ። ኣብ’ቲ ፈለማ ኣውቶቡስና - 
‘እምበርዶ ሰብ ኣለዋ’ዩ’ ናብ ምባል ዘድፍር 
ጸጥታ ዓሲልዋ ነበረ። ምስጢሩ ንምፍታሽ 
ንድሕሪት ቁሊሕ እንተበልኩ ግዳ፡ 
ገሊኦም ሞባይላቶም እናጠወቑ፡ ገሊኦም 
መጻሕፍትን ጋዜጣታትን እናገናጸሉ 
- ድሮ ምስ ቁም-ነገር ተመሓዝዮም 
ብምንባሮም እዩ። ካልኣየይ ኣዲብ ዓብዱ 
እውን ከየስተብሃልኩሉ ደኣ ጸኒሐ’ምበር፡ 
ምስ ሞባይሉ እዩ ዝጠማመት ዝነበረ።
ጽርግያ ኣስመራ - ዓዲ-ቐይሕ፡ ከም’ቲ 

ቀደም ክጓዓዘሉ ከለኹ ዝፈጥሮ ዝነበረ ጸገም 
ዘይኮነ፡ ዝበዝሐ ክፋሉ ብግቡእ ተጸጊኑ 
ልሙጽን ስሙርን ክኸውን ከሎ፡ ድሮ ኸኣ 
ናብ ከተማ ዓዲ-ቐይሕ ክበጽሕ ውሑድ 
ኪሎ ሜተራት ጥራይ ተሪፍዎ’ሎ። 
እቶም ነቲ ጽርግያ ኣብ ምምዕርራይን 
ምልባጥን ዝነበሩ ጀጋኑ ማእቶት፡ ብየማነ-
ጸጋም ናይ’ቲ ጽርግያ ክዅዕቱ፡ ኣእማን 
ክኣልዩ፡ ሓመድ ከደላድሉ፡ ከናለ ማይ 
ክዅዕቱ ተዓዚበ። ሰላምታኦም ይጥዓም! 
ኣእዳዎም እናወዛወዙ ሰላም ይብሉኻ። 
እቲ ስውትውት ዝብል ዝነበረ ጽርግያ ኣፍ 
ኣውጺኡ እንተ ዝዛረብ፡ ብዛዕባ’ዞም ጀጋኑ 
ማእቶት ግሩም ሓበሬታ መስነቐና። 
 ኣብ ሰገነይቲ ናይ ሓደ ሰዓት ናይ 

ቍርሲ ዕረፍቲ ነይሩ። ኩላትና ናብ 
ዝመረጽናያ ቤት ቁርሲ ኣቲና። ፋታ 
ምስ 4 ባኒ፡ ሰለስተ ሻህን ማይን ወሲኽና 
50 ናቕፋ ጥራይ ከፊልና። ኣብ ሕሳብ 
ተጋጊና ወይ ተጋግዮም ከይኰኑ ሓሲበ። 
ኣዲብ ሕሳብ ከምኡ’ዩ ምስ በለኒ ግን 
ኣሚነ። ምስ’ቲ ኣብ ኣስመራ ዝኸፍሎ 
እናወዳደርኩ ኸኣ ተሰኪፈ።
ድሕሪ ዕረፍቲ ናብ ሚኒ ባስ ምስ ደየብና 

እውን፡ ከብዲ ምስ መልአ፡ ፍኒሕኒሕ ክብል 
እየ ተጸብየ። እንተ ዀነ ኩሉ ሰብ ምስ 
ውሽጡ እዩ ነይሩ። ኣብ መንጐ ጕዕዞ፡ 
ኣብ ድሕሪት ካብ ዝነበሩ መምህራን 
ሓንቲ ‘ንፋስ ደልያ’ ተባሂሉ። ኣውቲስታ 
መኪና ኣጸጊዑ። ነታ ሓጻር እዋን ነቲ 
ከባቢ ብቐረባ ንምዕዛብ ተጠቒመሉ። ነቲ 
ብፍኒስትራ ዝተዓዘብክዎ ጽርግያ ብቐረባ 
ርኣኹዎ። ዓዲ-ቀይሕ ንኽንኣቱ ክልተ 
ኪሎ ሜተር ኣቢሉ ምስ ተረፈና፡ ጐማ 
ሚኒባስ ስለ ዝነፈሰ፡ ኣብ መንጐ ሓዋጹን 
ሩባ ዓዲ-ወገራን ደው በልና። መራሕ 
መኪና፡ ንኹሉ ምስ ፈተሸ፡ ብህድኣት 
ሒዙና እናተጓዕዘ ሰዓት 11፡00 ቅ.ቀ 
ኮሌጅ ጥበባትን ስነ-ፍልጠትን ዓዲ-ቐይሕ 
ኣእተወና። ነቶም እትፈልጥዎ ከምኡ’ውን 
ዘይተፈልጡዎ ካብ ኣስመራ ክሳብ ዓዲ-
ቀይሕ ናይ ዝርከባ ዓድታት ኣስማት እንተ 
ዘርዘርኩልኩም እንታይ ከይብል። ኣነ’ውን 

ጉዕዞ ናብ ‘ኮለጅ ስነ-ጥበባትን ማሕበራዊ ስነ-ፍልጠትን’ 
ንዝፈልጡ ተወኪሰ ዝረኸብክዎ ሓበሬታ 
ብምዃኑ እንተ ተጋገኹ ኣቐዲመ 
ይቕሬታ ክሓትተኩም። ዓዲ-ሓወሻ፡ ዝግብ፡ 
ወቐርቲ፡ ኣውሊዕ ጾሩ፡ ደቀምሓረ፡ ኣፈልባ፡ 
ደግራ-መሬቶ፡ ማዕረባ፡ ሰገነይቲ፡ ደግራ-
ልብዐ፡ ድግሳ፡ ዓዲ-ሓዲድ፡ ማይ ሰራው፡ 
እንድሕሽ፡ ዓዲ ኻንታ፡ ኣባሰላማ፡ ሓዋጹ፡ 
ዓዲወገራ፡ ዓዲ-ቐይሕ። 
ዓዲ-ቐይሕ ምስ ኣተና፡ ብቐጥታ ናብ’ቲ 

ኮሌጅ ዝርከበሉ ቦታ ኢና ኣምርሒና። ናብ 
ኮለጅ ኣብ ዝኣተኹሉ እዋን፡ ኩሉ ንምሳሕ 
ዝንቀሳቐሰሉ ሰዓት ስለዝነበረ’ዩ መስለኒ፡ 
ናይ ተመሃሮ፡ መማህራንን ሰራሕተኛታት 
ምሕደራን ላዕልን ታሕትን ኣጋጢሙኒ።
መደቀሲ መማህራን፡ ብሉጽ ህንጻ፡ ፍሉይ 

ጽሬት፡ ብሉጽ ኣተሓሕዛ። መማህራን 
ውልቃዊ ሂወቶም ዝመርሕሉ ፍሉይ 
ቦታ ምስ ምዃኑ ህድኣት ዝሰፈኖ ቦታ’ዩ። 
ሰዓታት ምሳሕ ቅድሚ ምእካሉ፡ ንምሳሕ 
ንበገስ ዝብል መምርሒ ተዋሃብኩ። 
ካብ’ቲ መንበሪ መማህራን ኣብ ኣስታት 
300 ሜትሮ ኣብ ዝርከብ ፍሉይ ኣደራሽ 
ምስ ኣተና፡ ኣብ መንደቕ ዝተጻሕፈ 
መምርሒ ምስ ረኣኹ ተጸጊዐ ኣንቢበዮ። 
“ኣብ’ዚ ኣፍኩም ብዘይምጉጽጓጽኩም 
ብልቢ ነመስግን” ዝብል ድማ’ዩ። ‘እንቋዕ 
ኣንበብኩዋ’ እናበልኩ  ኢደይ ተሓጺበ 
ደድሕሪ ኣዲብ ተጓዓዝኩ። ሰኑይ ቀትሪ፡ 
ኣብ ኣዝዩ ጥዑም ሩዝ ብስጋ ተዓንገልና። 
ኣብ እንዳ መማህራን ሕጽረት ማይ 

ስለዘሎ ጥንቁቕ ኣተሓሕዛ ዓይኒ ምድሪ 
ከምዝሓቶምን ከምዝጥቀሙን ተገንዘብኩ። 
ማይ ዘይምህላው ጥራይ ዘይኮነ “እዚ 
ዓይኒ ምድሪ ኣገልግሎት ምሃብ ስለዘቋረጸ 
ኣይትጠቐምሉ” ዝብል መምርሒ’ውን 
ኣንበብኩ። ነዚ መምርሒ ጥሒሱ ድልየቱ 
ዝገብር ከም ዘየለ ካብ ኩነታት ናይ’ቲ 
ላቫንዲኖ ምግንዛብ ይከኣል። ኣብ ቀጻሊ 
ምምሕዳር’ቲ ኮለጅ ብዝወስዶ ስጉምቲ፡ 
ሕጽረት ማይ ተወጊዱ፡ ኣጠቃቕማ ዓይኒ 
ምድርን ባኞን ለውጢ ገይሩ ክጸንሓኒ 
ተስፋ እገብር።
እቲ ካብ ኣስመራ ንስራሕ ዝወሰደኒ 

ኣዲብ፡ ኮምፒዩተርካ ሒዝካ ንበገስ ብምባል 
ናብ ኣብያተ ጽሕፈት መማህራን’ዩ 
ወሲዱኒ። ኣዝዩ ግሩም፡ ጽፉፍ፡ ውቁብ 
ኣብያተ ጽሕፈት። ኩሉ department 
(ዓውድታት) ነናቱ ኣብያተ ጽሕፈት 
ኣለዎ። ነፍሲ-ወከፍ ቤት ጽሕፈት ፍሉይ 
መለለዪ ቁጽርን ሓባሪ ጽሑፍን ስለዘለዎ 
ኣየጋግይን’ዩ። ዝተወደበን ኩሉ መሳርሒ 
ዝርከበሉን ቤት ጽሕፈት። ኣዲብ ሰዓት 
3፡00 ክላስ ስለዝነበሮ፡ መፍትሕ ገዛኡ 
ኣረኪቡኒ ናብ ክላሱ፡ ኣነ ድማ ናብ 
መደቀሲ ኣምራሕኩ።
እቲ ኮለጅ ልዕሊ 3000 ሰባት ዝርከብዎ 

ይኹን’ምበር ኩሉ ብዝተወደበ ጕዕዞ ስለ 
ዝንቀሳቐስ መን ናበይ ስለምንታይ ምባል 
ኣየድልዮን። ተመሃሮ ነናብ ክፍሎም 

ይወናጨፉ። መማህራን ብተመሳሳሊ 
ካብ ክፍሊ ናብ ክፍሊ ይናጠሩ። ኣብ 
ዕረፍቲ ዝርከቡ ተመሃሮ ኣብ’ቲ ን18 
ሰዓታት ኣገልግሎት ዝህብ ኣብያተ ንባብ 
መጻሕፍቲ ይገናጽሉ። ምስ ምሕደራ 
ዝተኣሳሰር ስራሕ ዝፍጽሙ ኣብ ኣብያተ 
ጽሕፈቶም። እቶም ኣብ ውሽጢ’ቲ ኮለጅ 
ጕልበታዊ ዕዮ ዘሰላስሉ ሸቃሎ ኸኣ 
ብኣፍራዛን ባዴላን ይቃለሱ። ቸሜንቶ 
የብዕጡ፡ ቶኖኮ ይወቕዑ፡ ዝተበላሸወ 
መንገዲ ኣጋር ብዝግባእ ይጽግኑን 
የመዓራርዩን። ጃሎንን ጀሪካንን ሒዘን 
ማይ ዝጓርታ ደቂ-ኣንስትዮ’ውን  ተዓዚበ። 
ስለምንታይን ንምንታይን ዝብል ሕቶ ግን 
ኣየድለየንን። ባህሪ’ውን ናቱ ግደ ኣለዎ 
ኢለ ስለዝኣምን።
ምስ ኣዲብ ናብ ድራር ከይድና። ኣብኡ 

ምስ ብጻይ ሃይለ ተላሊና። ኣዝዩ ምቝሉል 
መንእሰይ። ኣብ ሓለዋ’ቲ ከባቢ ለይትን 
ቀትርን ዝነጥፉ ኣባላት ከምዘለዉ ካብ ዕላልና 
ተገንዚበ። ንሕና ወለዲ ካብ ገዛ ወጻኢ 
ብዛዕባ ባህርያት ደቅና ግለጹ እንተንብሃል 
ክንደይ ዝተሰወረና/ዝተኸወለና ከም ዘሎ 
ካብ’ታ ሓጻር ዕላል ብዝረኸብክዎ ሓበሬታ 
ተማሂረን ፈሊጠን። ሃይለን ብጾቱን፡ 
ተመሃሮ ኣብ ነጻ ግዜኦም ይኹን ምሸት፡ 
ካብ ውሽጢ ይኹን ወጻኢ ካብ ቀጽሪ’ቲ 
ኮለጅ፡ ኣብ ክንዲ ወለድን ስድራ-ቤትን 
ኰይኖም ከም ዝንቀሳቐሱ ኣንቢበ። ድሕሪ 
ድራር፡ ኣዲብ ናብ ካልእ ዘይርኣኹዎ 
ቦታ ወሰደኒ። መዘናግዒ ካፈተርያ ንበሎ 
እንዳ ሻሂ፡ ኣብኡ ኩሉ ኣሎ። ብዘይካ 
ኣልኮላዊ መስተ፡ ዝኣዘዝካዮ ውዑይ መስተ 
ብተመጣጣኒ ዋጋ ብቕልጡፍ ኣቀራርባ 
ትእንገድ። ክልተ ስክሪን ኣብ ክልተ ቦታ 
ተተኺለን ኣለዋ። ዜና ዝደልን መዘናግዒ 
ዝመርጽን ንምእንጋድ’ዩ እቲ ተበግሶ። 
“Indoor games” ብዓቢኡ ይዝውተር። 
ዱምና ዝጻወቱ፡ ጣውላ ክሳብ ዝጥንቡቕ 
ይቕጥቅጡ። ናይ ዳማን ቸዝን እውን 
ከምኡ። ከጽንዑ ጸኒሖም ዝደኸሙ 
ብሻሂ ቡን ይዛነዩ። ካብ መጽናዕቲ ንላዕሊ 
ጸወታ ዝመርጹ’ውን ዝሰኣኑ ኣይመስልን። 
ተመሃሮ፡ ኣብ ቀጽሪ እናተዘናግዑ  
ትምህርቶም እውን ከም ዝከታተሉ 
ምግባር ልቦና ኮይኑ ይስመዓኒ። እዚ ግን 
ምክትታል ምስ ዝሕወሶ ጥራይ’ዩ። እቲ 
ኮለጅ ካብ ከተማ ርሕቕ ዝበለ ብምዃኑ፡ 
ምናልባት ናብ ከተማ ከይዶም ካብ ስነ-
ምግባር ወጻኢ ክዀኑ ንዝደልዮ ሓደ 
ክልተ ንምዕጋትን ስሓቢ ንምግባሩን ግን 
ገና ስራሕ ከድልዮ’ዩ።
ሰኑይ ምሸት ካብ ሰዓት 7፡00 – 9፡00 

ንተማሃሮ ናይ ጋዜጠኛነት ትምህርቲ ክህብ 
ምስ ጀመርኩ፡ ውሽጠይ ብቕዱስ ቅንኢ 
ተመሊኡ። እቶም ተመሃሮ ኣብ ክሊ 20-
23 ዕድመ ምዃኖም ገሚተ። ዝጽበዮም 
ስራሕ፡ ሓላፍነትን ተሓታትነትን ኣብ 
ውሽጠይ እናተመላለሰ ከሕስበኒ ጀሚሩ። 

ኣብቲ እንዛረበሉ ኣርእስቲ “ነብስኻ 
ፍለጥ፡ ከባቢኻ ተቖጻጺርካ ናብ ረብሓኻ 
ለውጥ” ንዝብል ትሕዝቶ ዝያዳ ጸቒጠሉ። 
እቶም ተመሃሮ፡ ወለዲ ተመሃሮ፡ ሓላፍነት 
ናይ’ዞም ተማሃሮ ዝተሰከሙ መማህራን፡ 
ማሕበረሰብ ኮለጅ፡ ከምኡ’ውን ብዝለዓለ 
ባጀት ዘምህሮም ዘሎ መንግስቲ፡ ኣብ 
ሓንጎለይ ተመላለሱ። መልእኽተይ ምስ 
ዛዘምኩ፡ ኣቝሑተይ ጠርኒፈ ምስ ኣዲብ 
ናብ’ታ እንዳ ሻሂ ተጓዒዝና። 
ኣብ’ታ እንዳ ሻሂ ብዝሒ ተገልገልቲ 

ብምንባሩ፡ ተመሃራይ እስቲፋኖስ ግርማይ 
ቦታ ክረኽበልና ግዜ ኣይወሰደን። 
ተመሃራይ እስቲፋኖስ፡ ጠርናፊ ሃማመተኤ 
ናይቲ ኮለጅ ብምዃኑ፡ ዳርጋ ምስ ኩሎም’ዩ 
ዝፋለጥ። ጽቡቕ ኣዕሊልና። ኣማስያኡ 
ድማ ናብ መደቀስየይ። ከይተፈለጠኒ እታ 
ንኣስታት 18 ሰዓታት ብዘይምቍራጽ 
ኣገልግሎት ዝሃበት ጀነሬተር ብዝተመደበላ 
ግዜ ልክዕ ፍርቂ ለይቲ ኣገልግሎታ ደው 
ኣበለት፡ ልቺ’ውን ጠፍአ። ምስ መንእሰያት 
ምውዓልን ምሕዳርን፡ እሞ ድማ ኣብ 
ደሴት ፍልጠት፡ ክንደየናይ ቅዱስ ቅንኢ 
ከም ዝፈጥር ተመሃርኩ።
ሰሉስ ሰዓት 6፡00 ናይ ንጕሆ፡ ነቲ ከባቢ 

ንኽዕዘብ ናብ ቀጽሪ’ቲ ኮለጅ ኣምሪሐ። 
ውሑዳት ደቀ-ተባዕትዮ ተመሃሮ ምውስዋስ 
ኣካላት ክገብሩ ተዓዚበ። ጕያ፡ ቮሊቦል፡ 
ምውስዋስ ኣካላትን ካልእን ዘጠቓለለ። 
መዓልታዊ ብመደብ ከም ዘካይድዎ 
እቲ ዝተወከስኩዎ ተመሃራይ ሓቢሩኒ። 
ስፖርት፡ ንቝሕ ኮይንካ ንኽትውዕል ስለ 
ዝሕጝዝ ብዝለዓለ ክሕሰበሉ እንተ ዝከኣል 
ክንደይ ምጠቐመ።
 ድሕሪ ቁርሲ፡ ምስ ተመሃራይ 

እስቲፋኖስ ግርማይ ናብ’ቲ ኣብ ቀረባ 
እዋን ዝተሰርሐ ዓይነ ምድሪ’የ ኣምሪሐ። 
ልዕሊ 250 ዓይነ ምድሪ ምስ ሻወሩ። 
ተመሃራይ በብዓውዱ ነናቱ መፍትሕ 
ኣለዎ። ተመሃሮ ካብ ዝተተኽለ ዓበይቲ 
ገንእታት ብቐሊሉ ማይ ይረኽቡ። ኣነ’ውን 
ነቲ ካብ እንዳ መማህራን ዝሰኣንኩዎ ማይ 
ካብ እንዳ ተመሃሮ ስለዝረኸብኩዎ ኣብኡ 
ተሓጸብኩ። ተሓጺበ ናብ መደቀሲ ክምለስ 
ከለኹ፡ ብዙሓት ሰራሕተኛታት ጽሬት ኣብ 
እንዳ መማህራን ተዋፊረን ምስ ጸንሓኒ “ለከ 
እንዶ” በልኩ። ምድሪ ቤት ብኦሞን ሊሊን 
እዩ ዝሕጸብ። ውሽጣውን ግዳማውን 
ጽሬቱ ዝሓለወ ኣከባቢ ንምፍጣር 
ዝተታሓዘ ወፈራ። ኣብ’ቲ ከባቢ ኣዝየን 
ሓጸርቲ ቡንባታት ተተኺለን ምስ ረኣኹ፡ 
ማይ ከምዘለወንን ዘይብለንን ፈቲነየን ግን 
ኣይረኸብኩን። ለከ እተን ቡንባታት’ውን 
ዝኽፈታሉ ሰዓታት ኣለወን። ክሳብ ፍርቂ 
መዓልቲ ኣነ’ውን ከም ሰበይ ኣብ ምንባብ 
ተጸመድኩ። ቅዱስ ቅንኢ በልዎ ካልእ 
በቃ ኣንቢበ።
ኣዲብ ልክዕ ፍርቂ መዓልቲ ንኸተማ 

ዓዲ ቀይሕ እንድያሞ በለኒ። ድሕሪ ወራር 
ወያነ ናብ’ታ ከተማ ስለዘይተቐልቀልኩ 
ሓያሎ ለውጢ ርኣኹ። ንኸተማ ሰንጢቁ 
ዝሓልፍ ጽርግያ፡ ብየማነ ጸጋም’ታ ከተማ 

ዝተሃንጸ ገዛውቲ። ነዚ እናተዓዘብኩ ናብ 
ሓንቲ “መናፈሻ” ብምእታው ነቲ ከባቢ 
ኣብ ምቕናይ ተዋፈርኩ። ብኻልእ መንገዲ 
ገይርና ድማ ናብ’ቲ ኮለጅ ተመለስና። 
ድሕሪ ድራር ብቐጥታ ናብታ 

እንምህረላ ኣዳራሽ ኣምራሕና። እቶም 
ናይ ጋዜጠኝነት ተመሃሮ፡ ቅድሚ ሰዓቶም 
ኣብ ቦታ ትምህርቲ ተረኸቡ። ዲን ናይቲ 
ኮለጅ ዶ/ር ወልደትንሳኤ ተወልደ ምስ 
ሓላፊ ህግደፍ ኣቶ ሮመዳን ኣሕመዲን 
ቦታኦም ሓዙ። ምስ ተመሃሮ ራእይ፡ 
ዕላማ፡ ውጥን፡ ነጻሪ ዕላማ፡ ብድሆታትን 
ኣፈታትሖኦምን እናበልና ሓያሎ ኣርእስቲ 
ዳህሲስና። ንኣፈጣጥራ ንስሪ ኢና ድማ 
ከም መወከሲ ተጠቒምናላ።
ንስሪ ካብ 5 ኪ/ሜ ክትርኢ 

ከምእትኽእል፡ ንስሪ እንትርፎ ሓድሽ 
ዝሞተ ከምዘይትምገብ፡ ንስሪ መጻምዲ 
ንምምራጽ እትኽተሎ ኣገባብን እትህቦ 
ፈተነን፡ ንስሪ ተወሳኺ 30 ዓመት ኣብ 
ሂወት ንምውሳኽ እትሰግሮ መስገድልን 
እትኸፍሎ ዋጋን፡ ንስሪ ኣብ ጫፍ ናይ 
ማዕበል ኣንሳፊፋ ከምእተዕርፍ፡ ንስሪ ንደቃ 
ምስ ኣቡአን ብሓባር ከምእተሰልጥን 
ዝብሉን ካልኦትን ጉዳያት ብምልዓል 
ተመክሮ ተለዋዊጥና።
ረቡዕ ንግሆ ልክዕ ሰዓት 6፡00፡ ምስ ኣዲብ 

ናይ መምሃርን መመገብን ክፍልታት፡ ናይ 
ኣኼባ ኣደራሻትን መደቀሲ ተመሃሮን 
ሓደ ብሓደ ተዓዚብና። እቲ ኮለጅ 
ኣዝዩ ሰፊሕ’ዩ። ተኸታታልን ዘየቋርጽ 
ምክትታልን ምጽጋንን እንተተገይርሉ 
ቀጻልነቱ ዘውሓሰ ኣገልግሎት ንምሃብ 
ጸገም ዘለዎ ኣይመስለንን። ኣብ ገለ ቦታታት 
ዝተዓዘብናዮ መናድቕ ሕብሪ ዝጸምአ 
ይመስል። ዝነቕዐ ማርቻፔዲታት’ውን 
ቸሜንቶን ሑጻን ከምዘድልዮ ካብ ኩነታቱ 
ምንባብ ይከኣል። እቲ ምብቋል ጀሚሩ ዘሎ 
ኣግራብ፡ ገረብቱ ከምዝናፍቐ ካብ ደው 
ኣበሃህላኡ ምንባብ ይከኣል። ተመሃሮን 
መማህራንን ንምልላይ እውን፡ መምህራን 
ጻዕዳ ጋውን ገይሮም ካብ ክላስ ናብ ክላስ 
እንተ ዝንቀሳቐሱ ንግርማ’ቲ ከባቢ ዝያዳ 
ምወቀበ እብል።
ልክዕ ሰዓት 11፡00 ዲን ኮለጅ ብመኪናኡ 

ክሳብ እንዳ ኣውቶቡስ ኣፋንዩና። 
ዕድለኛታት ኮይና ዝማልኣና መንእሰይ 
ረኺብና ልክዕ ፋዱስ ናብ ኣስመራ 
ተበጊስና። ንከተማ ዓዲ-ቀይሕን ነቲ 
ኮለጅን ንድሕሪት ገዲፍናዮ። ብኣጋጣሚ 
ግን ካብ’ቶም ኣብ’ታ መኪና ዝነበርና 
እቲ ሓደ ወዲ ኣቦይ ስራጅ ብምንባሩ 
መንግስተ ሰማይ የዋርሶም ብዛዕባ ኣቡኡ 
ብዙሕ ሓሳባት ተለዋዊጥና። ካብ ወዶም 
መጽሓፍ ዛንታ ኣቡኡ ከምእንጽበ ኣብ 
ዕላልና ተረዳዲእና። መዓስን ብኸመይን 
ክምለስ’የ እንድዒ! ግን ንኹሎም ተማሃሮ፡ 
መማህራንን ሰራሕተኛታት ምሕደራን 
ኮለጅ ዓዲ-ቀይሕ ሰላም እናበልኩ 
ክሰናበቶም፡ ብፍላይ ድማ ንተመሃራይ 
እስቲፋኖስ ግርማይ።

ግርማይ በርሀ

ቤተል
ሄም ታደሰ 

- እም
ነት 

ኣማኑኤል

ሊድ
ያ ስ

ልጣ
ን

ምልክታ
ምጉዳል ዋጋ ዝመኸነ ጸባ

ትካልና ፋብሪካ ጸባ ኣስመራ ብ/ማ ካብ ዕለት 01/03/2018 ጀሚሩ፡ ናይ ዝመኸነ ጸባ ዋጋ ንሓደ 
ሊትሮ ብሕሳብ ናቕፋ 20 = (ዕስራ) ኮይኑ ይሽየጥ ከምዘሎ ንሕብር።

- ኣብ ክልቲኡ ድኳናትና ኣብ ማእከል ከተማን ኣብ ፋብሪካን ንተለቃሕትናን ንተገልገልቲ 
  ህዝብን ብሕሳብ ናቕፋ 20 = (ዕስራ)።
- ብመራሕቲ መካይና እናዞሩ ንድኳናት ዝሸጡ ብሕሳብ ናቕፋ 20 = (ዕስራ)።
- ድኳናት ንተገልጋላይ ህዝቢ ብሕሳብ ናቕፋ 21 = (ዕስራን ሓደን) ክሽጡ ከምዘለዎም                                                                                                                                           

    ንሕብር።

          

ብስራት ንኹልኹም ዓማዊል ዶልቸ ቪታ!
ዛኤር ሓ.ዝ.ብ.ማ. ርሑስ በዓል ፋሲካ እናበለ፡

ኣብ ዝተፈላለየ ብሉጽ ፍርያቱ ዓቢ
ምጉዳል ዋጋ ከምዝገበረ፡ ንዓማዊሉ ከበስር ይፈቱ።

 

 

   

 

  

 

 

 

 

 

 

 

ትሕዝቶ መጽሓፍ 
 ዝተፈትሑ ግድላት ድግማ 
 ዝተገልጹ ሕቶታት ድግማ 
 ዝተዓየዩ ሕቶታት ጀነራል  

13 ዓመት (2005-2017) 
 መግለጺ ምስ ኣብነታት 
 ስእላዊ መረዳእታታት 
 Model Exams 
 መልሲ ናይ Model 

Exams 
 

 

GENERAL 
WINNERS 
in 
 
 
 
 

Maths         Science 
S. Studies   English 

Grades:  
6, 7 & 8 

 

 

ብስራት ንተመሃሮ ማእከላይ ደረጃ 
6ይ፡ 7ይ፡ 8ይ ክፍሊ 

 
ክፍሊ 

 

4 ዓይነት ትምህርቲ  
[ስነ-ቍጽሪ፡ ሳይንስ፡  

ማ/ትምህርቲ፡ እንግሊዝኛ] 

 ኣብ ውሽጢ  
3 ክፍልታት 

[6ይ፡ 7ይ፡ 8ይ] 

ብኽፍልታት (grades)፡ ብዓ/ትምህርቲ (subjects)፡ ብምዕራፋት 
(units)፡ ብኣርእስትታት (topics) ተኸፋፊላ ዝተዳለወት ኣዝያ 
ሓጋዚት መጽሓፍ ኣብ ስተሺነሪታት ተዘርጊሓትልኩም ኣላ።   

 ሰፊሕን 
ኣጠቓላልን 
ትሕዝቶ  
ምስ  

ሰሓቢ ኣቀራርባ! 

ንዝያዳ ሓበሬታ 
 

07142402 
07461121 

ዞባ ማእከል ኣስመራ

ወ/ሮ ፍቓዱ መዓሾ በራኺ፡ ስም ኣቦይ መዓሾ 
በራኺ ምባል ተሪፉ፡ ተስፋማርያም ገብረመስቀል 
ገብረገርግሽ ተባሂሉ ይተኣረመለይ ስለዝበላ፣ ዝቃወም 
እንተሎ፡ ን2/5/18 ኣብ 1ይ ቤ/ፍ 2ይ መጋባኣያ 
ቁ/35 ይቕረብ።

ኣብ መንጎ ከሳሲት ወ/ሮ ርሕስቲ ረዳ ገ/ሃዋርያትን 
ተኸሳሲ ኣቶ ሃይለ ብሩ ገብረገርግስን ብዘሎ ናይ 
ሲቪል ክርክር ጉዳይ፡ ተኸሳሲ ኣቶ ሃይለ ብሩ 
ገብረገርግስ ብኣድራሽኦም ስለዘይተረኽቡ፡ ተጸዊዖም 
ን2/5/18 ኣብ ላ/ቤ/ፍ ንግዲ መጋባኣያ ቁ/40 
ይቕረቡ። እንተዘይቀሪቦም ጉዳዮም ኣብ ዘየለውሉ 
ክረአ ምዃኑ ነፍልጥ።

ኮማዊ ቤት ፍርዲ ገዛ-ባንዳ

ኣቶ ሃይለሚካኤል ገብሩ ገብረእግዚኣብሄር፡ ኣደይ 
ወ/ሮ ታጀራ ንጉሰ ተስፋይ ስለዝሞተት፡ ኣነ ጥራይ 
ወራሲ ምዃነይ ይረጋገጸለይ ስለዝበሉ፣ ዝቃወም 
እንተሎ፡ ን30/4/18 ኣብ ቤ/ፍ ይቕረብ።

ኮማዊ ቤት ፍርዲ 
ገጀረትን ቲራቮሎን

ከሳሲት ሩታ ታደሰ ደበሳይ፡ ተኸሳሲ መኮነን የውሃንስ 
ቁ/ሰሌዳ ER-1-12272 ቁ/ቻሲ JTIWCT1700024 
ቶዮታ ካሪና ዝዓይነታ ናይ ገዛ መኪና ሸይጡለይ፡ ስም 
ከየመሓላለፈለይ ኣድራሻኡ ስለዝሰኣንክዎ፡ ተጸዊዑ 

ን3/5/18 ኣብ ቤ/ፍ ይቕረብ። እንተዘይቀሪቡ ኣብ 
ዘየለወሉ ክረአ ምዃኑ ንሕብር።

ኮማዊ ቤት ፍርዲ 
ማይተመናይ ፖራዲዞ 

ጸጸራት

ኣቶ ኤፍሬም ዮውሃንስ ደባስ፡ ኣቦና ኣቶ ዮውሃንስ 
ደባስ ተማኑ ስለዝሞተ፡ ኣነ ምስ 10 ኣሕዋተይ ወረስቲ 
ምዃንና ይረጋገጸልና፡ ከምኡ ድማ ንወ/ሮ ኣኽበረት 
ተስፋማርያም ኣድሓኖም ናይ መጻምዲ መሰላ 
ክሕለወላ ስለዝበሉ፣ ዝቃወም እንተሎ፡ ን4/5/18 ኣብ 
ቤ/ፍ ይቕረብ።

ኮማዊ ቤት ፍርዲ 
ጎዳይፍን ሰምበልን

ወ/ሮ ኤልዳና ጳውሎስ ገብረእግዚኣብሄር፡ ሓወይ 
ዮውሃንስ ጳውሎስ ገብረእግዚኣብሄር ስለዝሞተ፡ ኣነ 
በይነይ ወራሲት ምዃነይ ይረጋገጸለይ ስለዝበላ፣ 
ዝቃወም እንተሎ፡ ን4/5/18 ኣብ ቤ/ፍ ይቕረብ።

ወ/ሮ ክብራ ተኽለሃይማኖት ተላ፡ በዓል-ቤተይ 
ብጹእኣምላኽ ወልደሚካኤል ተስፉ ስለዝሞተ፡ ንዓይ 
ናይ መጻምዲ መሰለይ ይተሓለወለይ፡ ደቅና 8 
ህልዋት፡ 1 ስዉእ፡ 1 ተተካኢት ጓሉን ድማ ወረስቲ 
ምዃኖም ይረጋገጸሎም ስለዝበላ፣ ዝቃወም እንተሎ፡ 
ን4/5/18 ኣብ ቤ/ፍ ይቕረብ።

ኣቶ ረዘነ ተኽለ ገብረትንሳኤ፡ ወለድና ተኽለ 
ገብረትንሳኤ ሃይለን ደስታ ገብሩ ተኽለን ስለዝሞቱ፡ 
ኣነ ምስ ኣሕዋተይ 7 ህልዋት፡ 1 ስዉእ፡ 1 ተተካኢ 
ወዱ፡ 1 መዋቲ፡ 1 ተተካኢት ጓሉን ወረስቲ ምዃንና 
ይረጋገጸልና ስለዝበሉ፣ ዝቃወም እንተሎ፡ ን4/5/18 
ኣብ ቤ/ፍ ይቕረብ።

ሸሪዓ ዞባ ማእከል
ከሳሲት ስዒዳ ዓ/ቃድር መሓመድ ብወኪላ ስዒዳ 

ሳልሕ ማሕሙድ ኣቢላ፡ በዓል-ቤተይ ኣቶ ዓሊ 
ኣሕመዲን እስማዒል ስለዝሞተ፡ ኣነ በይነይ ወራሲት 
ምዃነይ ይረጋገጸለይ ስለዝበለት፣ ዝቃወም እንተሎ፡ 
ን30/4/18 ኣብ ቤ/ፍ ሸሪዓ ይቕረብ።

ዞባ ደቡብ ዓዲ ዃላ
ወ/ሮ ለምለም ሃይለሚካኤል ኣርኣያ፡ በዓል-ቤተይ 

ኣቶ ተስፋይ ማቲዎስ ገብረመድህን ቅድሚ 25 
ዓመት ካብ ኣብ ፍቃጨቀምጠ ዝርከብ ገዝኡ ወጺኡ 
ምስ ከደ ደሃይ ስለዘይብሉ፡ ናይ ጥፉእ ሰነድ ክወሃበኒ 
ስለዝበላ፣ ዝቃወም እንተሎ፡ ን11/5/18 ኣብ ቤ/ፍ 
ይቕረብ።

ኮማዊ ቤት ፍርዲ 
ከተማ ደቀምሓረ

ወ/ሮ መብራህቲ ሰለሙን ከተማ፡ በዓል-ቤተይ 
ኢሰያስ ግርማይ ዘምህረት ስለዝተሰውአ፡ ንዓይ ናይ 
መጻምዲ መሰለይ ይተሓለወለይ፡ 4 ደቁ ድማ ወረስቲ 
ምዃኖም ይረጋገጸሎም 
ስ ለ ዝ በ ላ ፣ 
ዝቃወም እንተሎ፡ 
ን16/4/18 ኣብ 
ቤ/ፍ ይቕረብ።

ኮማዊ 
ቤት 

ፍርዲ ዓዲ 
ጋውል
ኣቶ ኣስመሮም 

ክፍላይ ሃይለ፡ 
በ ዓ ል ቲ - ቤ ተ ይ 
ደመቀሽ ጎይትኦም 
ገ ብ ር ሄ ት 
ስለዝሞተት፡ ንዓይ 

ናይ መጻምዲ መሰለይ ይተሓለወለይ፡ 7 ደቅና ድማ 
ወረስቲ ምዃኖም ይረጋገጸሎም ስለዝበሉ፣ ዝቃወም 
እንተሎ፡ ን22/4/18 ኣብ ቤ/ፍ ይቕረብ።

ኮማዊ ቤት ፍርዲ
ከተማ መንደፈራ

ወ/ሮ ዕንባባ ተኽለሃይማኖት ፍስሃጽዮን ምስ 
ተጸዋዒ ኣቶ ተስፋይ ዑቕባሚካኤል ገብረገርግስ ኣብ 
2013 ዓ/ም ተመርዒና 1 ቆልዓ ወሊድና። እንተኾነ 
ግን እዚ ተጸዋዒ በዓል-ቤተይ ካብዚ ሃገር ስለዝወጸ 
ኣበይ ከምዘሎ ኣይፈልጥን። ስለዚ ተጸዋዒ ብኣካል 
ወይ ብሕጋዊ ወኪሉ ክቐርብ ይጸውዓለይ ስለዝበላ፣ 
ዝቃወም እንተሎ፡ ን3/5/18 ኣብ ቤ/ፍ ይቕረብ። 
እንተዘይቀሪቡ ግን ቤ/ፍ ኣብ ዘየለወሉ ውሳነ ክህብ 
ምዃኑ የፍልጥ።

ኮማዊ ቤት ፍርዲ ማይነህዩግ
ቀሺ ገብሪሂወት ኣብርሀ ፈለቀ፡ ሓፍትና ወ/ሮ ክብራ 

ኣብርሀ ፈለቀ ስለዝሞተት፡ ኣነ ምስ 4 ኣሕዋተይ 
ወረስቲ ምዃንና ይረጋገጸልና ስለዝበለ፣ ዝቃወም 
እንተሎ፡ ን30/4/18 ኣብ ቤ/ፍ ይቕረብ።

ምልክታ
ወ/ሮ ግደይ ለገሰ ተላ ዝተብሃልኩ፡ ኣብ ከተማ ኣስመራ ዞባ 9 ምም 13 (ምም/ን/ዞባ/

ኣርባዕተ ኣስመራ) ጎደና ምዳቕ ሓርሽ ቁጽሪ ገዛ 115 ዝርከብ፡ ኣብ ኮምሽን ኣባይቲ ብቁጽሪ 
ምስክር ወረቐት 118849 መወከሲ ቁጽሪ 136431 ብስመይን ብስም በዓል-ቤተይ ነፍ/ኣቶ 
ገብረስላሴ ተስፋዝጊ መሓሪ ተመዝጊቡ ዋንነቱ እተረጋገጸ ዘይንቀሳቐስ ንብረት ገዛ፡ ስም 
ዋንነት ናብ ስም ወረስቲ ከመሓላልፎ ስለዝደለኹ፣ ዝቃወም እንተሎ፡ እዚ ምልክታ እዚ ኣብ 
ጋዜጣ ካብ ዝወጸሉ ጀሚሩ ኣብ ውሽጢ ሓደ ወርሒ ካብ ዝምልከቶ ቤት ፍርዲ መአገዲ ናብ 
ቤት ጽሕፈት ፓብሊክ ኖታሪን ቤ/ጽ ካዳስተርን የቕርብ።

ወ/ሮ ግደይ ለገሰ ተላ

ወረስቲ ነፍስሄር በየነሽ ተስፋገርግሽ ገብረኣብ፡ ኣብ ን/ዞባ ገጀረት ምም/ከ/ማይወላኹ 
ጎደና ኣራቱ/177 ቁ.ገዛ 38 ብዋንነት ደብተር ካዳስተር 108329 መወከሲ ቁጽሪ 107604 
ዝተመዝገበ መንበሪ ቤትና ብናይ ዕለት 04/05/11 ውሳኔ ቤት ፍርዲ ስም ዋንነት ናብ ስም 
ወረስቲ ከነስጋግር ስለዝደለና፣ ዝቃወም እንተሎ፡ እዚ ምልክታ ኣብ ጋዜጣ ካብ ዝወጸሉ 
ጀሚሩ ኣብ ውሽጢ ሓደ ወርሒ ካብ ዝምልከቶ ቤት ፍርዲ መአገዲ ናብ ቤት ጽሕፈት 
ፓብሊክ ኖታርን ካዳስተርን የቕርብ።

ዮሴፍ ዮሃንስ ገብረኣምላኽ

ኣቶ ዓወት እዝራ ባይሩ ዝተፈቕደሎም ናይ ቤት ቁርሲ ንግዳዊ ትካሎም “ዕዳጋ ላኻ ቤት 
ቁርሲ” (EDAGA LAKA SNACK BAR) ተባሂሉ ክስየመሎም ስለዝሓተቱ፡ እዚ ናይ 
ንግዲ ስም ቅድሚ ምምዝጋብና ዝቃወም ኣካል እንተሎ፡ ኣብ ውሽጢ ሓደ ወርሒ ካብ ሕጋዊ 
ቤ/ፍ መአገዲ የቕርብ። እንተዘይኮይኑ ዝቃወም ኣካል ከምዘየለ ተቖጺሩ እዚ ናይ ንግዲ ስም 
ከምንምዝግቦ ነፍልጥ።

ክፍሊ ውሽጣዊ ንግዲ

ታደሰ ተኽለ

ቤት መሸጣ መድሃኒት ገነት 

 ተረኛ ፋርማሲ ጎደና ቁ.ስልኪ 
           ጎደና ኣፍዓበት፡ ቁ.209፡ፊት ሆስፒታል ዕዳጋ ሓሙስ 1251545/4/2018

ዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ማውሪታኒያ፡ ኣብታ ሃገር ንኣማኢት 
ዓመታት ክስርሓሉ ዝጸንሐ ንሰባት 
ከም ገላዩ ምሓዝ ከብቅዕ ዝእዝዝ ሕጊ 
ኣጽዲቓ።
ኣብታ ሃገር ሰባት ብዘይዓስቢ ምውናን 

ክተርፍ ዓለም ለኻዊ ጸቕጢ ክግበር ድሕሪ 
ምጽናሕ፡ መንግስቲ’ታ ሃገር ንገበነኛታት 
ኣብዚ ቕንያት  ናብ ፍርዲ ምቕራብ ከም 
ዝጀመረ ኣፍሊጡ።   
ኣብ ማውሪታኒያ ብውርሻ ዝተጠርዩ 

ገላዩ ኣብ ሓንቲ ስድራ ካብ ወላዲ ናብ 
ውሉድ ስለ ዝሰጋገሩ እቲ ልምዲ ክሳብ 
ሎሚ ክቕጽል ምጽንሑ ይፍለጥ።
ምጥራይ ገላዩ ዝቃወሙ  ተጣበቕቲ፡ 

ኣብዚ ቕንያት ዝተጀመረ ገበናዊ መቕጻዕቲ 
ከም ዘሐጐሶምን እዚ ኣነዋሪ ባህሊ ቀልጢፉ 
ክጠፍእ ከምዘለዎን ገሊጾም።
 ዝተጠርየ ሰብ ወኒኑ ዝተረኽበ ሰብ 

ካብ 10 ክሳብ 20 ዓመታት ዝጸንሕ 
ማእሰርቲ ከም ዝፍረዶ ዝሕብሩ ጸብጻባት፡ 

ማውሪታኒያ፡ ጊላነት ብሕጊ ከልኪላ

ኣብዚ ቕንያት ብዝተጀመረ መጋባእያ 
ዛጊት ሰለስተ ወነንቲ ገላዩ ከም እተቐጽዑ 
የረድኡ።
ጊላነት ብወግዒ ከብቅዕ ሕጊ ተጽድቕ 

ዘላ፡ ኣብ ዓለም ናይ መወዳእታ ሃገር 
ዝዀነት ማውሪታኒያ፡ ኣብ 1981 እቲ 
ልምዲ ክተርፍ ዝጽውዕ ኣዋጅ ከም 

ዘውጸአት ጸብጻባት የዘኻኽሩ። ቅድሚ 
ክልተ ዓመት ድማ ሰብ ከም ኣቕሓ 
ምውናን ብሕጊ ዘቕጽዕ ዘይሰብኣዊ ልምዲ 
ምዃኑ ኣብ ሕጊ’ታ ሃገር ሰፊሩ።
ተጣበቕቲ መሰላት፡ ኣብታ ሃገር ነቲ 

ኢሰብኣዊ ልምዲ ዝተቓወሙ ሓያሎ 
ሰባት ክእሰሩ ምጽንሖም ይገልጹ።

ሰብ መዚ ኣመሪካ ክሳብ ሎሚ ከስምዕዎ 
ካብ ዝጸንሑ መግለጺታት ብዝተፈልየ 
ፕረዚደንት’ታ ሃገር ዶናልድ ትራምፕ 
ኣብ ሶርያ ዝርከብ ሰራዊቱ ካብታ ሃገር 
ጠቕሊሉ ክወጽእ ይጽውዕ ከምዘሎ 
ተሓቢሩ።
 ኣብ ሶርያን ዒራቕን ከሊፋዊ መንግስቲ 

መስሪቱ ዝነበረ ዳዕሽ ተሓምሺሹ፡ ሰራዊት 
ኣመሪካ ተልእኾኡ ከም ዝፈጸመ ዝሓበረ 
ትራምፕ፡ ኣብቲ ከባቢ ምስ ዝርከቡ 
መሻርኽቲ ብምርድዳእ ኣብ ሓደ ውሳነ 
ከም ዝብጻሕ ኣፍሊጡ ኣሎ። 
ዶናልድ ትራምፕ ትማሊ ዘስምዖ 

ብዛዕባ ሰራዊት ኣመሪካ ካብ ሶርያ ናይ 
ምውጻእ መደባት ክገብር ከም ዘለዎ 
ዝሕብር መግለጺ፡ ካልኦት ላዕለዎት ሰብ 
ስልጣን ኣመሪካ ክህብዎ ካብ ዝጸንሑ 
ርእይቶታት ዝተፈልየ ምዃኑ ምንጭታት 
ኣመሪካ ኣረዲኦም። 
ካብ ስልጣኑ ዝተረፈተ ሚኒስተር 

ጉዳያት ወጻኢ ኣመሪካ ነበር ረክስ 

ቲለርሰን ኣቐዲሙ ኣብ ዝሃቦ መግለጺ፡ 
ኣብ ሶርያ ህላወ ሰራዊት ኣመሪካ ከም 
ዝቕጽል ምሕባሩ ኣይርሳዕን።
ኣመሪካ ኣብ ካልኦት ሃገራት እትገብሮ 

ምትእትታው ብዙሕ ደራኺ ምኽንያታት 
እኳ እንተሃልዎ፡ ዝህቦ ረብሓ ውሑድ 
ከምዝዀነ’ዩ ትራምፕ ዝገልጽ። ንሱ፡ 
ኣብ ውሽጢ 17 ዓመታት ኣመሪካ ኣብ 
ዝገበረቶ ናይ ወጻኢ ምትእትታው፡ 7 

‘ሰራዊት ኣመሪካ ካብ ሶርያ ክወጽእ ኣለዎ’ ትራምፕ

ትሪልዮን ዶላር ከም ዘጥፈአት ብምግላጽ፡ 
“ብዘይካ ዕንወትን ሞትን ዘትረፍናዮ 
የብልናን’ ምባሉ ምንጭታት የረድኡ።
ሰራዊት ኣመሪካ ኣብ ሶርያ ክጸንሕ 

ድሌት ሃገራት ማእከላይ ምብራቕ 
እንተዀይኑ፡ እተን ሃገራት “ሕሳብ” 
ክኸፍላ ከምዘለወን እቲ ኣመሪካዊ 
ፕረዚደንት ምሕታቱ ድማ ኣልጀዚራ 
ይሕብር።

ኣብ ብሪጣንያ ዝርከባ ናይ ብሕቲ 
ትካላት ዋኒን፡ ብኣፈላላይ ጀንደር 
ጥራይ ንሰራሕተኛታት ዝኸፍላኦ 
ናይ ማሃያ ፍልልይ ከይህሉ መንግስቲ 
ኣጠንቂቑ። እተን ትካላት ዝኽተላኦ 
መሳልል ደሞዝ ክሳብ ትማሊ ረቡዕ 
ንመንግስቲ ከፍልጣ ድማ ተኣዚዘን።
ኣብ ብሪጣንያ ኣብ መንጎ ብጾታ 

ዝተፈላለዩ ሰራሕተኛታት ዝግበር ናይ 
ወርሓዊ ደሞዝ ፍልልያት፡ ተቓውሞ 
ከለዓዕል ከም ዝጸንሐ ዝፍለጥ ኰይኑ፡
ተጣበቕቲ መሰላት ደቂ ኣንስትዮ 
ከቕርብዎ ብዝጽንሑ ስምዕታ ኣብዚ 
ቕንያት መንግስቲ እታ ሃገር ኣቓልቦ 
ክህቦ ከም እተገደደ ምንጭታት 
ሓቢሮም። 
ሓደ ዓይነት ብቕዓትን ዓቕምን ኣብ 

መንጎ ዘለዎም ሰባት ብሰንኪ ጾታኦም 
ጥራይ ናይ ማሃያ ፍልልያት ምግባር 
ኣብ ሓያሎ ሃገራት ምዕራብ ልሙድ 
ተርእዮ ከም ዝዀነ ዝሕብሩ ወገናት፡ 
ብሪጣንያ እትወስዶ ዘላ ስጉምቲ ናይ 

‘መጀመርታ’ ከምዝዀነ የረድኡ። 
 በቲ መንግስቲ ብሪጣንያ ዘሕለፎ 

ትእዛዝ መሰረት፡ ነፍሲ ወከፈን ልዕሊ 
250 ሰራሕተኛታት ዘስርሓ ብኣሽሓት 
ዝቝጸራ ትካላት ጸብጻባት ኣቕሪበን 
ከም ዘለዋ ተፈሊጡ ኣሎ። 
እቲ ኣብ ጾታ ዝተመርኰሰ ናይ 

ክፍሊት ጋግ ከይህሉ ዝጽውዕ ትእዛዝ፡ 
ኣብ ወርሓዊ ደሞዝ ጥራይ ዝተሓጽረ 
ከም ዘይኰነ፡ ኣብ ኣከፋፍላ ኣበልን 
ንሰራሕተኛ ዝወሃብ መተባብዕን 
እውን ከም ዝምልከት ምንጭታት 
የረድኡ። 
ብመሰረት ጸብጻባት፡ 

ኣብ ብሪጣንያ ብሰንኪ 
ኣፈላላይ ጾታ ፍልልይ 
ክፍሊት ከይህሉ 
ዝኽልክል ሕጊ ካብ 
ሰብዓታት ጀሚሩ 
ወጺኡ እኳ እንተጸንሐ፡ 
ክሳብ ሎሚ ኣብ ትግባረ 
ክውዕል ኣይከኣለን።

ካብተን ጸብጻባተን ኣቕሪበን ዘለዋ 
ልዕሊ 250 ሰራሕተኛታት ዘለወን 
ትካላት ብሪጣንያ፡ መብዛሕትአን 
ንደቂ ኣንስትዮ ትሑት ደሞዝ ከም 
ዝኸፍላ ተኣሚነን ኣለዋ። ራያን 
ኤየር ዝተባህለ መንገዲ ኣየር ንደቂ-
ተባዕትዮ ዝኸፍሎ ደሞዝ ብ70 
ሚእታዊት ካብ ናይ ደቀንስትዮ 
ዝበዝሕ ኰይኑ፡ ባርክለይ ዝተባህለ 
ንግዳዊ ባንክ ኸኣ ማሃያ ደቀንስትዮ  
ካብ ናይ ደቂ-ተባዕትዮ ብፍርቂ ከም 
ዝጐድል ኣረዲኡ። 

ብሪጣንያ - ኣብ መንጎ ክልቲኡ ጾታ ምዕሩይ ክፍሊት ክህሉ ይጥለብ

ኣመሪካ ኣብ ልዕሊ ካብ ቻይና ዝኣቱ 
ሸቐጣት ናይ 25 ሚእታዊት ቀረጽ 
ድሕሪ ምውሳኻ፡ ቻይና ብግደኣ ኣብ 
ልዕሊ ፍርያት ኣመሪካ ተመሳሳሊ ቀረጽ 
ከም ዝሰለዐት ተፈሊጡ።
ኣመሪካ ኣብ ልዕሊ 1300 ፍርያት ቻይና 

ወሰኽ ቀረጽ ብምግባር፡ ቻይና እትረኽቦ 
ዝነበረት መኽሰብ ከተጽብብ ብምፍታና፡ 
ቻይና እውን ኣብ ፍርያት ሕርሻ ኣመሪካ 
ኣብ ዘተኰረ ሸቐጣት ቀረጽ ብምውሳኽ 
ኣብ ዕዳጋታት ቻይና ጠለብ ከም ዝስእን 
ትገብሮ ምህላዋ ተሓቢሩ።
 ኣብ መንጎ ኣመሪካን ቻይናን ተላዒሉ 

ዘሎ ቁጠባዊ ምስሕሓብ፡ ንኣህጉራዊ 
ንግዳዊ ልውውጥ ብኣሉታ ከይጸልዎ 
ዘስግእ ምዃኑ ክኢላታት የረድኡ።
ኣብ ኣመሪካ ዝሽየጥ ፍርያት ቻይና፡ 

ኣመሪካን ቻይናን ብጉዳይ ቀረጽ ይተሃላለኻ 
ካብቲ ኣብ ቻይና 
ዝሽየጥ ፍርያት 
ኣመሪካ ብ375 
ቢልዮን ዶላር ከም 
ዝዓቢ ምንጭታት 
ኣመሪካ ይሕብሩ።
ኣመሪካ ነዚ 

ቻይና ትግሕጦ 
ከምዘላ እትገልጾ 
መኽሰባት ንምጽባብ 
ብምባል ኣብ ልዕሊ 
ፍርያት ቻይና 
ቀረጽ ክትውስኽ 

ከም ዝወሰነት’ያ ተነጽር። 
ኣመሪካ ኣብ ቀጻሊ ኣብ ልዕሊ ካልእ 

ሸቐጣት ተመሳሳሊ ታሪፍ እንተወሲኻ 
ግና ኣብ መንጎ ክልቲአን ሃገራት ናይ’ 
ዕዳጋ ውግእ’ እናተባህለ ዝጽዋዕ ከቢድ 
ናይ ንግዲ ምፍሕፋሕ ከም ዝፍጠር 
ይግመት። 
ኣብ ዋሽንግተን ዝርከብ ኤምባሲ ቻይና 

ትማሊ ረቡዕ ኣብ ዝሃቦ ቃል ኣመሪካ ናይ 
ርሑቕ ጠመተ ብምግባር ግጉይ መንገዲ 
ከይትወስድ ከም ዘጠንቀቐ  ምንጭታት 
የረድኡ። ህዝቢ መዓልታዊ ኣብ ልዕሊ 
ዝጥቀመሉ ሸቐጣት ተወሳኺ ታሪፍ 
ምግባር ንኣመሪካዊ ዓዳጋይ ከም ዝሃስዮ 
ናይታ ሃገር ክኢላታት ቁጠባ የረድኡ።

ሩስያ ኣብ ብሪጣኒያ መጽናዕቲ ከካይድ 
ምስ ዝቐነየ ‘ዓለማዊ ተኸታታሊ ኣጽዋር 
ከሚካል’ ኣብ ከተማ ዘ ሄግ ክትራኸብ 
ከም እትደሊ ኣፍሊጣ። 
እቲ ትካል ኣብ ብሪጣንያ ኣብ ልዕሊ 

ክልተ ሰባት ዝተፈጸመ ምስማም ብኖቪቾክ 
ዝተባህለ መትኒ ዘጥቅዕ ስሚ ምንጩ ከለሊ 
ከምዘይከኣለ ምግላጹ ይዝከር።
 ብሪጣኒያ እቲ ስሚ ኣብ ሩስያ ዝተሰነዐ 

ምዃኑ ክትገለጽ እንከላ “ካልእ ደኣ እሞ 
መን ክኸውን ይኽእል” ብዘስምዕ ሓረግ 
ክተረድእ ከም እትፍትን ይፍለጥ። ሩስያ 
ጠሪሻ ከም ዘይወዓለቶን ብናጻ ኣካል 
ክጻረን ከም ዝኽእልን እያ ትገልጽ። እቲ 
ምስ ጓሉ ዝተሰመመ ሩስያዊ ንኽልቲአን 
ሃገራት ምስጢራዊ ሓበሬታ ዘቀባብል ኣባል 
ስለያ ምንባሩ ምንጭታት ይሕብሩ።
እቲ ከጽንዕ ዝቐነየ ዓለም ለኻዊ 

መርማሪ መርዛም ከሚካላት፡ እቲ ስሚ 
ብውልቀ ሰባት ክካየድ ዘይክእል ከም 
ዝዀነን “ተዋሳኢት ሃገር” ክትህሉ ከም 

ሩስያ፡ ጉዳይ ምስማም ብኣህጉራዊ መርመራ ክጻረ ትጽውዕ 
እትኽእልን ድሕሪ ምእማቱ፡ ኣበይ ከም 
እተሰነዐ ናይ ምሕባር መሰል ከም ዘይብሉ 
ገሊጹ ኣሎ።
ሩስያ ኣባል ውድብ ምክልኻል ከሚካል 

ኣጽዋራት ስለ ዝዀነት ምስቲ ትካል 
ህጹጽ ርክብ ናይ ምግባር መሰል ከም 
ዘለዋ ኣፍሊጣ ኣላ። ብሪጣንያ ንሩስያ 
ክትጥርጥር ዝገበራ ምኽንያታት ንምፍላጥ 
ድማ ሩስያ ነቲ ዓለም ለኻዊ ትካል  ከም 
እትሓትት ጸብጻባት ይግምቱ።
ሚኒስትሪ ጉዳያት ወጻኢ ብሪጣንያ ግና 

ነቲ ሩስያ ዝጠለበቶ ብምቅዋም ነቲ ጉዳይ 
ካልእ ኣንፈት ከተትሕዞ ከም እትኽእል 
ዘለዎ ጥርጣረ ገሊጹ ኣሎ።
ብሪጣንያን ሩስያን ናይ ሓድሓድ 

ዲፕሎማሰኛታተን ምስ ሰጐጓ ኣብ 
ጎኒ ብሪጣንያ ደው ዝበላ 28 ሃገራት፡ 
ዲፕሎማስያዊ ልኡኻት ሩስያ ከም 
ዝጠረዛ ይፍለጥ። ሩስያ እውን ኣብ 
ልዕሊ ኩለን ሃገራት ተመሳሳሊ ስጉምቲ 
ምውሳዳ ይዝከር።

ሚኒስትሪ ጉዳያት 
ወጻኢ ሩስያ፡ እቲ ናይ 
ምስማም ተግባራት ፡ 
ብሪጣንያ ካብ ኤውሮጳዊ 
ሕብረት ንምውጻእ 
ምስ እትገብሮ መስርሕ 
ዝተታሓሓዘ ናይ 
ዓቕሊ ጽበት ምልክታት 
ክኸውን ከም ዝኽእል 
ምግላጻ ምንጭታት 
ሓቢሮም።


